
გამოყენებული ტერმინები და შემოკლებები

 მუნიციპალიტეტი − თერჯოლის მუნიციპალიტეტი;
 მერია − თერჯოლის მუნიციპალიტეტის მერია;
 მერი - თერჯოლის მუნიციპალიტეტის მერი1;
 საკრებულო − თერჯოლის მუნიციპალიტეტის საკრებულო;
 შემსყიდველი ორგანიზაცია - თერჯოლის მუნიციპალიტეტის მერია;
 ა(ა)იპ − არასამეწარმეო (არაკომერციული) იურიდიული პირი;
 სსიპ − საჯარო სამართლის იურიდიული პირი;
 შპს − შეზღუდული პასუხისმგებლობის საზოგადოება;
 ს/კ − საიდენტიფიკაციო კოდი;
 ფონდი − ა(ა)იპ − „ქართული ფეხბურთის განვითარების ფონდი“;
 კლუბი − ა(ა)იპ − საფეხბურთო კლუბი „საპოვნელა“.

1 2017 წელს მოქმედ გამგებელს უფლებამოსილების ვადა ამოეწურა 2017 წლის მერის მორიგი არჩევნების შედეგად
არჩეული შესაბამისი მერის უფლებამოსილების დაწყებისთანავე.

შემაჯამებელი მიმოხილვა და რეკომენდაციები

სახელმწიფო აუდიტის სამსახურმა ჩაატარა თერჯოლის მუნიციპალიტეტის 2017-2018
წლების ბიუჯეტებით გათვალისწინებული პროგრამების შესაბამისობის აუდიტი.
აუდიტის შედეგად გამოვლინდა შემდეგი ნაკლოვანებები:

 მუნიციპალიტეტმა ვერ უზრუნველყო ბიუჯეტით დაგეგმილი პროექტების
დროულად განხორციელება, სათანადოდ ვერ დაგეგმა საბიუჯეტო სახსრების
ხარჯვა. აღნიშნული მიუთითებს მუნიციპალიტეტის მფლობელობაში არსებული
ფინანსური რესურსების არაეფექტიან მართვაზე.

 ინფრასტრუქტურული პროექტების დაგეგმვასა და შესრულებაში არსებული
კონტროლის სისუსტეების შედეგად, მუნიციპალიტეტმა დროულად ვერ მიაღწია
დასახულ მიზნებსა და მიღებული შედეგის შესაბამისობას მოსახლეობის
საჭიროებებთან. კერძოდ, მუნიციპალიტეტი სამუშაოების დაგეგმვისას,
საპროექტო-სახარჯთაღრიცხვო დოკუმენტაციის შესყიდვის ეტაპზე, ვერ
უზრუნველყოფს სათანადო კონტროლს მიმწოდებლისგან სრულყოფილად
მომზადებული პროექტის ჩაბარების მიზნით. არაჯეროვნად მომზადებული
საპროექტო-სახარჯთაღრიცხვო დოკუმენტაცია კი იწვევს მნიშვნელოვან
პრობლემებსა და შეფერხებებს სამუშაოების მიმდინარეობის პროცესში.

 მუნიციპალიტეტში მოწყობილი ინფრასტრუქტურული პროექტები ხასიათდება
მნიშვნელოვანი დაზიანებებით. სამუშაოების შესყიდვის პროცესში მერიას არ
ჰქონდა დანერგილი ეფექტიანი კონტროლის პროცედურები, რომლებიც
უზრუნველყოფდა ხარისხიანი სამუშაოების ჩაბარებას. ასევე არ მომხდარა
სათანადო შემდგომი რეაგირება გამოვლენილი ხარვეზების გამოსასწორებლად.

 მერიამ შესყიდვების განხორციელების პროცესში ვერ უზრუნველყო საბიუჯეტო
სახსრების რაციონალური ხარჯვა. სატენდერო კომისიის მიერ პრეტენდენტების
არასწორი დისკვალიფიკაციისა და მათ მიმართ არაერთგვაროვანი მიდგომის
შედეგად, მუნიციპალიტეტმა გასწია არაეკონომიური ხარჯი.

 მერიას არ გააჩნია რაციონალური მიდგომა მისი ფუნქციონირებისათვის საჭირო
ავტოსატრანსპორტო საშუალებების გამოყენებასა და საწვავის ხარჯვასთან
დაკავშირებით. მუნიციპალიტეტმა ხარჯი გასწია საბიუჯეტო ასიგნებების
ეკონომიური და რაციონალური ხარჯვის ვალდებულების დაცვის გარეშე.

 მუნიციპალიტეტის მერმა და ა(ა)იპ − საფეხბურთო კლუბ „საპოვნელას“
ხელმძღვანელობამ საქმიანობა წარმართეს არაჯეროვნად; დაგეგმვისა და
კონტროლის ეტაპზე ვერ უზრუნველყვეს სათანადო ღონისძიებების
განხორციელება, მიიღეს არაეფექტიანი მმართველობითი გადაწყვეტილებები.
შედეგად, მუნიციპალიტეტის მერის და ასევე კლუბის ხელმძღვანელობის მიერ
განხორციელებული ქმედებითა და უმოქმედობით დიდი ოდენობით
მატერიალური და არამატერიალური ზარალი მიადგა მუნიციპალიტეტს.

 დაგეგმვასა და კონტროლში არსებული მართვის სისუსტეების შედეგად,
მუნიციპალიტეტის მიერ დაფუძნებულ ა(ა)იპ-ში გაზრდილია საშტატო
რიცხოვნობა. კერძოდ, ზოგიერთი მოსამსახურე ფუნქციურად დატვირთული არ
არის. შესაბამისად, მერიამ ვერ დაასაბუთა მათი დაქირავების საჭიროება.

 მძიმე სოციალურ პირობებში მყოფ ოჯახებზე გაცემული დახმარებების
ფარგლებში, კრიტერიუმების არ არსებობა ხელს უწყობს მოსახლეობის არათანაბარ

პირობებში ჩაყენებას და ზრდის სუბიექტური გადაწყვეტილებების მიღების რისკს.
მერიას არ აქვს სათანადო კონტროლი დაწესებული უსახლკაროდ დარჩენილთა
დახმარების პროგრამის ფარგლებში გაცემული დახმარებების მიზნობრივი
გამოყენების შესახებ, პროგრამა ხასიათდება მნიშვნელოვანი ნაკლოვანებებით და
ძირითად შემთხვევაში ვერ აუმჯობესებს მოსახლეობის სოციალურ-ეკონომიკურ
პირობებს.

 მერიამ, საკრებულოს არათანამდებობის პირებზე ხარჯების ასანაზღაურებლად,
თანხები გასცა ხარჯის გაწევის დამადასტურებელი პირველადი აღრიცხვის
დოკუმენტის წარმოდგენის გარეშე.

 მუნიციპალიტეტმა ვერ დაასაბუთა რა აუცილებელი საჭიროებით იყო
განპირობებული საფინანსო-საკონსულტაციო მომსახურების შესყიდვა, ვინაიდან
მუნიციპალიტეტს გააჩნია შრომითი რესურსი და ვალდებულია საკუთარი
რესურსებით უზრუნველყოს აღნიშნული საქმიანობის განხორციელება.

 მერიამ, ქონებრივი უფლებამოსილების განხორციელებისას, სათანადოდ ვერ
დაიცვა მუნიციპალიტეტის, როგორც მესაკუთრის, კანონიერი ინტერესები.
არსებული კონტროლის მექანიზმების სისუსტის გამო, სათანადო რეაგირების
გარეშეა დარჩენილი დარჩენილი სხვადასხვა პირების მიერ მუნიციპალიტეტის
ქონების არამართლზომიერი სარგებლობის შემთხვევები.

 მუნიციპალიტეტმა, შემოსავლების ადმინისტრირებაში არსებული სუსტი
კონტროლის შედეგად, სრულად ვერ მიიღო დასუფთავების მოსაკრებელი.

 მუნიციპალიტეტში არსებული მართვის სისუსტეების გამო, საბიუჯეტო პროცესი
წარიმართა სხვადასხვა ხასიათის ხარვეზებით და მოქმედი კანონმდებლობის
დარღვევით.

 შიდა აუდიტის სამსახურს არ აქვს სისტემაზე ორიენტირებული მიდგომა და ვერ
განსაზღვრავს, რამდენად ეფექტიანად და პროდუქტიულად ფუნქციონირებს
ცალკეული სისტემა/პროცესი. შესაძლებელია, რომ შიდა აუდიტის სამსახურს
გამოვლენის, შესწავლისა და შეფასების გარეშე დარჩეს სისტემური დარღვევა-
ნაკლოვანებები. ამდენად, შიდა აუდიტის სამსახურის საქმიანობა სრულად ვერ
უზრუნველყოფს მუნიციპალიტეტში მიმდინარე მმართველობითი პროცესების
გაუმჯობესებას.

გამოვლენილი დარღვევა-ნაკლოვანებების საპასუხოდ, სახელმწიფო აუდიტის სამსახურმა
გასცა შემდეგი რეკომენდაციები:

რეკომენდაცია №1. ფინანსური რესურსების რაციონალური მართვის უზრუნველყოფის
მიზნით, მუნიციპალიტეტის მერიამ საკუთარ ანგარიშზე არსებული თავისუფალი
ფულადი სახსრები მიმართოს სხვადასხვა ინფრასტრუქტურული და სოციალური
პროექტების განსახორციელებლად ან დაუსრულებელი პროექტების გასაგრძელებლად.
ამასთანავე, ბიუჯეტი იმგვარად დაგეგმოს, რომ არსებული თავისუფალი ნაშთი
დროულად და მაქსიმალურად გამოიყენოს მოსახლეობის სასიკეთოდ.

რეკომენდაცია №2. მუნიციპალიტეტის მერიამ შეიმუშაოს და დანერგოს კონტროლის
მექანიზმები, რათა უზრუნველყოს პროექტისა და ხარჯთაღრიცხვის სრული შესაბამისობა
ადგილობრივი მოსახლეობის საჭიროებებთან. მუნიციპალიტეტმა ინფრასტრუქტურული
ღონისძიებები დაგეგმოს და განახორციელოს იმგვარად, რომ დროულად მიეწოდოს
მოსახლეობას დაგეგმილი პროექტები. ასევე დაუყოვნებლივ მოაწესრიგოს წყლის

არსებული სისტემები და ნაცვლად ტექნიკური წყლისა, მოსახლეობას მიაწოდოს სასმელად
ვარგისი წყალი. მუნიციპალიტეტმა წყლის ტარიფი დააწესოს მოქმედი კანონმდებლობით
დადგენილი მოთხოვნების შესაბამისად. ასევე განახორციელოს სათანადო ღონისძიებები,
რათა წყლის სისტემების ექსპლუატაცია და მოვლა-შენახვა უზრუნველყოს მოქმედი
კანონმდებლობით დარეგისტრირებულმა ლიცენზირებულმა კომპანიამ.

რეკომენდაცია №3. მუნიციპალიტეტის საკრებულომ შეიმუშაოს და დანერგოს სამშენებლო
სამუშაოების მიღებისა და ჩაბარების წესი, სადაც დეტალურად იქნება გაწერილი, მოქმედი
სტანდარტების დაცვით, სამუშაოების შესრულებისათვის საჭირო კონტროლის
მექანიზმები. ნათლად უნდა განისაზღვროს, კონტროლის თითოეულ ეტაპზე
ჩასატარებელი სამუშაოები და კონტროლის განმახორციელებელი პირები, მათი
მოვალეობები და პასუხისმგებლობები. აღნიშნული უზრუნველყოფს კონტროლის
მექანიზმების გამართულ ფუნქციონირებას, პროექტის შემოწმებისათვის საჭირო ყველა
პროცედურის სათანადოდ წარმართვას და ხარისხიანი პროექტების ჩაბარებას.
მუნიციპალიტეტმა შეისწავლოს პროექტების დაზიანების გამომწვევი მიზეზები,
გამოავლინოს პასუხისმგებელი პირები და გაატაროს მათ მიმართ შესაბამისი
სამართლებრივი ღონისძიებები.

რეკომენდაცია №4. მუნიციპალიტეტის მერიამ (შესაბამისმა პასუხისმგებელმა პირებმა)
შესყიდვის პროცესის გამჭვირვალობის მიზნით, დაიცვას სამართლიანი და ერთგვაროვანი
მიდგომა პრეტენდენტების მიმართ; ყურადღება გაამახვილოს და სათანადოდ შეისწავლოს
დაბალი ფასის პრეტენდენტის მიერ წარმოდგენილი სატენდერო დოკუმენტაცია, არ
დაუშვას კანონმდებლობის შეუსაბამოდ, არასწორი მიზეზით გამოწვეული
დისკვალიფიკაცია პრეტენდენტების მიმართ; აღნიშნული ხელს შეუწყობს შესყიდვების
პროცესში სატენდერო ეკონომიის მიღების შესაძლებლობას. მუნიციპალიტეტის მერიამ
გამოავლინოს აღნიშნული შესყიდვების განმახორციელებელი პირები, რომელთაც
ევალებოდათ შესყიდვის პროცედურების სწორად წარმართვა და არაეკონომიური ხარჯვის
თავიდან აცილება და მათ მიმართ გაატაროს სათანადო ღონისძიებები.

რეკომენდაცია №5. მუნიციპალიტეტის საკრებულომ, მერიასთან შეთანხმებით,
გონივრულობის პრინციპის გათვალისწინებით, შეიმუშაოს წესი მუნიციპალური
ავტოპარკის გადანაწილების, კლასიფიკაციისა და სამსახურებრივი ავტომანქანის
შესყიდვის შესახებ, ასევე საწვავის განაწილებისა და ხარჯვის შესახებ. აღნიშნული
დოკუმენტი, რომელიც დაფუძნებული იქნება საუკეთესო პრაქტიკაზე, ხელს შეუწყობს
მუნიციპალიტეტის სატრანსპორტო პარკის ოპტიმიზაციას და მოვლა-შენახვის ხარჯების
რაციონალიზაციას. ამასთანავე, სასურველია შემუშავებული წესი თავსებადი იყოს
მთავრობის შესაბამის დადგენილებასთან. მერიამ დააწესოს კონტროლის ისეთი
მექანიზმები, რომლებიც უზრუნველყოფს საწვავის არარაციონალური და
არასამსახურებრივი მიზნებისათვის გამოყენების თავიდან აცილებას. აგრეთვე არ დაუშვას
საწვავის დამტკიცებულ ლიმიტს ზევით ხარჯვა.

რეკომენდაცია №6. მუნიციპალიტეტმა (შესაბამისმა პასუხისმგებელმა პირებმა) შესყიდვის
პროცესი წარმართოს იმგვარად, რომ თავიდან აიცილოს ტენდერებში ინტერესთა
კონფლიქტის პირობების დარღვევის ფაქტები. მერიის ბალანსზე რიცხული
ავტომანქანების ტექნიკური მომსახურებისა და ავტოსათადარიგო ნაწილებით
უზრუნველყოფის შესყიდვის დაგეგმვისას, მუნიციპალიტეტმა სავარაუდო ღირებულება



2019

შესაბამისობის აუდიტის ანგარიში 7

განსაზღვროს საბაზრო ფასების გათვალისწინებით. ანგარიშსწორების პროცესში
გამოიყენოს ხელშეკრულებით განსაზღვრული ერთეულის ფასები. პრეისკურანტში
სამუშაოს ან მომსახურების რომელიმე ერთეულის არარსებობისას, მუნიციპალიტეტმა
მიმწოდებელთან ერთად დაადგინოს ყველა ერთეულის საბაზრო ფასი და შესაბამისად
მოახდინოს ანაზღაურება. აღნიშნული ხელს შეუწყობს მიმწოდებელთან ანგარიშსწორებას
ფაქტობრივად შესრულებული სამუშაოების მოცულობების მიხედვით. მერიამ,
მიზანშეწონილია შეიმუშაოს და დანერგოს სათანადო კონტროლის მექანიზმები,
რომლებიც უზრუნველყოფს პროცესის წარმართვას ხელშეკრულებით განსაზღვრული
მოთხოვნების შესაბამისად, რათა მაქსიმალურად აირიდოს თავიდან საბიუჯეტო
სახსრების დაუსაბუთებელი ხარჯვა.

რეკომენდაცია №7. მუნიციპალიტეტის საკრებულომ და მერიამ განიხილოს ა(ა)იპ −
საფეხბურთო კლუბ „საპოვნელას“ მიერ 2017-2018 წლებში განხორციელებული საქმიანობა,
იმსჯელოს ფინანსური კრიზისის გამომწვევ მიზეზებზე, გამოავლინოს პასუხისმგებელი
პირები და მათ მიმართ გაატაროს შესაბამისი სამართლებრივი ღონისძიებები. მერიამ ასევე
შეისწავლოს კლუბის პირველადი დოკუმენტაციის შენახვისა და დაცულობის საკითხი,
გამოავლინოს და გაატაროს შესაბამისი ღონისძიებები იმ პირების მიმართ, ვისაც
ევალებოდა დოკუმენტაციის სათანადოდ შენახვა.

რეკომენდაცია №8. მუნიციპალიტეტის მერიამ შეისწავლოს მის მიერ დაფუძნებული
იურიდიული პირების საქმიანობა. განსაზღვროს რამდენად პასუხობს მათ მიერ
განხორციელებული ღონისძიებები მუნიციპალიტეტის მიზნებსა და ამოცანებს.
სუბსიდიის გაცემისას დეტალურად განსაზღვროს კონკრეტული საქმიანობა, რომლის
შესრულებაც ევალება ა(ა)იპ-ებს. აგრეთვე მნიშვნელოვანია განხორციელდეს ა(ა)იპ-ებში
დასაქმებულთა უფლება-მოვალეობების და მათზე დახარჯული სახსრების ანალიზი.
საჭიროების შემთხვევაში, მუნიციპალიტეტმა უზრუნველყოს დასაქმებული პირების
სრული ფუნქციური დატვირთვა ან საშტატო ერთეულების ოპტიმიზაცია. აღნიშნული
ხელს შეუწყობს საბიუჯეტო რესურსების ეკონომიურად და რაციონალურად ხარჯვას.

რეკომენდაცია №9. მუნიციპალიტეტის საკრებულომ და მერიამ, ხარჯვის რაციონალური
და ეკონომიური პრინციპების დაცვით, უზრუნველყოს სოციალური დახმარების
ეფექტიანი პროგრამების შემუშავება, რომელიც დააკმაყოფილებს ადგილობრივი
მოსახლეობის საჭიროებებს. პროგრამების შემუშავებისას მკაფიოდ უნდა მოხდეს
ბენეფიციარების შერჩევის კრიტერიუმების ჩამოყალიბება, რაც უზრუნველყოფს
სოციალური დახმარების საჭიროების მიხედვით განაწილებას და მაქსიმალურად
გამორიცხავს სუბიექტური მიდგომების რისკს. ამასთანავე, მუნიციპალიტეტის მერიამ
აწარმოოს მუდმივი მონიტორინგი და დააწესოს სათანადო კონტროლის მექანიზმები
გაცემული დახმარებების მიზნობრივი გამოყენების უზრუნველსაყოფად.

რეკომენდაცია №10. მუნიციპალიტეტის საკრებულომ აღმასრულებელ ორგანოსთან
შეთანხმებით, შეიმუშაოს შესაბამისი წესი, რომელიც უზრუნველყოფს
წარმომადგენლობითი ხარჯების გაწევას რაციონალურად, ეკონომიურად და
გამჭვირვალედ. აღნიშნული წესით უნდა განისაზღვროს სტუმრების კატეგორია, მიზანი,
მიღების ფორმა, გამასპინძლების ეტიკეტი, ანგარიშსწორებისათვის წარმოსადგენი
დოკუმენტების ჩამონათვალი და კონტროლის სხვა მექანიზმები, რაც ხარჯებს გახდის
საჯაროს და შედეგზე ორიენტირებულს.

რეკომენდაცია №11. მუნიციპალიტეტის მერიამ (შესაბამისმა პასუხისმგებელმა პირებმა)
საკრებულოს არათანამდებობის პირებზე უფლებამოსილების განხორციელებასთან
დაკავშირებული ხარჯები არ აანაზღაუროს შესაბამისი ხარჯის დამადასტურებელი
დოკუმენტების წარმოდგენის გარეშე. მნიშვნელოვანია, რომ საკრებულოს წევრების
უფლებამოსილების განხორციელებასთან დაკავშირებული ხარჯების ანაზღაურების წესი
და პრაქტიკა, სრულ შესაბამისობაში იყოს მოქმედი კანონმდებლობის მოთხოვნებთან.
აღნიშნული უზრუნველყოფს საკრებულოს წევრის არაანაზღაურებადი საქმიანობის
შესახებ, ადგილობრივი თვითმმართველობის კოდექსით დადგენილი პრინციპის დაცვას,
ასევე საბიუჯეტო სახსრების დასაბუთებულ ხარჯვას.

რეკომენდაცია №12. მუნიციპალიტეტის მერიამ, შტატით გათვალისწინებული
თანამდებობების შესაბამისი საქმიანობის განხორციელებისთვის, არ გადაიხადოს
დამატებითი სახსრები. მიზანშეწონილია, მერიამ, საკრებულოსთან შეთანხმებით,
შეიმუშაოს შესაბამისი წესი, რომელიც უზრუნველყოფს მუნიციპალიტეტში
კომპეტენტური პირების დასაქმებას. ამასთან, საჭიროების შემთხვევაში, მუნიციპალიტეტს
შეუძლია შრომის ანაზღაურების არანაკლებ 1% მიმართოს მოსამსახურეთა კვალიფიკაციის
ასამაღლებლად. აღნიშნული უზრუნველყოფს საბიუჯეტო თანხების დაზოგვას და
რაციონალურად ხარჯვას.

რეკომენდაცია №13. მერიამ, მომსახურების შესყიდვისას, საჭიროა დანერგოს დამატებითი
კონტროლის მექანიზმები და განახორციელოს ისეთი პროცედურები, რომლებიც
უზრუნველყოფს მაღალი რწმუნების მიღებას, ხარისხიანი მომსახურების მიწოდების
შესახებ. რეგულარულად აწარმოოს შესყიდული მომსახურების მონიტორინგი და
ხარვეზების გამოვლენის შემთხვევაში, გაატაროს სათანადო ღონისძიებები, არსებული
ნაკლოვანებების დროულად აღმოფხვრის მიზნით. აღნიშნული ხელს შეუწყობს
შესყიდული მომსახურების გამართულ მიწოდებასა და მერიის სტრუქტურული
ერთეულების გამართულ ფუნქციონირებას. ასევე მუნიციპალიტეტმა გაატაროს
კანონმდებლობით გათვალისწინებული ღონისძიებები შესაბამისი პასუხისმგებელი
პირების მიმართ, რომელთაც ევალებოდათ უხარისხო მომსახურების გამოვლენა და მასზე
რეაგირება.

რეკომენდაცია №14. მუნიციპალიტეტის წარმომადგენლობითმა და აღმასრულებელმა
ორგანოებმა შეიმუშაონ სტრატეგია საკუთრებაში არსებული ქონების მართვის,
განკარგვისა და სათანადო კონტროლის მექანიზმების დაწესების შესახებ,
მუნიციპალიტეტის ქონების თვითნებურად დაკავების თავიდან აცილებისა ან/და
დროულად გამოვლენის მიზნით. მიზანშეწონილია, თვითმმართველმა ერთეულმა
აღნიშნული ქონება გასცეს სარგებლობის უფლებით, რაც ხელს შეუწყობს, შეზღუდული
ფინანსური რესურსების პირობებში, ადგილობრივ ბიუჯეტში საკუთარი შემოსავლების
გაზრდის შესაძლებლობას. მერიამ გამოავლინოს პასუხისმგებელი პირები, რომელთაც
ევალებოდათ მუნიციპალიტეტის ქონების დაცვა და მათ მიმართ გაატაროს შესაბამისი
სამართლებრივი ღონისძიებები.

რეკომენდაცია №15. მუნიციპალიტეტის მერიამ შეიმუშაოს სტრატეგია დასახლებული
ტერიტორიის დასუფთავების მოსაკრებლის სრულად მობილიზებისთვის; მოიძიოს და
შექმნას მონაცემთა სრულყოფილი ბაზა მოსაკრებლის გადამხდელების შესახებ; გაატაროს
კანონით დადგენილი ყველა შესაძლო ღონისძიება მოსაკრებლის ამოღებისათვის.

აღნიშნული ხელს შეუწყობს მუნიციპალიტეტის ბიუჯეტის სწორად დაგეგმვასა და
დამატებითი ფინანსური რესურსების მოზიდვას.

რეკომენდაცია №16. მუნიციპალიტეტის მერიამ შესყიდვის პროცედურები წარმართოს ისე,
რომ სამუშაოები დროულად დასრულდეს. მიწოდების ვადები გაზარდოს მხოლოდ
ობიექტური გარემოებების არსებობის შემთხვევაში. ასევე, დანერგოს სათანადო
კონტროლის მექანიზმები და უზრუნველყოს გასაცემი ავანსის თანხის გაანგარიშება
სახელშეკრულებო პირობების სრული დაცვით.

რეკომენდაცია №17. მუნიციპალიტეტის მერიამ განახორციელოს ქონების, მოთხოვნებისა
და ვალდებულებების ინვენტარიზაცია კანონმდებლობით დადგენილი წესით, რაც
უზრუნველყოფს აქტივებისა და ვალდებულებების ფაქტობრივი ნაშთების დადგენას და
მათ შედარებას სააღრიცხვო მონაცემებთან. განსაზღვროს ინვენტარიზაციის
განმახორციელებელი პასუხისმგებელი პირები, კონტროლზე აიყვანოს და უზრუნველყოს
ინვენტარიზაციის ჩატარება მოქმედი კანონმდებლობით განსაზღვრული პერიოდულობის
შესაბამისად. ასევე გამოავლინოს ინვენტარიზაციის ხარვეზებით განხორციელების
გამომწვევი მიზეზები და გაატაროს შესაბამისი ღონისძიებები პასუხისმგებელი პირების
მიმართ.

რეკომენდაცია №18. მუნიციპალიტეტის მერიამ უზრუნველყოს შიდა აუდიტის
სამსახურის იმგვარი ჩამოყალიბება, რომელიც მოახდენს ორგანიზაციის შიდა კონტროლის
სისტემების შესწავლასა და შეფასებას, ასევე პროცესებში არსებული რისკებისა და
სისტემური ხარვეზების გამოვლენას. მიღებული შედეგების საფუძველზე, სამსახურმა
შეიმუშაოს რეკომენდაციები და განახორციელოს მისი მუდმივი მონიტორინგი.
აღნიშნული ხელს შეუწყობს მუნიციპალიტეტის საქმიანობის ეკონომიურობის,
ეფექტიანობისა და პროდუქტიულობის გაზრდას და საჯარო ფინანსების მართვის
გაუმჯობესებას.

რეკომენდაცია №19. მუნიციპალიტეტის მერიამ, სამუშაოების შესყიდვისას,
დანერგოს/განახორციელოს კონტროლის და მონიტორინგის პროცედურები, რომელიც
საშუალებას მისცემს თავიდან აიცილოს ან დროულად გამოავლინოს ინტერესთა
შეუთავსებლობა სამშენებლო საქმიანობის განხორციელებისას. ამასთანავე, ინტერესთა
შეუთავსებლობის შემთხვევების გამოვლენისას გაატაროს კანონმდებლობით
გათვალისწინებული ღონისძიებები, რათა თავიდან იქნეს აცილებული უხარისხოდ
შესრულებული სამუშაოების მიღების რისკი.

რეკომენდაცია №20. მუნიციპალიტეტის მერიამ შეიმუშაოს და სახელმწიფო აუდიტის
სამსახურში წარმოადგინოს ღონისძიებათა გეგმა აუდიტის ანგარიშში ასახული დარღვევა-
ნაკლოვანებების გამოსწორებისათვის; გონივრულ ვადაში ასევე წარმოდგენილ იქნეს
ინფორმაცია გეგმის შესრულების მიმდინარეობისა და მიღწეული შედეგების შესახებ;
მერიამ გაატაროს სათანადო ღონისძიებები იმ პასუხისმგებელი პირების მიმართ,
რომელთაც ევალებოდათ აღნიშნულ დარღვევა-ნაკლოვანებებზე რეაგირება და არ
გაატარეს საკმარისი და შესაფერისი ღონისძიებები აუდიტის წინა ანგარიშში ასახული
ხარვეზების აღმოსაფხვრელად.

შესავალი
ხელმძღვანელობის პასუხისმგებლობა

თერჯოლის მუნიციპალიტეტის ხელმძღვანელობა პასუხისმგებელია განხორციელებული
საქმიანობის მოქმედი კანონმდებლობით და სხვა მარეგულირებელი ნორმებით
განსაზღვრულ მოთხოვნებთან შესაბამისობაზე.

მუნიციპალიტეტის ხელმძღვანელობა ასევე პასუხისმგებელია სახელმწიფო აუდიტის
სამსახურისთვის, აუდიტის მიზნებიდან გამომდინარე, მოწოდებული ინფორმაციის
სისრულესა და სისწორეზე.

ხელმძღვანელობის პასუხისმგებლობა ასევე მოიცავს შიდა კონტროლის სისტემის
შემუშავებას, დანერგვასა და შენარჩუნებას, რაც საჭიროა საფინანსო-ეკონომიკური
საქმიანობის პროცესის იმგვარი წარმართვისათვის, რომელიც არ შეიცავს შეცდომით ან
განზრახ არამართლზომიერი ქმედებით (თაღლითობით) გამოწვეულ არსებით
კანონშეუსაბამობებს.

აუდიტორის პასუხისმგებლობა

აუდიტორი პასუხისმგებელია აუდიტის ანგარიშში ასახული გარემოებების სისწორესა და
მიზანშეწონილობაზე. აუდიტი წარიმართა უმაღლესი აუდიტორული ორგანოების
საერთაშორისო სტანდარტების (ISSAI 4000) შესაბამისად.

აღნიშნული სტანდარტით მოითხოვება აუდიტორის სამუშაო შეესაბამებოდეს ეთიკის
ნორმებს. სტანდარტი ითვალისწინებს აუდიტის იმგვარად დაგეგმვასა და ჩატარებას, რომ
მოპოვებულ იქნეს საკმარისი და შესაფერისი აუდიტორული მტკიცებულებები იმის
შესახებ, რომ თერჯოლის მუნიციპალიტეტის მიერ განხორციელებული საქმიანობა არ
შეიცავს მოქმედ საკანონმდებლო და სხვა მარეგულირებელ ნორმებთან არსებითი
შეუსაბამობის ფაქტებს.

აუდიტორული პროცედურები წარიმართა აუდიტორის პროფესიულ მსჯელობებზე
დაყრდნობით გონივრული რწმუნების მისაღებად, რაც მოიცავს პროცედურების ჩატარებას
იმ შეფასებულ მნიშვნელოვან კანონშეუსაბამობების რისკებზე, რომლებიც გამოწვეულია
თაღლითობით ან შეცდომით. მიგვაჩნია, რომ ჩატარებული აუდიტორული პროცედურები
საკმარისი და შესაფერისი საფუძველია აუდიტორული დასკვნების გამოსატანად.

აუდიტის საგანი

თერჯოლის მუნიციპალიტეტის 2017-2018 წლების ბიუჯეტებით გათვალისწინებული
პროგრამების ხარჯვის კანონმდებლობასთან შესაბამისობა.

აუდიტის მასშტაბი

აუდიტის მასშტაბად განისაზღვრა თერჯოლის მუნიციპალიტეტის მიერ 2017-2018 წლებში
ბიუჯეტით გათვალისწინებული პროგრამების ფარგლებში მუნიციპალიტეტის
საქმიანობისა და ფინანსური რესურსების ხარჯვის მოქმედ კანონმდებლობასთან და სხვა
მარეგულირებელ ნორმებთან შესაბამისობა. პროგრამების ფარგლებში გაწეული ხარჯების

შესაბამისობის აუდიტმა მოიცვა მუნიციპალიტეტის 2017-2018 წლების ბიუჯეტების
გადასახდელები, ჯამში − 27,153.0 ათასი ლარი.

აუდიტის კრიტერიუმები

აუდიტის ძირითად კრიტერიუმებად განისაზღვრა შემდეგი საკანონმდებლო და
მარეგულირებელი ნორმები2:

 საქართველოს ორგანული კანონი „ადგილობრივი თვითმმართველობის
კოდექსი“;

 საქართველოს კანონი „სახელმწიფო შესყიდვების შესახებ“;
 საქართველოს კანონი „ნორმატიული აქტების შესახებ“;
 საქართველოს კანონი „სახელმწიფო შიდა ფინანსური კონტროლის შესახებ“;
 საქართველოს საბიუჯეტო კოდექსი;
 საქართველოს კანონი „საქართველოს 2017 წლის სახელმწიფო ბიუჯეტის

შესახებ“;
 საქართველოს კანონი „საჯარო სამსახურის შესახებ“;
 კანონი „ადგილობრივი მოსაკრებლების შესახებ“;
 საქართველოს კანონი „საჯარო დაწესებულებაში ინტერესთა შეუთავსებლობისა

და კორუფციის შესახებ“;
 საქართველოს პრეზიდენტის 2005 წლის 20 აპრილის №231 ბრძანებულება

„მოსამსახურეთათვის სამსახურებრივი მივლინების ხარჯების ანაზღაურების
შესახებ“;

 თერჯოლის მუნიციპალიტეტის საკრებულოს 2016 წლის 25 ნოემბრის №22
დადგენილება „თერჯოლის მუნიციპალიტეტის 2017 წლის ბიუჯეტის
დამტკიცების შესახებ“;

 თერჯოლის მუნიციპალიტეტის საკრებულოს 2017 წლის 22 დეკემბრის №37
დადგენილება „თერჯოლის მუნიციპალიტეტის 2018 წლის ბიუჯეტის
დამტკიცების შესახებ“;

 საქართველოს ფინანსთა მინისტრის 2010 წლის 23 ივლისის №605 ბრძანება
„საბიუჯეტო ორგანიზაციებში ქონების, მოთხოვნებისა და ვალდებულებების
ინვენტარიზაციის ჩატარების წესის დამტკიცების შესახებ“;

 საქართველოს მთავრობის 2009 წლის 24 მარტის №57 დადგენილება
„მშენებლობის ნებართვის გაცემის წესისა და სანებართვო პირობების შესახებ“;

 საქართველოს მთავრობის 2014 წლის 6 თებერვლის №121 დადგენილება
„სახელმწიფო ავტოპარკის გადანაწილების, კლასიფიკაციისა და
სამსახურებრივი ავტომანქანის შესყიდვის წესის დამტკიცების შესახებ“;

 სახელმწიფო შესყიდვების სააგენტოს თავმჯდომარის 2011 წლის 7 აპრილის №9
ბრძანება „გამარტივებული შესყიდვის, გამარტივებული ელექტრონული
ტენდერისა და ელექტრონული ტენდერის ჩატარების წესის დამტკიცების
შესახებ“;

2 2017-2018 წლებში მოქმედი რედაქციების მიხედვით.

 სახელმწიფო შესყიდვების სააგენტოს თავმჯდომარის 2017 წლის 14 ივნისის
№12 ბრძანება „ელექტრონული ტენდერის ჩატარების წესის დამტკიცების
შესახებ“;

 და სხვა სამართლებრივი აქტები.

აუდიტის მიზანი

აუდიტის მიზნებია:

ა) ჩამოყალიბდეს დასკვნა საკმარისი და შესაფერისი აუდიტორული მტკიცებულებების
მოპოვების გზით იმის შესახებ, რამდენად შესაბამისობაშია აუდიტის საგანი სათანადო
კრიტერიუმთან, ყველა არსებითი ასპექტის გათვალისწინებით;

ბ) აუდიტის ანგარიშის მომხმარებლებისათვის ინფორმაციის მიწოდება-მიგნებების,
დასკვნებისა და სადაც შესაფერისია, რეკომენდაციების შესახებ.

აუდიტის მეთოდოლოგია

აუდიტის საგნის შესასწავლად გამოყენებულია შემდეგი მეთოდები:

 აუდიტის ობიექტის მიერ მოწოდებული ინფორმაციის ანალიზი;
 სამართლებრივი რეაგირებების ღონისძიებების მარეგულირებელი

საკანონმდებლო ნორმების შესწავლა;
 ინტერვიუები აუდიტის ობიექტის თანამშრომლებთან;
 მონაცემთა ანალიზი.

ინფორმაცია აუდიტის ობიექტის შესახებ

თერჯოლის მუნიციპალიტეტი არის დამოუკიდებელი იურიდიული პირი, რომელსაც აქვს
წარმომადგენლობითი და აღმასრულებელი ორგანოები, განკარგავს საკუთარ ქონებასა და
ბიუჯეტს. მუნიციპალიტეტი აერთიანებს 19 ადმინისტრაციულ ერთეულს, რომელიც
მოიცავს ერთ ქალაქს და 45 სოფელს,3 მისი ფართობია 357 კვ. კმ, მოსახლეობის რიცხოვნობა
კი შეადგენს 33.0 ათას კაცს4. ინფორმაცია შემოსულობების, გადასახდელების და ნაშთის
ცვლილების შესახებ წარმოდგენილია ცხრილში №1.

ცხრილი №1. მუნიციპალიტეტის შემოსულობები, გადასახდელები და ნაშთის ცვლილება
2017-2018 წწ. (ათასი ლარი)

დასახელება

2017 წელი 2018 წელი საკასო
შესრულ
ებების
ჯამი

დაზუსტ
ებული
გეგმა

საკასო
შესრულ

ება

შესრ
ულებ
ის %

დაზუსტ
ებული
გეგმა

საკასო
შესრულ

ება

შესრ
ულებ
ის %

შემოსულობები 14 092.1 14 298.5 100.5 15 213.1 15 353.1 100.9 29 651.6

შემოსავლები 13 981.9 14 185.3 100.5 14 913.1 15 257.6 102.3 29 442.9

3 mreg.reestri.gov.ge
4 www.budgetmonitor.ge, www.geostat.ge − 2018 წლის საშუალო წლიური მაჩვენებელი.

არაფინანსური აქტივების
კლება

100.0 103.0 103 300.0 95.5 21.8 198.5

ფინანსური აქტივების კლება
(ნაშთის გამოყენების გარდა)

10.2 10.2 100 - - - -

ვალდებულებების ზრდა - - - - - - -

გადასახდელები 15 402.8 12 573.6 81.6 18 255.9 14 579.4 79.9 27 153.0

ხარჯები 8 467.7 8 052.3 95.1 9 228.9 8 991.2 97.4 17 043.5

არაფინანსური აქტივების
ზრდა

6 680.7 4 410.0 66.0 9 027.0 5 588.2 61.9 9 998.2

ფინანსური აქტივების ზრდა
(ნაშთის დაგროვების გარდა)

- - - - - - -

ვალდებულებების კლება 254.4 111.3 43.8 - - - -

ნაშთის ცვლილება -1 310.7 1 724.9 - -3 042.3 773.7 - -

2018 წელს „არაფინანსური აქტივების კლების“ მუხლი შესრულდა მხოლოდ 21.8%-ით.
პასუხისმგებელი პირის განმარტებით, მუხლის შეუსრულებლობა განპირობებულია იმით,
რომ სარეალიზაციო ქონების ნაწილი არ გაიყიდა აუქციონზე.

2017- 2018 წლებში „არაფინანსური აქტივების ზრდის“ მუხლის შესრულების მაჩვენებელი
განსაკუთრებით დაბალია და შეადგენს შესაბამისად 66% და 61.9%-ს. დაგეგმილი
პარამეტრების შეუსრულებლობა ორივე წელს გამოწვეულია ინფრასტრუქტურული
პროექტების დროულად ვერ დასრულებით. კერძოდ, 2017 წელს ვერ დასრულდა 2,270.7
ათასი ლარის, ხოლო 2018 წელს - 3,438.8 ათასი ლარის ღირებულების
ინფრასტრუქტურული პროექტები.

აუდიტის მიგნებები

ფინანსური რესურსების მართვის ხარვეზები

კრიტერიუმი. მუნიციპალიტეტმა მიღებული შემოსულობები და საკუთარ ანგარიშზე
არსებული თავისუფალი ფულადი სახსრები უნდა მიმართოს სხვადასხვა
ინფრასტრუქტურული, სოციალური ან/და სხვა პროექტების განსახორციელებლად.
ამასთანავე, ბიუჯეტი უნდა დაიგეგმოს იმგვარად, რომ არსებული თავისუფალი ნაშთი
დროულად და მაქსიმალურად იქნეს გამოყენებული მოსახლეობის სასიკეთოდ.

გამოვლენილი გარემოება. 2017 წლის 1 იანვრის მდგომარეობით, მუნიციპალიტეტის
ბიუჯეტის ნაშთმა შეადგინა 1,310.7 ათასი ლარი. მუნიციპალიტეტმა დაგეგმა წლის
განმავლობაში ნაშთის სრულად გამოყენება. მიუხედავად ამისა, 2017 წელს ნაშთის
ცვლილებით გამოწვეული ფულადი სახსრების დაგროვებამ (ზრდამ) შეადგინა 1,732.1
ათასი ლარი და წლის ბოლოს დაფიქსირდა ნაშთი 3,042.8 ათასი ლარი, მათ შორის,
თავისუფალი ნაშთი 497.6 ათასი ლარი. 2018 წელს მუნიციპალიტეტმა დაგეგმა ნაშთის
სრულად გამოყენება. თუმცა, წინა წლის მსგავსად, 774.9 ათასი ლარით გაიზარდა
(დაგროვდა) ნაშთის ცვლილებით გამოწვეული ფულადი სახსრები და 2019 წლის 1
იანვრისთვის ნაშთმა 3,817.7 ათასი ლარი შეადგინა. მათ შორის, თავისუფალი ნაშთია 544.6
ათასი ლარი. 2017-2018 წლებში მუნიციპალიტეტში დიდი ოდენობით ნაშთების არსებობა



2019

შესაბამისობის აუდიტის ანგარიში 14

ძირითადად გამოწვეულია, ერთი მხრივ, თავისუფალი ნაშთის არსებობით, ხოლო მეორე
მხრივ, გარდამავალი პროექტების არსებობით, რომლებიც დაიწყო ერთ საბიუჯეტო წელს,
სამუშაოები კი დასრულდა და შესაბამისად, ანაზღაურება განხორციელდა მომდევნო
საბიუჯეტო წელს.

დასკვნა

მუნიციპალიტეტმა ვერ უზრუნველყო ბიუჯეტით დაგეგმილი პროექტების დროულად
განხორციელება, სათანადოდ ვერ დაგეგმა საბიუჯეტო სახსრების ხარჯვა. აღნიშნული
მიუთითებს მუნიციპალიტეტის მფლობელობაში არსებული ფინანსური რესურსების
არაეფექტიან მართვაზე. შედეგად, მოსახლეობა ვერ სარგებლობს იმ პროექტებით, რაც
შესაძლოა მიწოდებულ იქნეს ბიუჯეტში მობილიზებული სახსრების დროული და
ეფექტიანი გამოყენებით.

რეკომენდაცია №1. ფინანსური რესურსების რაციონალური მართვის უზრუნველყოფის
მიზნით, მუნიციპალიტეტის მერიამ საკუთარ ანგარიშზე არსებული თავისუფალი
ფულადი სახსრები მიმართოს სხვადასხვა ინფრასტრუქტურული და სოციალური
პროექტების განსახორციელებლად ან დაუსრულებელი პროექტების გასაგრძელებლად.
ამასთანავე, ბიუჯეტი იმგვარად დაგეგმოს, რომ არსებული თავისუფალი ნაშთი
დროულად და მაქსიმალურად გამოიყენოს მოსახლეობის სასიკეთოდ.

ინფრასტრუქტურული პროექტების განხორციელებისას გამოვლენილი ხარვეზები

წყლის სისტემების მდგომარეობა თერჯოლის მუნიციპალიტეტში

მუნიციპალიტეტის ერთ-ერთ პრიორიტეტულ მიმართულებას წარმოადგენს სასმელი
წყლის სისტემების რეაბილიტაცია და ექსპლუატაცია. 2017-2018 წლებში „არაფინანსური
აქტივების ზრდის“ მუხლიდან, წყლის მომარაგების სისტემების მშენებლობასა და
რეაბილიტაციაზე, გაწეულ იქნა დაახლოებით 1,990.0 ათასი ლარი.

აუდიტის ჯგუფმა, მუნიციპალიტეტის მიერ წარმოდგენილ მასალებზე დაყრდნობით და
შესრულებული პროექტების ვიზუალური დათვალიერებით, შეისწავლა წყლის
სისტემების ზოგადი მდგომარეობა მუნიციპალიტეტში.

წყლის სისტემა მოწყობილია ქალაქ თერჯოლასა და 32 სოფელში, ხოლო დანარჩენი 13
სოფლის მოსახლეობა სარგებლობს ჭებით და წყაროებით.5 აღსანიშნავია, რომ
მუნიციპალიტეტში (გარდა ქალაქ თერჯოლისა და სოფელ ღვანკითისა) არსებულ წყლის
სისტემებზე, გამწმენდი ნაგებობების არ არსებობის გამო, მიწოდებული წყალი არ
იწმინდება და მოსახლეობას მიეწოდება სასმელად უვარგისი, ტექნიკური წყალი.
მიუხედავად იმისა, რომ პრობლემა ატარებს სისტემურ ხასიათს, არ გატარებულა
სათანადო ღონისძიებები, მოსახლეობისათვის სასმელად ვარგისი წყლის მისაწოდებლად,
აღნიშნული მიმართულებით არსებული მდგომარეობის გაუმჯობესება მუნიციპალიტეტს
შეეძლო თავისუფალი ნაშთის სახით არსებული ფინანსური რესურსის ეფექტიანი
დაგეგმვითა და გამოყენებით, რაც არ განუხორციელებია.

5 2019 წლის დასაწყისში, სოფელ ჩხარი-ეწერში მიმდინარეობდა წყლის სისტემის მოწყობის სამუშაო.

მოქმედი კანონმდებლობის6 შესაბამისად კომპანიას, რომელიც პასუხისმგებელია სისტემის
გამართულ ფუნქციონირებასა და მიწოდებული წყლის ხარისხზე, უნდა გააჩნდეს
შესაბამისი ლიცენზია. სასმელი წყლის მომსახურებისთვის კანონმდებლობით
დადგენილი შესაბამისი საფასური, მომხმარებელმა უნდა გადაუხადოს ლიცენზირებულ
საწარმოს. გამოვლინდა, რომ ა(ა)იპ − თერჯოლის დასუფთავებისა და კეთილმოწყობის
მუნიციპალურ სამსახურს, რომელიც პასუხისმგებელია 31 სოფელში წყლის ქსელის
გამართულ ფუნქციონირებაზე, ლიცენზია არ აქვს.

მუნიციპალიტეტის 32 სოფლიდან წყლის მრიცხველები მოწყობილია 4 სოფელში.7

მუნიციპალიტეტის მიერ დაფუძნებული ა(ა)იპ − თერჯოლის დასუფთავებისა და
კეთილმოწყობის მუნიციპალური სამსახურის დირექტორის ბრძანებით8 დადგენილია
ტექნიკური წყლის საფასური − 1 კუბ.მ - 0.4 ლარი. თვითმმართველი ერთეულების
მიხედვით წყლის ტარიფის განსაზღვრის უფლებამოსილება გააჩნია საქართველოს
ენერგეტიკისა და წყალმომარაგების მარეგულირებელ ეროვნულ კომისიას (სემეკი).9 იგი
აწესებს წყალმომარაგების ტარიფის ზღვრულ ოდენობას. სემეკის მიერ სხვადასხვა
მიმწოდებელი კომპანიების მიხედვით, გამრიცხველიანებული საყოფაცხოვრებო
მომხმარებლებისათვის წყალმომარაგების ზღვრული ტარიფი 1 კუბ.მ-ზე 7.1 - 42.3 თეთრს
შეადგენს.10

მიუხედავად იმისა, რომ მუნიციპალიტეტი საბიუჯეტო რესურსების მნიშვნელოვან
ნაწილს ხარჯავს წყლის სისტემების მოწყობასა და რეაბილიტაციაზე, მოსახლეობის
სოციალურ-ეკონომიური მდგომარეობა მნიშვნელოვნად ვერ უმჯობესდება და
ადგილობრივ მაცხოვრებლებს, წყალი ან არ მიეწოდება, ან უმრავლეს შემთხვევაში
მიეწოდება სასმელად უვარგისი, ტექნიკური წყალი. ასევე, ტარიფი არ არის
კანონმდებლობის შესაბამისად დადგენილი. აღსანიშნავია, რომ პრობლემა ატარებს
სისტემურ ხასიათს, თუმცა მერიას მისი მოგვარების მიზნით, სათანადო ღონისძიებები არ
გაუტარებია.

კრიტერიუმი. მუნიციპალიტეტი, დაგეგმილი პრიორიტეტების შესრულების მიზნით,
უზრუნველყოფს ინფრასტრუქტურული ობიექტების პროექტისა და ხარჯთაღრიცხვის
შესყიდვას. სამშენებლო სამუშაოების საპროექტო-სახარჯთაღრიცხვო დოკუმენტაცია ისე
უნდა იყოს შედგენილი, რომ მის შესაბამისად შესრულებული სამუშაო სრულად
უზრუნველყოფდეს დასახული მიზნების მიღწევას. მუნიციპალიტეტი, თავის მხრივ,
ვალდებულია შეიმუშაოს და დანერგოს სათანადო კონტროლის მექანიზმები, რათა
უზრუნველყოს პროექტისა და ხარჯთაღრიცხვის სრული შესაბამისობა ადგილობრივი
მოსახლეობის საჭიროებებთან.

6 საქართველოს კანონი „ლიცენზიებისა და ნებართვების შესახებ“, მუხლი 6, პუნქტი 87.
7 სოფლები: გოდოგანი, ნაგარევი, ბროლიქედი, ჭოგნარი.
8 2015 წლის 01 ივლისის ბრძანება №68.
9 სემეკის 2008 წლის 29 აგვისტოს №18 დადგენილება. სემეკის 2017 წლის 10 აგვისტოს №21 დადგენილება.
10 სემეკის 2010 წლის 17 აგვისტოს №17 დადგენილება, მუხლი 1, პუნქტი 1 და 3.

გამოვლენილი გარემოებები:

სოფელ სიქთარვაში წყალსადენი სისტემის მოწყობა

2018 წლის 14 ნოემბერს, მუნიციპალიტეტმა, სოფელ სიქთარვაში წყალსადენი სისტემის
მოწყობისათვის, ხელშეკრულება გააფორმა შპს „კომფორტმშენ XXI“-სთან, ღირებულებით
671.4 ათასი ლარი.11 ხელშეკრულების შესაბამისად, სამუშაოები უნდა დასრულებულიყო
2019 წლის 14 თებერვალს (92 დღე).

პროექტის მიხედვით, მიმწოდებელს უნდა შეესრულებინა შემდეგი სამუშაოები:
წყალმომარაგების სისტემის სატუმბი სადგურის, სანიტარული ზონის (შემოღობვა და
ჭიშკრები) და შიგა სასოფლო მილსადენის მოწყობა. სამუშაოების მიმდინარეობის
პერიოდში პროექტში შევიდა მნიშვნელოვანი ცვლილებები და დასრულების ვადა,
ურთიერთშეთანხმების საფუძველზე, გადაიწია 27 მარტის ჩათვლით.12

ხარჯთაღრიცხვის კორექტირება გამოწვეული იყო იმით, რომ პროექტში გამორჩენილი იყო
87 ოჯახისათვის წყლის მილებისა და მრიცხველების მოწყობა. მუნიციპალიტეტმა
აღნიშნული ხარვეზის აღმოსაფხვრელად პროექტის ავტორს მოსთხოვა საპროექტო
დოკუმენტაციის კორექტირება. პროექტის ავტორმა ხარჯთაღრიცხვით გათვალისწინებულ
მოცულობებს ძირითადად დაამატა 8.2 ათასი მეტრი სხვადასხვა დიამეტრის მილი და 87
სააღრიცხვო კვანძი, თანმდევი სამუშაოებით, ხოლო ხარჯთაღრიცხვიდან ამოიღო
სანიტარული ღობის მოწყობა. ცვლილებები განხორციელდა სამუშაოების საერთო
ღირებულების შეუცვლელად. მერიის პასუხისმგებელმა პირებმა აუდიტის ჯგუფს ვერ
განუმარტეს: ერთი მხრივ, თუ არ იყო აუცილებელი სანიტარული ღობე, მაშინ რატომ
განისაზღვრა თავდაპირველი ხარჯთაღრიცხვით მისი მოწყობა და მეორე მხრივ, თუ
აუცილებელი იყო, მაშინ რატომ არ იქნა მოძიებული დამატებითი რესურსი ღობის
მოსაწყობად.

მუნიციპალიტეტის მერს ყველა ადმინისტრაციულ ერთეულში ჰყავს წარმომადგენლები,
რომლებიც სრულ ინფორმაციას უნდა ფლობდნენ, რამდენი ოჯახი ცხოვრობს თითოეულ
სოფელში, შესაბამისად, აღნიშნული ინფორმაციის გამოყენებით, მერია ვალდებული იყო
გაეკონტროლებინა, მოწოდებული პროექტის მიხედვით შესაძლებელი იყო თუ არა ყველა
ოჯახის წყლით უზრუნველყოფა. მერიამ სათანადოდ არ შეისწავლა წარმოდგენილი
საპროექტო დოკუმენტაცია. თავის მხრივ, მიმწოდებელმა არ ჩაატარა შესაფერისი
სამუშაოები და მუნიციპალიტეტს ჩააბარა უხარისხოდ შესრულებული პროექტი,
რომელიც შეიცავდა გარკვეულ უზუსტობებს. მიუხედავად ამისა, მერიას მიმწოდებლის
მიმართ რაიმე ტიპის სამართლებრივი ღონისძიება არ გამოუყენებია. ამასთან, პროექტზე
დადებითი საექსპერტო დასკვნა გაცემული ჰქონდა შპს „საინჟინრო მონიტორინგის
ჯგუფს“, რომელმაც ასევე ვერ უზრუნველყო ხარვეზის გამოვლენა და თავიდან აცილება.
შედეგად, წყლის სისტემის მოწყობის სამუშაოები წარიმართა გარკვეული ხარვეზებით და
თავდაპირველად განსაზღვრულ ვადებში ვერ შესრულდა ხარჯთაღრიცხვით
გათვალისწინებული ყველა სამუშაო.

11 NAT180016191. ხელშეკრულება №154.
12 მიმწოდებელმა ვერ შეძლო სამუშაოების დასრულება ხელშეკრულებით განსაზღვრულ ვადაში. მოწოდებული
ინფორმაციის თანახმად, დაჯარიმდება ვადაგადაცილებული დღეების შესაბამისად.

მუნიციპალიტეტს, სათანადო კონტროლის პირობებში, შეეძლო თავიდან აერიდებინა
საპროექტო დოკუმენტაციის ხარვეზებით გამოწვეული პრობლემები და უზრუნველეყო
ინფრასტრუქტურული პროექტის დროულად და ხარისხიანად მიწოდება
მოსახლეობისათვის, რაც არ განხორციელებულა.

სოფელ კვახჭირსა და ოდილაურში წყალსადენი სისტემის მოწყობა

2017 წლის 10 ოქტომბერს, მუნიციპალიტეტმა, სოფელ კვახჭირსა და ოდილაურში სასმელი
წყლის მაგისტრალის მოწყობის სამუშაოებისათვის, ხელშეკრულება გააფორმა შპს „ლ და
კ“-სთან, ღირებულებით − 122.2 ათასი ლარი.13 სამუშაო ითვალისწინებდა წყლის სიტემის
მოწყობას 458 ოჯახისათვის. ხელშეკრულების შესაბამისად, სამუშაოები უნდა
დასრულებულიყო 2017 წლის 9 დეკემბერს.

სამუშაოების მიმდინარეობის პროცესში აღმოჩნდა, რომ პროექტი შეიცავდა რიგ
უზუსტობებს. ხარჯთაღრიცხვაში გათვალისწინებული მილების რაოდენობა არ იყო
საკმარისი წყლის ამომყვანების მოსაწყობად და ნაცვლად პროექტით განსაზღვრული 458
ერთეულისა, მოეწყო მხოლოდ 403 ერთეული.14 მიუხედავად იმისა, რომ წარმოდგენილი
საპროექტო დოკუმენტაცია შესრულებული იყო უხარისხოდ და შეიცავდა გარკვეულ
უზუსტობებს, მუნიციპალიტეტს მიმწოდებლის მიმართ რაიმე ტიპის სამართლებრივი
ღონისძიება არ გამოუყენებია.

აღნიშნული პრობლემის აღმოსაფხვრელად, 2018 წელს მუნიციპალიტეტმა შეისყიდა
სოფელ კვახჭირში წყალსადენი სისტემის მოწყობის გაგრძელების სამუშაო.15 2018 წლის 4
ოქტომბერს ხელშეკრულება გაფორმდა შპს „ჯორჯიან პლასტიკთან“, ღირებულებით 114.3
ათასი ლარი. სამუშაოების დასრულების ვადად განისაზღვრა 2018 წლის 4 დეკემბერი.
პროექტის მიხედვით, წყლის მიყვანა დაიგეგმა სოფელში მცხოვრებ ყველა ოჯახთან, ასევე
უნდა მოწყობილიყო 520 მრიცხველი. სამუშაოების მიმდინარეობისას აღმოჩნდა, რომ
პროექტის შესაბამისად, სამუშაოების შესასრულებლად საჭირო იყო დამატებით 6.8 ათასი
ლარის ღირებულების 1530 მეტრი სხვადასხვა დიამეტრის მილი. ურთიერთშეთანხმების
საფუძველზე, ხარჯთაღრიცხვაში შევიდა ცვლილება და სახელშეკრულებო თანხა
გაიზარდა 3.6 ათასი ლარით, ხოლო დარჩენილი თანხა ათვისებულ იქნა
„გაუთვალისწინებელი ხარჯების“ მუხლიდან. მიუხედავად იმისა, რომ მეორე ეტაპის
სამუშაოების საპროექტო დოკუმენტაციაც შედგენილი იყო უხარისხოდ, მუნიციპალიტეტს
არც ამ შემთხვევაში არ გაუტარებია სამართლებრივი ღონისძიებები მიმწოდებლის მიმართ.
შპს „საინჟინრო მონიტორინგის ჯგუფის“ მიერ გაცემული დასკვნის საფუძველზე,
საბოლოო მიღება-ჩაბარების აქტი გაფორმდა 2018 წლის 13 დეკემბერს.

პასუხისმგებელი პირის განმარტებით, ქსელში წყლის გაშვების შემდეგ აღმოჩნდა, რომ
ზოგიერთ ადგილას წყალი გაედინებოდა, რაც გამოწვეული იყო უხარისხო მექანიკური
გადასაბმელებით, ასევე შპს „ლ და კ“-ს მიერ, ცენტრალურ მაგისტრალზე მოსახლეობასთან
წყლის გადამყვანების დამონტაჟების დროს არსებული ხარვეზით. მუნიციპალიტეტის
მოთხოვნით, მიმწოდებლებმა გამოასწორეს ხარვეზების ძირითადი ნაწილი, თუმცა 2019
წლის აგვისტომდე, ერთ უბანს (59 ოჯახი) წყალი არ მიეწოდებოდა.

13 NAT170010290. ხელშეკრულება №143.
14 მხარეთა შეთანხმებით ხარჯთაღრიცხვაში შევიდა ცვლილება.
15 NAT180013908. ხელშეკრულება №136.

მიუხედავად იმისა, რომ ჩაბარების შემდეგ გასულია 7 თვეზე მეტი, აღნიშნული ქსელი
მოვლა-პატრონობისათვის გადაცემული არ აქვს ა(ა)იპ − თერჯოლის დასუფთავებისა და
კეთილმოწყობის მუნიციპალურ სამსახურს და მოსახლეობას წყალი მიწოდება
შეფერხებით. ამასთანავე, არ ხდება წყლის საფასურის ამოღება მოსახლეობიდან.

დასკვნა

ინფრასტრუქტურული პროექტების დაგეგმვასა და შესრულებაში არსებულმა კონტროლის
სისუსტეებმა გამოიწვია ის, რომ მუნიციპალიტეტმა ვერ უზრუნველყო დასახული
მიზნების დროულად მიღწევა და შესაბამისობა ადგილობრივი მოსახლეობის
საჭიროებებთან. მუნიციპალიტეტი, სამუშაოების დაგეგმვისას, საპროექტო-
სახარჯთაღრიცხვო დოკუმენტაციის შესყიდვის ეტაპზე, ვერ უზრუნველყოფს სათანადო
კონტროლის განხორციელებას, რათა მიმწოდებლისგან ჩაიბაროს სრულყოფილად
მომზადებული პროექტი. არაჯეროვნად მომზადებული საპროექტო-სახარჯთაღრიცხვო
დოკუმენტაციის საფუძველზე, ინფრასტრუქტურული პროექტების განხორციელება
იწვევს მნიშვნელოვან პრობლემებსა და შეფერხებებს სამუშაოების მიმდინარეობის
პროცესში. შედეგად, მოსახლეობას დროულად არ მიეწოდება დაგეგმილი პროექტები.

რეკომენდაცია №2. მუნიციპალიტეტის მერიამ შეიმუშაოს და დანერგოს კონტროლის
მექანიზმები, რათა უზრუნველყოს პროექტისა და ხარჯთაღრიცხვის სრული შესაბამისობა
ადგილობრივი მოსახლეობის საჭიროებებთან. მუნიციპალიტეტმა ინფრასტრუქტურული
ღონისძიებები დაგეგმოს და განახორციელოს იმგვარად, რომ დროულად მიეწოდოს
მოსახლეობას დაგეგმილი პროექტები. ასევე დაუყოვნებლივ მოაწესრიგოს წყლის
არსებული სისტემები და ნაცვლად ტექნიკური წყლისა, მოსახლეობას მიაწოდოს სასმელად
ვარგისი წყალი. მუნიციპალიტეტმა წყლის ტარიფი დააწესოს მოქმედი კანონმდებლობით
დადგენილი მოთხოვნების შესაბამისად. ასევე განახორციელოს სათანადო ღონისძიებები,
რათა წყლის სისტემების ექსპლუატაცია და მოვლა-შენახვა უზრუნველყოს მოქმედი
კანონმდებლობით დარეგისტრირებულმა ლიცენზირებულმა კომპანიამ.

უხარისხოდ შესრულებული სამუშაოები

კრიტერიუმი. საბიუჯეტო რესურსების ეკონომიური და რაციონალური ხარჯვის
ვალდებულებიდან გამომდინარე, მნიშვნელოვანია, რომ შესყიდვის ობიექტების ხარისხი
გარანტირებული იყოს გრძელვადიანი პერიოდის განმავლობაში. ხარისხის
უზრუნველყოფის მიზნით, შემსყიდველი ორგანიზაცია, როგორც წესი, ითხოვს მის
საექსპერტო დადასტურებას. ხარისხის შესაბამისი კვლევებით შესწავლა განსაკუთრებით
მნიშვნელოვანია შესყიდვის ისეთი ობიექტებისათვის, რომელთა სრული ხარისხობრივი
მდგომარეობის შეფასება ვიზუალურად ნაკლებად შესაძლებელია. მათ შორის, საგზაო
სამოსის (ასფალტბეტონი, ბეტონი) მოწყობის ხარისხის დადასტურება საჭიროებს
ლაბორატორიულ კვლევას, რათა შესრულებული სამუშაოების ექსპლუატაცია
უზრუნველყოფილი იყოს ხანგრძლივი პერიოდის განმავლობაში.

შესრულებული სამუშაოების ხარისხის დაცვის მიზნით, მიმწოდებელთან გაფორმებული
ხელშეკრულებები ითვალისწინებს საგარანტიო ვადას. საგარანტიო ვადაში დაზიანების
გამოვლენის შემთხვევაში, მიმწოდებელი ვალდებულია, შემსყიდველი ორგანიზაციის
წერილობითი შეტყობინებით დადგენილ ვადებში გამოასწოროს ხარვეზი.

გამოვლენილი გარემოებები:

სოფელ ზედა საზანო - 26 მაისის დამაკავშირებელი გზა

2017 წელს მუნიციპალიტეტმა შპს „მიმდემისგან“ შეისყიდა სოფელ ზედა საზანო - 26
მაისის დამაკავშირებელ გზაზე ბეტონის საფარის მოწყობის სამუშაოები,16 ღირებულებით
− 471.0 ათასი ლარი. შემსყიდველმა ორგანიზაციამ, შპს „ზაისი და კომპანიის“ მიერ
გაცემული დადებითი საექსპერტო დასკვნის საფუძველზე ჩაიბარა მოწყობილი
ინფრასტრუქტურული პროექტი, რითაც აღიარა შესრულებული სამუშაოების ხარისხის
შესაბამისობა ხელშეკრულებით განსაზღვრულ მოთხოვნებთან.

2019 წლის 22 თებერვალს აუდიტის ჯგუფმა ადგილზე დაათვალიერა
ინფრასტრუქტურული პროექტი. შედეგად გამოვლინდა, რომ მოწყობილი ბეტონის
საფარი ორ მონაკვეთზე დაზიანებულია და შეინიშნება განივი და გრძივი ბზარები.

სურათი №1. სოფელ ზედა საზანო - 26 მაისის დამაკავშირებელი გზა

სამუშაოების მიმდინარეობის პერიოდში, 2017 წლის 23 აგვისტოს, მუნიციპალიტეტის
ინსპექტირების ჯგუფმა ადგილზე შეამოწმა შესრულებული სამუშაოები. შედეგად
აღმოჩნდა, რომ მოწყობილი ბეტონის საფარზე შეინიშნებოდა ბზარები, ასევე ბეტონის
საფარის ზედაპირი იყო დეფორმირებული და უსწორმასწორო. მუნიციპალიტეტმა
წერილობით აცნობა მიმწოდებელს, რომ ანგარიშსწორება განხორციელდებოდა მხოლოდ
გამოვლენილი ნაკლოვანებების გამოსწორების შემდეგ. შემსრულებელმა აღმოფხვრა
არსებული ხარვეზები, გააგრძელა ხელშეკრულებით გათვალისწინებული სამუშაოების
შესრულება და საბოლოოდ, ინფრასტრუქტურული პროექტის მიღება-ჩაბარება მოხდა 2017
წლის 16 ნოემბერს. შესრულებული სამუშაოების ხარისხის დადასტურების მიზნით,
მიმწოდებელს წარმოდგენილი აქვს ბეტონის კუბიკების ლაბორატორიული დასკვნები და
ინსპექტირების ანგარიში, რომელთა თანახმად, სამუშაოები შესრულებული იყო
ხარისხიანად. მიუხედავად ინსპექტირების დადებითი შეფასებისა, მოწყობილი
ინფრასტრუქტურული პროექტი მალევე დაზიანდა და ორ მონაკვეთზე შეინიშნება
მნიშვნელოვანი ხარვეზები.

16 NAT170003028, ხელშეკრულება №74.



2019

შესაბამისობის აუდიტის ანგარიში 20

აღსანიშნავია, რომ სოფელ საზანო − 26 მაისის დამაკავშირებელ გზაზე მოწყობილ ბეტონის
გზას, დათვალიერების მომენტისათვის გააჩნდა მოქმედი ხარისხის უზრუნველყოფის
გარანტია. მუნიციპალიტეტის შესაბამისი პასუხისმგებელი პირები ვალდებული იყვნენ
გამოევლინათ არსებული დაზიანებები და მიმწოდებლის მიმართ გაეტარებინათ
ხელშეკრულებით გათვალისწინებული სამართლებრივი ღონისძიებები, რაც არ
განხორციელებულა. შედეგად, ინფრასტრუქტურული პროექტი შესრულებულია
უხარისხოდ, დაზიანებულია და მოსახლეობას მიეწოდება ხარვეზებით.

თერჯოლა-სიქთარვის დამაკავშირებელი გზა

2017 წელს მუნიციპალიტეტმა განახორციელა თერჯოლა-სიქთარვის დამაკავშირებელი
გზის სარეაბილიტაციო სამუშაოები, ღირებულებით − 687.5 ათასი ლარი.17 სამუშაოების
განსახორციელებლად მერიამ ტენდერის საშუალებით ხელშეკრულება გააფორმა შპს „გი-
ან 2011“-თან. მუნიციპალიტეტმა კონტროლის ჯგუფისა და ექსპერტიზის დადებითი
დასკვნის საფუძველზე ჩაიბარა გზის სარეაბილიტაციო სამუშაოები და მიმწოდებელს
სრულად აუნაზღაურა შესრულებული სამუშაოების ღირებულება.

2019 წლის 26 თებერვალს აუდიტის ჯგუფმა, მუნიციპალიტეტის წარმომადგენლებთან
ერთად, ადგილზე დაათვალიერა შესრულებული სამუშაოები. შედეგად გამოვლინდა, რომ
თერჯოლა-სიქთარვის დამაკავშირებელ გზაზე მოწყობილი ბეტონის საფარი
მნიშვნელოვნადაა დაზიანებული და მთელს სიგრძეზე შეინიშნება განივი და გრძივი
ბზარები.

სურათი №2. თერჯოლა-სიქთარვის დამაკავშირებელი გზა

პასუხისმგებელი პირის განმარტებით, მუნიციპალიტეტისათვის არსებული დაზიანებების
შესახებ ცნობილი გახდა 2018 წელს. შემსყიდველი ორგანიზაციის მოთხოვნით,
მიმწოდებელმა ხარისხის უზრუნველყოფის გარანტიის ფარგლებში ნაწილობრივ
გამოასწორა ხარვეზები. კერძოდ, ბზარები შეავსო ბიტუმით. რაც შეეხება ძირითად
ხარვეზს, რომელიც ფიქსირდება გზის გასწვრივ ნაპრალის სახით, მიმწოდებლის
მტკიცებით, გამოწვეულია გეოლოგიური პროცესებით და მისი აღმოფხვრის
ვალდებულება არ აქვს. აღნიშნული გზის საპროექტო-სახარჯთაღრიცხვო დოკუმენტაციის
შესყიდვისას, მუნიციპალიტეტს არ ჰქონდა შესწავლილი არსებული ტერიტორიის

17 NAT170005309, ხელშეკრულება №96.

გეოლოგიური მდგომარეობა და არც პროექტის ავტორისთვის დაუკვეთავს აღნიშნული
საკითხის გამოკვლევა.
მუნიციპალიტეტი ვალდებული იყო შეესწავლა არსებული დაზიანებების გამომწვევი
მიზეზები და სამუშაოების უხარისხოდ შესრულების დადასტურების შემთხვევაში,
მიმწოდებლის მიმართ გაეტარებინა სამართლებრივი ღონისძიებები. ხოლო თუ
დაზიანებები გამოწვეულია გეოლოგიური პროცესებით, აღნიშნული უნდა
დაედასტურებინა შესაბამისი ექსპერტიზის დასკვნით, რაც არ განუხორციელებია. თავის
მხრივ, საპროექტო ორგანიზაცია ვალდებული იყო პროექტის მომზადების ეტაპზე,
ადგილზე შეესწავლა ტერიტორია. გეოლოგიური პროცესების არსებობის შემთხვევაში
უნდა ეცნობებინა მუნიციპალიტეტისათვის. რაც მუნიციპალიტეტს საშუალებას მისცემდა
შეესყიდა არსებულ მდგომარეობაზე მორგებული საპროექტო დოკუმენტაცია და თავიდან
აეცილებინა გზის საფარის დაზიანება.

გარდა ზემოთ აღნიშნული შემთხვევებისა, ასევე დაზიანებულია და უხარისხოდ არის
მოწყობილი 4 ხელშეკრულების ფარგლებში შესრულებული ინფრასტრუქტურული
პროექტები, რომელთა შესახებ ინფორმაცია მოცემულია ცხრილში.

ცხრილი №2. ინფორმაცია დაზიანებული ინფრასტრუქტურული პროექტების შესახებ (ათასი ლარი).

მიმწოდებელი
შესყიდვის

ნომერი
ღირებ
ულება

სამუშაოს დასახელება დაზიანება

შპს New Road NAT170003032 474.9
ღვანკითი-ტელეფა-რუფოთის

დამაკავშირებელ გზაზე ა/ბეტონის
საფარის მოწყობა

განივი და
გრძივი ბზარები

შპს „მიმდემი“ NAT180005557 500.1
გოდოგანი-ნაგარევი-ბროლისქედის
დამაკავშირებელ გზაზე ა/ბეტონისა

და ბეტონის საფარის მოწყობა

ბზარები და
მოუწყობელი
გვერდულები

შპს „მიმდემი“ NAT180008933 220.5
ჭოგნარი-ოდილაურის

დამაკავშირებელ გზაზე ბეტონის
საფარის მოწყობა

ბზარები

შპს
KONSTANTA

NAT180010136 67.9
სოფელ საზანოში საზოგადოებრივი

ცენტრის ეზოს კეთილმოწყობა

უსწორმასწორო
ცოკოლის
კედელი

აუდიტის ჯგუფის მიერ დათვალიერების მომენტისათვის, ინფრასტრუქტურულ
პროექტებს გააჩნდა მოქმედი საგარანტიო ვადა, რომლის ფარგლებშიც უნდა მომხდარიყო
არსებული ნაკლოვანებების გამოსწორება. მუნიციპალიტეტმა მიმწოდებლისგან ზეპირი
კომუნიკაციით მოითხოვა ნაკლოვანებების აღმოფხვრა. წარმოდგენილი ინფორმაციით,
2019 წლის აპრილის ბოლოსთვის გოდოგანი-ნაგარევი-ბროლისქედის და ჭოგნარი-
ოდილაურის დამაკავშირებელ გზაზე, შემსრულებლებმა განახორციელეს არსებული
ბზარების გუდრონითა და გვერდულების ქვიშახრეშოვანი ნარევით შევსება. აუდიტის
ჯგუფი ვერ გამოთქვამს მოსაზრებას, რამდენად უზრუნველყოფს მიმწოდებლის მიერ
ხარვეზების გამოსასწორებლად განხორციელებული ქმედება არსებული დაზიანებების
სრულფასოვნად აღმოფხვრას.

დასკვნა

მუნიციპალიტეტის მიერ დანერგილი კონტროლის მექანიზმი ვერ უზრუნველყოფს
ინფრასტრუქტურული პროექტების მდგომარეობის შესახებ მერიის დროულ
ინფორმირებას. სამუშაოების მონიტორინგის, მიღება-ჩაბარებისა და მოვლა-პატრონობის
ეტაპზე არსებული მართვის სისუსტეების გამო, დაზიანებულია ინფრასტრუქტურული
პროექტები და საბიუჯეტო სახსრები არაეფექტიანად იხარჯება.

რეკომენდაცია №3. მუნიციპალიტეტის საკრებულომ შეიმუშაოს და დანერგოს სამშენებლო
სამუშაოების მიღებისა და ჩაბარების წესი, სადაც დეტალურად იქნება გაწერილი, მოქმედი
სტანდარტების დაცვით, სამუშაოების შესრულებისათვის საჭირო კონტროლის
მექანიზმები. ნათლად უნდა განისაზღვროს, კონტროლის თითოეულ ეტაპზე
ჩასატარებელი სამუშაოები და კონტროლის განმახორციელებელი პირები, მათი
მოვალეობები და პასუხისმგებლობები. აღნიშნული უზრუნველყოფს კონტროლის
მექანიზმების გამართულ ფუნქციონირებას, პროექტის შემოწმებისათვის საჭირო ყველა
პროცედურის სათანადოდ წარმართვას და ხარისხიანი პროექტების ჩაბარებას.
მუნიციპალიტეტმა შეისწავლოს პროექტების დაზიანების გამომწვევი მიზეზები,
გამოავლინოს პასუხისმგებელი პირები და გაატაროს მათ მიმართ შესაბამისი
სამართლებრივი ღონისძიებები.

შესყიდვების განხორციელების პროცესში გამოვლენილი ხარვეზები

დაუსაბუთებელი დისკვალიფიკაცია
კრიტერიუმი 1. „ელექტრონული ტენდერის ჩატარების წესის დამტკიცების შესახებ“
სახელმწიფო შესყიდვების სააგენტოს თავმჯდომარის ბრძანების შესაბამისად,18

სატენდერო კომისია არ ახდენს პრეტენდენტის დისკვალიფიკაციას, თუ მისი ტექნიკური
დოკუმენტაცია არ შეიცავს ისეთ მონაცემს, ან/და შეიცავს ისეთ უზუსტობას, რომლის
წარდგენა ან/და დაზუსტება არ გამოიწვევს ტექნიკური დოკუმენტაციის არსებით
ცვლილებას, ან/და არ გაზრდის წინადადების ფასს. ამასთანავე, დაზუსტებას არ
ექვემდებარება ტექნიკური დოკუმენტაცია, თუ სატენდერო დოკუმენტაციის მოთხოვნის
შესაბამისად არ არის წარდგენილი, ან მასში არ არის მითითებული ინფორმაცია შესყიდვის
ობიექტის სასაქონლო ნიშნის, პატენტის, მოდელის, წარმოშობის წყაროს, ან მწარმოებლის
შესახებ, ასევე არ არის, ან განუფასებლადაა წარდგენილი ხარჯთაღრიცხვა. შემსყიდველი
ორგანიზაცია ვალდებულია უზრუნველყოს შესყიდვებისათვის განკუთვნილი ფულადი
სახსრების რაციონალური ხარჯვა.

გამოვლენილი გარემოება 1. მუნიციპალიტეტმა, 4 ელექტრონული ტენდერით19 შესყიდვის
შემთხვევაში, დაზუსტების გარეშე დისკვალიფიკაცია მიანიჭა დაბალი ფასის წარმომდგენ
პრეტენდენტებს და ხელშეკრულება გააფორმა მაღალი ფასის წარმომდგენ
პრეტენდენტებთან, რითაც დაკარგა 61.4 ათასი ლარის სატენდერო ეკონომიის მიღების
შესაძლებლობა. ინფორმაცია წარმოდგენილია ცხრილში.

18 2017 წლის 14 ივნისის №12 ბრძანება, მუხლი 27, პუნქტი 3.
19 NAT170003028, NAT170010461, NAT170010290, NAT170010518.

ცხრილი №3. ინფორმაცია დისკვალიფიცირებული პრეტენდენტების შესახებ (ათასი ლარი)

N შესყიდვა
დისკვალიფიცირებული

პრეტენდენტი
გამარჯვებული
პრეტენდენტი

სხვაობა
(არაეკონომი
ური ხარჯი)

დასახელება ფასი დასახელება ფასი
1 NAT170003028 შპს „ბეტკო“ 453.0 შპს „მიმდემი“ 471.0 18.0

2 NAT170010461 შპს „გეოპლასტი“ 189.9
შპს „ჯორჯიან

პლასტიკი“
220.0 30.1

3 NAT170010290 შპს „გეოპლასტი“ 113.9 შპს „ლ და კ“ 122.2 8.3

4 NAT170010518
შპს „ბილდინგ
დეველოპმენტ

გრუპი“
120.0

შპს
„ორიენტირი“

125.0 5.0

სულ: 61.4

მაგალითად, მუნიციპალიტეტმა გამოაცხადა ტენდერი სოფელ ბარდუბანში წყალსადენის
მაგისტრალური ქსელის მოწყობისათვის, სავარაუდო ღირებულებით − 220.0 ათასი ლარი.
ტენდერში მონაწილეობა მიიღო ორმა პრეტენდენტმა. დაბალი ფასი წარმოადგინა შპს
„გეოპლასტმა“ − 189.9 ათასი ლარი. სატენდერო კომისიამ დაბალი ფასის წარმომდგენ
პრეტენდენტს დაზუსტების გარეშე მიანიჭა დისკვალიფიკაცია. პრეტენდენტის მიერ
წარმოდგენილ ხარჯთაღრიცხვაში განუფასებლად იყო დატოვებული ორი პოზიცია:
ავტოამწით მომსახურება და მოთუთიებული ლითონის ფურცლის ღირებულება.
სატენდერო კომისიას შეეძლო აღნიშნულ ხარვეზთან დაკავშირებით მიეთითებინა
პრეტენდენტისათვის და მიეცა დაზუსტების საშუალება, ვინაიდან განუფასებელი იყო არა
მთლიანად ხარჯთაღრიცხვა, არამედ ხარჯთაღრიცხვის ორი პოზიცია.

მუნიციპალიტეტმა შესყიდვის ხელშეკრულება გაუფორმა შპს „ჯორჯიან პლასტიკს“,
ღირებულებით − 220.0 ათასი ლარი. აუდიტის ჯგუფმა შეისწავლა მიმწოდებლის მიერ
წარმოდგენილი ხარჯთაღრიცხვა. შესწავლის შედეგად აღმოჩნდა, რომ ხარჯთაღრიცხვაში
10-ზე მეტი პოზიცია განუფასებელი იყო, მათ შორის, ზოგ შემთხვევაში განფასებული იყო
მხოლოდ სამუშაოს დასახელება, ხოლო საჭირო რესურსები − არა (ანალოგიური მიზეზის
გამო, სატენდერო კომისიამ დისკვალიფიკაცია მიანიჭა შპს „ბეტკოს“). მიუხედავად ამისა,
სატენდერო კომისიამ ხარჯთაღრიცხვა არ ჩათვალა განუფასებლად და პრეტენდენტი ცნო
გამარჯვებულად. შესაბამისად, ხარჯთაღრიცხვის დაზუსტების გარეშე, გააფორმა მასთან
ხელშეკრულება. ამდენად, სატენდერო კომისიამ ერთი შესყიდვის ფარგლებში, სატენდერო
წინადადებების შეფასების პროცესში გამოიყენა არაერთგვაროვანი მიდგომა და მიანიჭა
პრეტენდენტს დისკვალიფიკაცია. შედეგად, მუნიციპალიტეტმა აღნიშნული სამუშაო
შეისყიდა 30.1 ათასი ლარით უფრო ძვირად.

გამოვლენილი გარემოება 2. მუნიციპალიტეტმა 2018 წლის 6 სექტემბერს გამოაცხადა
ტენდერი20 სოფელ სიქთარვაში წყალსადენი სისტემის მოწყობისათვის, ღირებულებით −
689.3 ათასი ლარი.21 ტენდერში მონაწილეობა მიიღო ორმა პრეტენდენტმა: შპს B&B,
სატენდერო წინადადება − 629.1 ათასი ლარი და შპს „კომფორტმშენ XXI“-მ – 648.8 ათასი
ლარი. სატენდერო კომისიამ, ორივე პრეტენდენტის მიერ წარმოდგენილ სატენდერო
წინადადებას, დაზუსტების გარეშე მიანიჭა დისკვალიფიკაცია და ტენდერი დამთავრდა

20 შესყიდვა ჩატარდა აუქციონის გარეშე, შესაბამისად, ვაჭრობა არ განხორციელებულა.

უარყოფითი შედეგით. კომისიის სხდომების ოქმების მიხედვით, შპს B&B-ის მიერ
წარმოდგენილი ხარჯთაღრიცხვის ერთ პუნქტში, „სამშენებლო ნაგვის ტრანსპორტირება“,
ტრანსპორტის და მექანიზმების გრაფა განუფასებელია; შპს „კომფორტმშენ XXI“-ის მიერ
წარმოდგენილი ხარჯთაღრიცხვის ერთ პუნქტში − „სხვადასხვა მანქანები“, ტრანსპორტის
და მექანიზმების გრაფა განუფასებელია.

სატენდერო კომისიას შეეძლო აღნიშნულ ხარვეზებთან დაკავშირებით მიეთითებინა
პრეტენდენტებისათვის და მიეცა დაზუსტების საშუალება, ვინაიდან განუფასებელი იყო
არა მთლიანად ხარჯთაღრიცხვა, არამედ ხარჯთაღრიცხვის თითო პოზიცია.

2018 წლის 10 ოქტომბერს მუნიციპალიტეტმა ისევ გამოაცხადა ტენდერი აღნიშნული
სამუშაოებისათვის, იმავე სავარაუდო ღირებულებით.22 ტენდერში ისევ მიიღო
მონაწილეობა შპს B&B-მ, სატენდერო წინადადებით − 679.3 ათასი ლარი და შპს
„კომფორტმშენ XXI“-მა, − 671.4 ათასი ლარი. მუნიციპალიტეტმა ხელშეკრულება გააფორმა
დაბალი ფასის წარმომდგენთან, შპს „კომფორტმშენ XXI“-თან, ღირებულებით − 671.4 ათასი
ლარი.

აღსანიშნავია, რომ შპს „კომფორტმშენ XXI“-ის მიერ წარმოდგენილ ხარჯთაღრიცხვაში,
პუნქტში − „სხვადასხვა მანქანები“, ტრანსპორტი და მექანიზმები განფასებულია 440
ლარით. იმ შემთხვევაში, თუ პირველად გამოცხადებულ ტენდერში სატენდერო კომისია
დაბალი ფასის წარმომდგენ პრეტენდენტს არ მიანიჭებდა დისკვალიფიკაციას
დაზუსტების გარეშე, მუნიციპალიტეტს შეეძლო აღნიშნული სამუშაო შეესყიდა 42.3 ათასი
ლარით უფრო იაფად.

აღსანიშნავია, რომ პირველი ტენდერის ჩაშლის შემდეგ, შპს „კომფორტმშენ XXI“
ინფორმირებული უნდა ყოფილიყო იმის შესახებ, რომ არსებობდა მეორე პრეტენდენტი,
რომელიც მზად იყო სამუშაო შეესრულებინა 629.1 ათას ლარად. მიუხედავად ამისა შპს
„კომფორტმშენ XXI“-მ დააფიქსირა როგორც კონკურენტ პრეტენდენტზე, ასევე მის მიერ
პირველ ტენდერზე წარდგენილთან (648.8 ათასი ლარი) შედარებით მაღალი ფასი- 671.4
ათასი ლარი. ანალოგიურად, შპს B&B ინფორმირებული იყო მეორე პრეტენდენტის
შესახებ, რომელიც მზად იყო სამუშაო შეესრულებინა 648.8 ათას ლარად. მიუხედავად
ამისა შპს B&B-მ დააფიქსირა როგორც საკუთარ წინადადებაზე (629.1 ათასი ლარი), ასევე
პრეტენდენტის მიერ დაფიქსირებულთან შედარებით გაზრდილი ფასი - 679.3 ათასი ლარი.
თუ კი პრეტენდენტებს გააჩნდათ ტენდერში გამარჯვების სურვილი, გაურკვეველია,
მეორე ტენდერში რის საფუძველზე დააფიქსირეს წინა ტენდერზე გაცილებით მაღალი
ფასები. შესაბამისად, არსებობს რისკი, რომ პრეტენდენტები, ასევე მუნიციპალიტეტის
შესაბამისი პასუხისმგებელი პირები, მოქმედებდნენ ურთიერთშეთანხმებულად, მეტი
ფინანსური სარგებლის მიღების მიზნით.

დასკვნა

მუნიციპალიტეტის მერიამ, შესყიდვების განხორციელების პროცესში ვერ უზრუნველყო
საბიუჯეტო სახსრების რაციონალური ხარჯვა. სატენდერო კომისიამ მიმწოდებლების
შერჩევა-შეფასების ეტაპზე პრეტენდენტების მიმართ გამოიყენა არაერთგვაროვანი

მიდგომა, სატენდერო წინადადების დაზუსტების გარეშე მიანიჭა პრეტენდენტებს
დისკვალიფიკაცია და შედეგად, სამუშაოები შეისყიდა უფრო ძვირად. სატენდერო
კომისიის მიერ პრეტენდენტების არასწორი დისკვალიფიკაციის შედეგად,
მუნიციპალიტეტმა გასწია ჯამში 103.7 ათასი ლარის არაეკონომიური ხარჯი.23

კრიტერიუმი 2. სატენდერო კომისია, ყოველი კონკრეტული ელექტრონული ტენდერის
ჩატარების შემთხვევაში განსაზღვრავს მოთხოვნებს, რომელთაც უნდა აკმაყოფილებდეს
პრეტენდენტი და შესყიდვის ობიექტი. მოთხოვნები უნდა გამომდინარეობდეს
შემსყიდველი ორგანიზაციის საჭიროებიდან, უნდა იყოს პროპორციული, ხელს უნდა
უწყობდეს ჯანსაღი კონკურენციის დამკვიდრებასა და პრეტენდენტთა მიმართ თანასწორ
მოპყრობას. შემსყიდველი ორგანიზაცია ვალდებულია უზრუნველყოს შესყიდვებისათვის
განკუთვნილი ფულადი სახსრების რაციონალური ხარჯვა24.

გამოვლენილი გარემოება. 2017 წელს მუნიციპალიტეტმა გამოაცხადა ელექტრონული
ტენდერი სოფელ სიქთარვის წყალმომარაგების სისტემის და სამარაგო რეზერვუარის
მოწყობისათვის, სავარაუდო ღირებულებით − 275.0 ათასი ლარი.25

სატენდერო დოკუმენტაციის მიხედვით, ტენდერით გათვალისწინებული სამუშაოების
შესასრულებლად პრეტენდენტს მოეთხოვა ინფორმაცია მანქანა-მექანიზმების შესახებ.
სატენდერო პირობით მოთხოვნილი, მინიმუმ, 6 ერთეული ტექნიკიდან (მინიმუმ, ორი
ერთეული ავტოთვითმცლელი, ორი ერთეული ექსკავატორი, ორი ერთეული
ბეტონმზიდი) პრეტენდენტს საკუთრებაში უნდა ჰყოლოდა, მინიმუმ, ორი ერთეული
ტექნიკა, ხოლო სხვა დანარჩენი − საკუთრებაში, ან საქართველოს სამოქალაქო კოდექსით
ნებადართული, ან აუკრძალავი ნებისმიერი ფორმით (ქირა, იჯარა, ლიზინგი და ა.შ.).

ტენდერში მონაწილეობა მიიღო ორმა პრეტენდენტმა. შპს „გეოპლასტმა“ დააფიქსირა
დაბალი ფასი − 249.9 ათასი ლარი, ასევე წარმოადგინა ინფორმაცია მანქანა-მექანიზმების
შესახებ, რომლის მიხედვით, ორი ერთეული ავტოთვითმცლელი და ორი ერთეული
ბეტონმზიდი იჯარით ჰყავდა ნაქირავები, ხოლო ორი ერთეული ექსკავატორი
საკუთრებაში ჰქონდა შპს-ის 100%-იანი წილის მფლობელს.

სატენდერო კომისიის სხდომის ოქმით ირკვევა, რომ წარმოდგენილი ინფორმაციის
საფუძველზე კომისიამ ვერ შეაფასა შპს „გეოპლასტის“ მატერიალურ-ტექნიკური
შესაძლებლობები და სატენდერო პირობებთან შეუსაბამობის გამო მიანიჭა
დისკვალიფიკაცია.

შესყიდვის ხელშეკრულება გაფორმდა მომდევნო პრეტენდენტთან, შპს „ჯორჯიან
პლასტიკთან“, ღირებულებით − 275.0 ათასი ლარი. შესყიდვების ელექტრონულ ველში
ატვირთული ინფორმაციის შესწავლით გაირკვა, რომ მიმწოდებელს სატენდერო პირობით
მოთხოვნილი ტექნიკიდან ორი ერთეული ექსკავატორი ჰყავს საკუთრებაში, ხოლო ორი
ერთეული ავტოთვითმცლელისა და ორი ერთეული ბეტონმზიდის მომსახურებაზე
გაფორმებული აქვს ხელშეკრულება. აღსანიშნავია, რომ მიმწოდებელს ელექტრონულ
ველში არ აუტვირთავს ორი ერთეული ავტოთვითმცლელისა და ერთი ერთეული
ბეტონმზიდის საკუთრების დამადასტურებელი მოწმობები. შესაბამისად, წარმოდგენილი

23 61.4 ათასი ლარი + 42.3 ათასი ლარი.
24 სახელმწიფო შესყიდვების სააგენტოს თავმჯდომარის 2017 წლის 14 ივნისის №12 ბრძანება.

ინფორმაციით ვერ დგინდება, მომსახურების ხელშეკრულებაზე ხელმომწერი პირები
ნამდვილად ფლობენ თუ არა სატენდერო პირობით მოთხოვნილ ტექნიკას. ამდენად,
აუდიტის ჯგუფისთვის გაურკვეველია, სატენდერო კომისიამ რის საფუძველზე შეაფასა
შპს „ჯორჯიან პლასტიკის“ მატერიალურ-ტექნიკური შესაძლებლობები და სატენდერო
პირობებთან შესაბამისობა.

მიმწოდებელი ორგანიზაცია − შპს „ჯორჯიან პლასტიკი“ გარკვეულწილად
დაკავშირებულია მუნიციპალიტეტის განყოფილების უფროსთან. კერძოდ, შესყიდვების
განხორციელების დროს შპს „ჯორჯიან პლასტიკის“ დირექტორის და 100%-იანი წილის
მფლობელის ოჯახის წევრი (რომელიც 2013 წელს ამავე კომპანიის 50%-იანი წილის
მფლობელი იყო) და მუნიციპალიტეტის შესყიდვების განყოფილების უფროსი, 2015
წლამდე ფლობდნენ შპს „ჯორჯიან გრუპის“26 50-50%-იან წილებს. შესყიდვების
განყოფილების უფროსი, ამავდროულად იყო სატენდერო კომისიის აპარატის წევრი.
შესაბამისად, არსებობს მაღალი რისკი იმისა, რომ სატენდერო კომისიამ ტენდერის
შერჩევა-შეფასების ეტაპზე უპირატესობა მიანიჭა და გაამარჯვებინა მასთან დაახლოებულ
ორგანიზაციას. შედეგად, მუნიციპალიტეტმა დაკარგა მნიშვნელოვანი სატენდერო
ეკონომიის მიღების შესაძლებლობა.

დასკვნა

შესყიდვის განხორციელების პროცესში, სატენდერო კომისიას, ერთი მხრივ, არ უმსჯელია
სამუშაოების შესრულებისათვის რა გადამწყვეტი მნიშვნელობა ჰქონდა პრეტენდენტის
ბალანსზე იქნებოდა ტექნიკა, თუ 100%-იანი წილის მფლობელის საკუთრებაში. მეორე
მხრივ, სატენდერო კომისია, გამარჯვებული პრეტენდენტის მიერ წარმოდგენილ
დოკუმენტებზე დაყრდნობით, ვერ შეძლებდა გაერკვია მომსახურების ხელშეკრულებაზე
ხელმომწერი პირები ნამდვილად ფლობენ თუ არა სატენდერო პირობით მოთხოვნილ
ტექნიკას.
ყოველივე ზემოთ აღნიშნულიდან გამომდინარე, შესაძლებელია ითქვას, რომ სატენდერო
კომისიის მიერ მოთხოვნილი სატენდერო პირობები იყო არაპროპორციული, ხელს არ
უწყობდა ჯანსაღი კონკურენციის დამკვიდრებასა და პრეტენდენტთა მიმართ თანასწორ
მოპყრობას. სატენდერო კომისიის მიერ არაერთგვაროვანი მიდგომის შედეგად,
მუნიციპალიტეტმა დაკარგა სატენდერო ეკონომია − 25.1 ათასი ლარის ოდენობით.
რეკომენდაცია №4. მუნიციპალიტეტის მერიამ (შესაბამისმა პასუხისმგებელმა პირებმა)
შესყიდვის პროცესის გამჭვირვალობის მიზნით, დაიცვას სამართლიანი და ერთგვაროვანი
მიდგომა პრეტენდენტების მიმართ; ყურადღება გაამახვილოს და სათანადოდ შეისწავლოს
დაბალი ფასის პრეტენდენტის მიერ წარმოდგენილი სატენდერო დოკუმენტაცია, არ
დაუშვას კანონმდებლობის შეუსაბამოდ, არასწორი მიზეზით გამოწვეული
დისკვალიფიკაცია პრეტენდენტების მიმართ; აღნიშნული ხელს შეუწყობს შესყიდვების
პროცესში სატენდერო ეკონომიის მიღების შესაძლებლობას. მუნიციპალიტეტის მერიამ
გამოავლინოს აღნიშნული შესყიდვების განმახორციელებელი პირები, რომელთაც
ევალებოდათ შესყიდვის პროცედურების სწორად წარმართვა და არაეკონომიური ხარჯვის
თავიდან აცილება და მათ მიმართ გაატაროს სათანადო ღონისძიებები.

26 ს/კ 412678222.

ავტოპარკის მართვაში გამოვლენილი ხარვეზები

ავტომანქანების რაოდენობა და საწვავის ხარჯვა

კრიტერიუმი 1. მუნიციპალიტეტს უფლებამოსილების განხორციელების მიზნით,
ესაჭიროება საკუთარი ავტოსატრანსპორტო საშუალებები. ამასთანავე, მნიშვნელოვანია
თითოეულ ავტოსატრანსპორტო საშუალებაზე საწვავის ლიმიტი განისაზღვროს
კონკრეტული საჭიროებებიდან გამომდინარე, ხარჯვის ეკონომიური და რაციონალური
პრინციპების გათვალისწინებით. მუნიციპალიტეტის მერია ვალდებულია აკონტროლოს
საწვავის ხარჯვა დაწესებული ლიმიტის ფარგლებში.

გამოვლენილი გარემოება. 2017-2018 წლებში მუნიციპალიტეტის მიერ საწვავის
ლიმიტების დადგენა და მასში ცვლილებების შეტანა ხორციელდებოდა საკრებულოს
თავმჯდომარისა და მერიის ბრძანებების საფუძველზე.

2017-2018 წლებში საკრებულოს თავმჯდომარისა და მუნიციპალიტეტის მერის
ბრძანებების საფუძველზე, 30-მდე შემთხვევაში, ერთჯერადად გაზრდილია საწვავის
ხარჯვის ლიმიტი. აუდიტის ჯგუფის მიერ მოთხოვნის მიუხედავად, მუნიციპალიტეტმა
(შესაბამისმა პასუხისმგებელმა პირმა) ვერ წარმოადგინა საწვავის გაზრდილი ლიმიტების
შესაბამისი დოკუმენტური დასაბუთება.

აღსანიშნავია, რომ საანგარიშო პერიოდში დადგენილი ლიმიტები დარღვეულია 27
შემთხვევაში. კერძოდ, განსაზღვრულთან შედარებით, გახარჯულია 1921 ლიტრით მეტი
საწვავი. მუნიციპალიტეტმა (შესაბამისმა პასუხისმგებელმა პირმა) ვერ წარმოადგინა
ლიმიტს ზევით გახარჯული საწვავის დოკუმენტური დასაბუთება. მუნიციპალიტეტმა
სათანადო კონტროლის არარსებობის გამო, ვერ უზრუნველყო მის მიერ გამოცემული
სამართლებრივი აქტებით დადგენილი ნორმების დაცვა. შედეგად, 1921 ლიტრი საწვავი
გახარჯულია შესაბამისი დასაბუთების გარეშე.

გარდა ზემოთ აღნიშნულისა, ავტოსატრანსპორტო საშუალება „ფორდ ტრანზიტზე“ 2017-
2018 წლებში, შესაბამისი სამართლებრივი აქტის გამოცემის გარეშე, გაიხარჯა 8812 ლიტრი
საწვავი. პასუხისმგებელი პირის განმარტებით, ავტოსატრანსპორტო საშუალება
გამოიყენებოდა წვევამდელების ტრანსპორტირებისათვის და მოსწავლეების ექსკურსიაზე
გადასაადგილებლად. აუდიტის ჯგუფმა მოითხოვა დოკუმენტური დასაბუთება,
რამდენად გაიხარჯა აღნიშნული საწვავი მუნიციპალიტეტის საჭიროებებისათვის.
შესაბამისმა პასუხისმგებელმა პირმა წარმოადგინა ავტომანქანის საგზურები, თუმცა
არასრულად. შესაბამისად, აუდიტის ჯგუფი ვერ გამოთქვამს მოსაზრებას,
ხორციელდებოდა თუ არა 8800 ლიტრზე მეტი საწვავის ხარჯვა ეკონომიური და
რაციონალური პრინციპების დაცვით.

კრიტერიუმი 2. საბიუჯეტო ორგანიზაციებში ავტოსატრანსპორტო საშუალებების
ზღვრული ოდენობა, ავტოპარკის გადანაწილების, სატრანსპორტო საშუალებების
კლასიფიკაციისა და შესყიდვის ფორმა განსაზღვრულია საქართველოს მთავრობის
დადგენილებით,27 რომლის თანახმად, ავტომანქანების ზღვრული ოდენობა
დამოკიდებულია საბიუჯეტო ორგანიზაციების საშტატო რიცხოვნობაზე.

27 საქართველოს მთავრობის 2014 წლის 6 თებერვლის №121 დადგენილება „სახელმწიფო ავტოპარკის
გადანაწილების, კლასიფიკაციისა და სამსახურებრივი ავტომანქანის შესყიდვის წესის დამტკიცების შესახებ“.

ადგილობრივი თვითმმართველობის ორგანოებს ეთხოვათ მუნიციპალური ავტოპარკის
გადანაწილების, კლასიფიკაციისა და სამსახურებრივი ავტომანქანის შესყიდვის წესის
თაობაზე მიიღონ ნორმატიული აქტი, დადგენილებით განსაზღვრული წესისა და
პრინციპების შესაბამისად.28

გამოვლენილი გარემოება. მუნიციპალიტეტს არ აქვს მიღებული ნორმატიული აქტი
მუნიციპალური ავტოპარკის გადანაწილების, კლასიფიკაციისა და სამსახურებრივი
ავტომანქანის შესყიდვის წესის თაობაზე. მთავრობის რეკომენდაციის გათვალისწინების
შემთხვევაში, 2017-2018 წლებში მუნიციპალიტეტისათვის სამსახურებრივი
უფლებამოსილების განსახორციელებლად მიზანშეწონილი იყო 6 ერთეული სამორიგეო
ავტომანქანა. 2017-2018 წლებში მუნიციპალიტეტი სამსახურებრივი უფლებამოსილების
განსახორციელებლად სარგებლობდა ბალანსზე რიცხული 2 განპიროვნებული და 7
სამორიგეო ავტოსატრანსპორტო საშუალებით. საქართველოს მთავრობის დადგენილება
ადგილობრივი თვითმმართველი ორგანოებისათვის სარეკომენდაციო ხასიათისაა, თუმცა
საბიუჯეტო სახსრების რაციონალური და გონივრული ხარჯვიდან გამომდინარე, მისი
შესრულება პრიორიტეტული უნდა იყოს, რაც მუნიციპალიტეტმა არ გაითვალისწინა.

სახელმწიფო აუდიტის სამსახური წინა აუდიტის ანგარიშშიც ხაზს უსვამდა აღნიშნულ
გარემოებას, თუმცა მიუხედავად ამისა, სათანადო რეაგირება არ მომხდარა. სამორიგეო და
განპიროვნებული ავტომანქანების გარდა, მუნიციპალიტეტი 2017 წელს საწვავს
ყოველთვიურად გასცემდა საჯარო მოსამსახურეების მფლობელობაში არსებულ 55
ავტომანქანაზე, ხოლო 2018 წელს − 52 ავტომანქანაზე. წარმოდგენილი მონაცემების
მიხედვით, 2017-2018 წლებში ავტომანქანებზე დაიხარჯა 351.8 ათასი ლარის
ღირებულების 175.6 ტონა საწვავი. მათ შორის, საჯარო მოსამსახურეების პირად
საკუთრებაში არსებულ სატრანსპორტო საშუალებებზე გაიცა 101 ტონა საწვავი (58%),
ღირებულებით − 201.8 ათასი ლარი.

მუნიციპალიტეტში 2017-2018 წლებში საწვავის ხარჯვა ხორციელდებოდა „აგაი“29

სისტემის გამოყენებით. აუდიტის ჯგუფმა შეისწავლა ცალკეულ საჯარო მოსამსახურეზე
გამოყოფილი საწვავის ყოველდღიური ხარჯვა. გამოვლინდა, რომ ზოგიერთი მათგანი
მიღებულ საწვავს სავარაუდოდ სრულად არ გამოიყენებდა სამსახურებრივი
დანიშნულებით. კერძოდ, 350-ზე მეტ შემთხვევაში, საჯარო მოსამსახურეებმა 13 000
ლიტრზე მეტი საწვავი ჩაასხეს ისეთი მიმართულებით გადაადგილებისას, რომლებიც
სავარაუდოდ არ უკავშირდება სამსახურში გამოცხადებას ან სხვა სამსახურებრივი
მოვალეობის შესრულებას (მივლინებას). გარდა ამისა, 2300 ლიტრზე მეტი საწვავი
გახარჯულია თანამშრომლის შვებულებაში ყოფნის დროს.

შესწავლისას ასევე გამოვლინდა ისეთი შემთხვევები, როდესაც საწვავის გამოყენება მოხდა
სავარაუდოდ, არაავტორიზებულ ავტომანქანაში. კერძოდ, ცალკეულ ავტომანქანაზე ერთი
დღის განმავლობაში, დროის მცირე ინტერვალში, საწვავი ჩასხმულია რამდენჯერმე და

28 2018 წლის 30 მარტის რედაქციით.
29 აგაი სისტემა - სისტემა/საშუალება, რომელიც უზრუნველყოფს ავტოგასამართი სადგურის „პისტოლეტის“ და
ავტორიზებული ავტომანქანის საწვავის ავზის ერთმანეთთან დაკავშირებას და იდენტიფიცირებას და, შედეგად,
უზრუნველყოფს მიმწოდებლის ავტოგასამართ სადგურზე „პრემიუმის“ ჩასხმას მხოლოდ ავტორიზებული
ავტომანქანის საწვავის ავზში.

მათი ჯამური მოცულობა ავტომანქანის საწვავის ავზის მოცულობას აღემატება.
მაგალითად:

 კერძო ავტომანქანის მფლობელმა30 2017 წლის 11 აპრილს ზესტაფონში ჩაასხა საწვავი
7-ჯერ, 12:05 სთ-დან 12:49 სთ-მდე ინტერვალში, ჯამში − 111 ლიტრის მოცულობით.
წარმოდგენილი ინფორმაციის მიხედვით, ავტომანქანის საწვავის ავზის მოცულობა 50
ლიტრია;

 2018 წლის 11 ივლისს, კერძო ავტომანქანის მფლობელმა31 თერჯოლაში 6-ჯერ ჩაასხა
საწვავი 11:51 სთ-დან 12:43 სთ-მდე ინტერვალში, ჯამში − 60 ლიტრის მოცულობით.
იმავე ავტომანქანის მფლობელმა 2018 წლის 2 სექტემბერს თერჯოლაში 3-ჯერ ჩაასხა
საწვავი, ჯამში − 100 ლიტრი, 10:02 სთ-ზე, 14:10სთ-სა და 15:45სთ-ზე. წარმოდგენილი
ინფორმაციის მიხედვით, ავტომანქანის საწვავის ავზის მოცულობა 80 ლიტრია.

საკითხის შესწავლისას გამოვლენილი გარემოებები და მათი სიხშირე ნათლად მიუთითებს
იმაზე, რომ მუნიციპალიტეტს სათანადო კონტროლი არ აქვს დაწესებული საწვავის
მიზნობრივ გამოყენებასა და რაციონალურ ხარჯვაზე. პასუხისმგებელი პირის
განმარტებით, ავტომანქანებზე, რომლებზეც ბრძანებით გამოიყოფოდა საწვავი, არ იყო
დამაგრებული „აგაი“ სისტემის ჩიპი და საწვავის ჩასხმისას მექანიკურად, ხელით ხდებოდა
მიწოდება. შესაბამისად, ჩიპის გამოყენება, კონტროლის არარსებობის პირობებში,
თავისუფლად არის შესაძლებელი არასამსახურებრივი მიზნებისთვის, არაავტორიზებულ
ავტომანქანებზე.
დასკვნა
აუდიტის ობიექტს არ გააჩნია რაციონალური მიდგომა მისი ფუნქციონირებისათვის
საჭირო ავტოსატრანსპორტო საშუალებების გამოყენებასა და საწვავის ხარჯვასთან
დაკავშირებით. აუდიტის ჯგუფის მოსაზრებით, მუნიციპალიტეტმა ხარჯი გასწია
საბიუჯეტო ასიგნებების ეკონომიური და რაციონალური ხარჯვის ვალდებულების დაცვის
გარეშე.

რეკომენდაცია №5. მუნიციპალიტეტის საკრებულომ, მერიასთან შეთანხმებით,
გონივრულობის პრინციპის გათვალისწინებით, შეიმუშაოს წესი მუნიციპალური
ავტოპარკის გადანაწილების, კლასიფიკაციისა და სამსახურებრივი ავტომანქანის
შესყიდვის შესახებ, ასევე საწვავის განაწილებისა და ხარჯვის შესახებ. აღნიშნული
დოკუმენტი, რომელიც დაფუძნებული იქნება საუკეთესო პრაქტიკაზე, ხელს შეუწყობს
მუნიციპალიტეტის სატრანსპორტო პარკის ოპტიმიზაციას და მოვლა-შენახვის ხარჯების
რაციონალიზაციას. ამასთანავე, სასურველია შემუშავებული წესი თავსებადი იყოს
მთავრობის შესაბამის დადგენილებასთან. მერიამ დააწესოს კონტროლის ისეთი
მექანიზმები, რომლებიც უზრუნველყოფს საწვავის არარაციონალური და
არასამსახურებრივი მიზნებისათვის გამოყენების თავიდან აცილებას. აგრეთვე არ დაუშვას
საწვავის დამტკიცებულ ლიმიტს ზევით ხარჯვა.

ავტომანქანების რემონტი
ზოგადი აღწერა: მუნიციპალიტეტის მიერ წარმოდგენილი მონაცემების მიხედვით,
ორგანიზაციას ბალანსზე ერიცხება 14 ერთეული სატრანსპორტო საშუალება. მათ შორის,

30 სახელმწიფო ნომერი NT843TN.
31 სახელმწიფო ნომერი QQ844MM.

მუნიციპალიტეტი 2017-2018 წლებში სარგებლობდა 9 ერთეული სატრანსპორტო
საშუალებით.32 აღნიშნული ავტოსატრანსპორტო საშუალებები მუნიციპალიტეტმა
შეისყიდა 2005-2014 წლებში, საერთო ღირებულებით − 163.2 ათასი ლარი. 2017 წლის
პირველი იანვრის მდგომარეობით, ავტომანქანების ნარჩენმა ღირებულებამ შეადგინა 71.3
ათასი ლარი. სააუდიტო პერიოდში სატრანსპორტო საშუალებაზე ტექნიკური
მომსახურების სახით მუნიციპალიტეტმა გადაიხადა 96.1 ათასი ლარი. ინფორმაცია
ავტომანქანების მომსახურების შესახებ წლების მიხედვით მოცემულია ცხრილში.

ცხრილი №4. ინფორმაცია მუნიციპალიტეტის ავტომანქანების შესახებ (ათასი ლარი)

N
ავტომანქანის
დასახელება

გამოშვებ
ის წელი

შესყიდვ
ის წელი

შესყიდვ
ის

ღირებუ
ლება

01.01.2017
წ. ნარჩენი
ღირებულ

ება

რემონტის
ხარჯი

ჯამი
2017წ 2018წ

1. „ოპელ ვექტრა „ბ“ 1998 2007 14.0 0 3.5 5.3 8.8
2. „ოპელ ვექტრა „ბ“ 1995 2005 10.8 0 4.9 4.6 9.5

3.
„ტოიოტა ლენდ
კრუიზერ 100“

2000 2011 19.6 6.4 11.1 8.6 19.7

4.
„მიცუბიში
პაჯერო“

2007 2007 30.0
19.9

10.0 9.8 19.8

5. „ტოიოტა რავ 4“ 2000 2008 13.5 1.4 6.4 5.2 11.6
6. „მერსედესი ე 230“ 1996 2010 11.0 2.4 1.9 4.1 6.0
7. „ტოიოტა რავ 4“ 2004 2011 20.0 6.6 5.1 3.1 8.2

8.
„ფორდ
ტრანზიტი“

2005 2014 34.7
33.7

4.4 0 4.4

9. „ნივა“ 2008 2010 9.6 0.9 3.8 4.3 8.1
სულ: 163.2 71.3 51.1 45.0 96.1

აღსანიშნავია, რომ გარდა ცხრილში მოცემული ინფორმაციისა, აღნიშნული
ავტოსატრანსპორტო საშუალებების ტექნიკური მომსახურებისათვის 2016 წელს
გახარჯულია 75.6 ათასი ლარი. მონაცემების ანალიზით დადგინდა, რომ ზოგიერთი
ავტოსატრანსპორტო საშუალების ტექნიკური მომსახურებისა და ავტოსათადარიგო
ნაწილებით უზრუნველყოფისათვის გახარჯულია არაგონივრულად დიდი ოდენობის
თანხები. მაგალითად:

 ავტომანქანის „ოპელ ვექტრა „ბ“, რომელსაც 2017 წლის პირველი იანვრის
მდგომარეობით არ გააჩნდა ნარჩენი ღირებულება, ტექნიკური მომსახურებისა და
ავტოსათადარიგო ნაწილებით უზრუნველყოფისათვის, 2017-2018 წლებში
გაიხარჯა 9.5 ათასი ლარი.

 ავტომანქანის „ტოიოტა რავ 4“, რომლის ნარჩენი ღირებულება 2017 წლის პირველი
იანვრისათვის იყო 1.4 ათასი ლარი, ტექნიკური მომსახურებისა და
ავტოსათადარიგო ნაწილებით უზრუნველყოფისათვის 2017-2018 წლებში
გაიხარჯა 11.6 ათასი ლარი.

 ავტომანქანის „მიცუბიში პაჯერო“, რომლის ნარჩენი ღირებულება 2017 წლის
პირველი იანვრისათვის იყო 19.9 ათასი ლარი, ტექნიკური მომსახურებისა და

32 ორი ერთეული სატრანსპორტო საშუალება გადაცემულია სამართალდამცავ ორგანოებზე, ხოლო სამი
ერთეულის გამოყენება ვერ ხერხდება გაუმართაობის გამო.

ავტოსათადარიგო ნაწილებით უზრუნველყოფისათვის 2017-2018 წლებში
გაიხარჯა 19.8 ათასი ლარი და სხვ.

კრიტერიუმი. მოქმედი კანონმდებლობის თანახმად,33 ინტერესთა კონფლიქტის თავიდან
აცილების პირობები ეხება სახელმწიფო შესყიდვის განხორციელებასთან დაკავშირებულ
შემდეგ საქმიანობას: საკვალიფიკაციო მონაცემებისა და სატენდერო წინადადებების
განხილვას, შერჩევას და შეფასებას. ამ საქმიანობის განმახორციელებელ ფიზიკურ პირს
ექნება ინტერესთა კონფლიქტი პრეტენდენტთან ან მიმწოდებელთან, თუ მათ შორის
არსებობს საქართველოს საგადასახადო კოდექსით გათვალისწინებული ურთიერთობები.34

ინტერესთა კონფლიქტში არიან ის ურთიერთდამოკიდებული პირები, რომელთა შორის
განსაკუთრებულ ურთიერთობათა არსებობამ შეიძლება გავლენა მოახდინოს მათი ან მათ
მიერ წარმოდგენილი პირების საქმიანობის პირობებზე ან ეკონომიკურ შედეგებზე.

მოქმედი კანონმდებლობით,35 მუნიციპალიტეტი შესყიდვების დაგეგმვისას, განსაზღვრავს
შესყიდვის ობიექტის სავარაუდო ღირებულებას. სავარაუდო ღირებულების განსაზღვრის
მიზნით, მუნიციპალიტეტმა უნდა ჩაატაროს ბაზრის კვლევა. სავარაუდო ღირებულება
უნდა იყოს რეალურ გათვლებსა და გაანგარიშებებზე დაფუძნებული. აღნიშნული
გაანგარიშებები მუნიციპალიტეტმა უნდა დაასაბუთოს დოკუმენტურად. ამ პროცესში
მუნიციპალიტეტი ვალდებულია დაიცვას გამჭვირვალობისა და საჯარო ფინანსების
მართვის რაციონალურობის პრინციპები.

მიმწოდებელი ვალდებულია შესრულებული სამუშაოების აქტებში ასახოს მის მიერ
ფაქტობრივად შესრულებული სამუშაოები. თავის მხრივ, მუნიციპალიტეტი ვალდებულია
გადაამოწმოს და დაადასტუროს მასში ასახული ინფორმაციის სისწორე. ხელშეკრულების
გაფორმების შემდეგ, პრეისკურანტში სამუშაოს ან მომსახურების რომელიმე ერთეულის
არარსებობისას, აღნიშნული ერთეულის ფასი, მისი შესყიდვის აუცილებლობისას,
დგინდება შემსყიდველი ორგანიზაციისა და მიმწოდებლის შეთანხმებით საბაზრო ფასის
გათვალისწინებით.

გამოვლენილი გარემოება 1. 2017-2018 წლებში მუნიციპალიტეტმა ორი ელექტრონული
ტენდერის საშუალებით, შეისყიდა მერიის ბალანსზე რიცხული ავტომანქანების
ტექნიკური მომსახურება და ავტოსათადარიგო ნაწილებით უზრუნველყოფა. ორივე
ტენდერში მონაწილეობა მიიღო მხოლოდ ერთმა პრეტენდენტმა, შპს „ტრანს ჯორჯიამ“.
გაფორმებული ხელშეკრულებების ფარგლებში შესრულებული და ანაზღაურებული
სამუშაოების ღირებულებამ 96.0 ათასი ლარი შეადგინა.36

სატენდერო წინადადებების განხილვის, შერჩევისა და შეფასების ეტაპზე, სატენდერო
კომისიის აპარატის წევრს პრეტენდენტთან ჰქონდა ინტერესთა კონფლიქტი,37 ხოლო
შესყიდვების სააგენტოს ელექტრონულ ვებგვერდზე ხელწერილი ინტერესთა
კონფლიქტის არარსებობის შესახებ ატვირთული არ არის.. აღნიშნული გარემოების
გათვალისწინებით არსებობს რისკი იმისა, რომ ინტერესთა კონფლიქტს გავლენა მოეხდინა

33 საქართველოს კანონი „სახელმწიფო შესყიდვების შესახებ“, მუხლი 8.
34 საქართველოს საგადასახადო კოდექსი, მუხლი 19.
35 საქართველოს კანონი „სახელმწიფო შესყიდვების შესახებ“ მუხლი 2, მუხლი 9 და მუხლი 121.
36 NAT170000989 - ხელშეკრულება №9, სახელშეკრულებო ღირებულება 51.0 ათასი ლარი. NAT180003216 -
ხელშეკრულება №53, სახელშეკრულებო ღირებულება 45.0 ათასი ლარი.
37 შპს „ტრანს ჯორჯიას“ დირექტორს/100%-იანი წილის მფლობელს ახლო ნათესაური კავშირი აქვს მერიის
შესყიდვების განყოფილების უფროსთან.

სავარაუდო ღირებულების განსაზღვრაზე, პრეტენდენტების შერჩევის პროცესსა და
საბიუჯეტო სახსრების ეკონომიურ ხარჯვაზე.

ავტომანქანების სათადარიგო ნაწილებისა და ტექნიკური მომსახურების შესყიდვის
შესწავლის პროცესში აღნიშნული რისკები დადასტურდა ფაქტობრივი გარემოებებით:

 სატენდერო მოთხოვნების მიხედვით, პრეტენდენტს თერჯოლის მუნიციპალიტეტის
ტერიტორიაზე უნდა გააჩნდეს ავტომანქანების ტექნიკური შეკეთებისათვის შესაბამისი
ფართი და აღჭურვილობა (მინიმუმ, ერთი კეთილმოწყობილი „ბოქსი“ და მინიმუმ, ერთი
ამწე მოწყობილობა) საკუთარი ან საქართველოს სამოქალაქო კოდექსით ნებადართული
ნებისმიერი ფორმით. მერიის მიერ დაწესებული სატენდერო მოთხოვნები არ
უზრუნველყოფს კონკურენტული გარემოს შექმნას და ზღუდავს სხვა პრეტენდენტების
მონაწილეობას ტენდერში.
 პასუხისმგებელი პირის განმარტებით, თითოეული ავტოსატრანსპორტო საშუალების
მიხედვით, შესყიდვის სავარაუდო ღირებულება განსაზღვრა და სატენდერო
დოკუმენტაცია მოამზადა შესყიდვების განყოფილების უფროსმა, რომელიც ინტერესთა
კონფლიქტში იმყოფებოდა მიმწოდებელთან. მისივე განმარტებით, ბაზრის კვლევა
ჩატარდა მხოლოდ ინტერნეტში განთავსებული ინფორმაციის საფუძველზე, თუმცა
შესაბამისი დამადასტურებელი დოკუმენტაცია აუდიტის ჯგუფს ვერ წარმოუდგინა.
შედეგად, სავარაუდო ღირებულების დადგენა არ ეფუძნება სათანადო გათვლებს.

აუდიტის ჯგუფმა ჩაატარა დამატებითი აუდიტორული პროცედურები. კერძოდ,
შეისწავლა თერჯოლის მუნიციპალიტეტის მიმდებარედ თვითმმართველი ერთეულების
(ბაღდათისა და ზესტაფონის მუნიციპალიტეტები) მიერ 2016 წელს ანალოგიური
მომსახურების შესყიდვის სატენდერო მოთხოვნები და პრეისკურანტის ღირებულება.
მოპოვებული ინფორმაცია შეუდარდა თერჯოლის მერიის ანალოგიურ მონაცემებს.
შედეგად გამოვლინდა შემდეგი გარემოებები:

 ზესტაფონისა და ბაღდათის მუნიციპალიტეტების მიერ გამოცხადებულ ტენდერებში
მითითებულია, რომ ავტომანქანას მომსახურება შესაძლებელია გაეწიოს 35-40კმ-მდე
რადიუსში მდებარე სახელოსნოში. აღნიშნულ ტენდერებში მონაწილეობას იღებდა 3-4
პრეტენდენტი და სავარაუდო ღირებულება შემცირდა 20-24%-ით, ხოლო თერჯოლის
მუნიციპალიტეტში ყოველთვის მონაწილეობას იღებს ერთი პრეტენდენტი, რასაც,
სავარაუდოდ, ხელს უწყობს ის გარემოება, რომ ტენდერის აუცილებელი მოთხოვნაა,
სახელოსნო მდებარეობდეს თერჯოლის მუნიციპალიტეტის ტერიტორიაზე. აღსანიშნავია,
რომ როგორც შესწავლის შედეგად გაირკვა, მიმწოდებელი თერჯოლის მუნიციპალიტეტში
სრულად ვერ ახერხებდა ავტომანქანების შეკეთებას და ქვეკონტრაქტორებად სხვადასხვა
მიმწოდებელი ჰყავდა აყვანილი ზესტაფონსა და ქუთაისში. აღნიშნულის შესახებ
ინფორმირებული იყვნენ მუნიციპალიტეტის პასუხისმგებელი პირები. შესაბამისად,
გაურკვეველია რატომ იყო აუცილებელი თერჯოლის მუნიციპალიტეტის ტერიტორიაზე
სახელოსნოს არსებობა, მაშინ როდესაც, საჭიროების შემთხვევაში ავტომანქანები
რემონტდებოდა სხვადასხვა მიმდებარე ქალაქში.
 აუდიტის ჯგუფმა ერთმანეთს შეუდარა თერჯოლის მუნიციპალიტეტის მიერ
დათვლილი პრეისკურანტის სავარაუდო ღირებულება ზესტაფონისა და ბაღდათის
მუნიციპალიტეტების მიერ გაფორმებული ხელშეკრულებების პრეისკურანტებს. იქიდან
გამომდინარე, რომ მუნიციპალიტეტებს განსხვავებული ავტოპარკი აქვთ, ასევე

მომსახურების სპეციფიკურობიდან გამომდინარე, შედარდა ავტომანქანა „მიცუბიში
პაჯეროს“ პრეისკურანტის მხოლოდ 43 პოზიცია. აღნიშნულ მომსახურებაში თერჯოლის
მუნიციპალიტეტმა ხელშეკრულება გააფორმა 8.4 ათასი ლარზე, ხოლო ბაღდათის და
ზესტაფონის მუნიციპალიტეტებმა − 36-52%-ით ნაკლებ თანხაზე. პრეისკურანტების
ღირებულებას შორის სხვაობის თვალსაჩინოებისათვის რამდენიმე პოზიცია
წარმოდგენილია ცხრილში.

ცხრილი №5. ავტომანქანების სათადარიგო ნაწილის/მომსახურების ფასები (ლარი).

N
სათადარიგო ნაწილი და

მომსახურება
თერჯოლა ბაღდათი ზესტაფონი

1. ამორტიზატორი წინა 320 180 143
2. ამორტიზატორი უკანა 240 160 127
3. მთავარი სამუხრუჭე ავზი 650 120 95

ამდენად, მუნიციპალიტეტის მერიის მიერ ავტოსატრანსპორტო საშუალების ტექნიკური
მომსახურებისა და ავტოსათადარიგო ნაწილებით უზრუნველყოფისათვის
გამოცხადებული ტენდერის სავარაუდო ღირებულების დადგენა არ ეფუძნება სათანადო
გათვლებს. კერძოდ, პრეისკურანტში დაფიქსირებული თანხები მნიშვნელოვნად
აღემატება იმ პერიოდისთვის არსებულ საბაზრო ფასს. მერიას სავარაუდო ღირებულების
კვლევისას, პირველ რიგში უნდა გაეთვალისწინებინა ახლოს მდებარე
მუნიციპალიტეტების ანალოგიური შესყიდვის გამოცხადების გამოცდილება. შედეგად,
მუნიციპალიტეტი სავარაუდო ღირებულებას განსაზღვრავდა საბაზრო ფასთან
მიახლოებულად, უზრუნველყოფდა ტენდერზე კონკურენტული გარემოს შექმნასა და
შესაბამისად, საბიუჯეტო სახსრების ეკონომიურ ხარჯვას.

გამოვლენილი გარემოება 2. აუდიტის ჯგუფმა, პრეისკურანტისა და შესრულებული
სამუშაოების აქტების შედარების გზით, შეისწავლა ავტომანქანების სათადარიგო
ნაწილებისა და ტექნიკური მომსახურების შესყიდვის შესრულება. შესწავლის შედეგად
გამოვლინდა, რომ მუნიციპალიტეტმა შესრულებული სამუშაოების ღირებულება 77
შემთხვევაში მიმწოდებელს აუნაზღაურა პრეისკურანტით გათვალისწინებულზე მეტი
ღირებულებით. შედეგად, მუნიციპალიტეტმა მიმწოდებელს 6.7 ათასი ლარი აუნაზღაურა
ზედმეტად.

შესწავლის შედეგად ასევე გამოვლინდა, რომ შესრულებული იყო ისეთი სახის სამუშაოები,
რომლებსაც არ ითვალისწინებდა პრეისკურანტი. ასეთ შემთხვევაში ღირებულება უნდა
განსაზღვრულიყო საბაზრო ფასების შესაბამისად. აუდიტის ჯგუფის მოთხოვნით,
მუნიციპალიტეტმა მიმწოდებლისაგან გამოითხოვა სასაქონლო ზედნადებები. აუდიტის
ჯგუფმა შეადარა შესრულებული სამუშაოს აქტები და მოწოდებული სასაქონლო
ზედნადებები. შესწავლის შედეგად დადგინდა, რომ რიგ შემთხვევაში მუნიციპალიტეტმა
მიმწოდებელს შესრულებული სამუშაოების ღირებულება აუნაზღაურა საბაზრო ფასზე
მეტი ღირებულებით. მაგალითად:

 ტოიოტა ლენდ კრუიზერ 100-ის ხიდი მიმწოდებელმა სასაქონლო ზედნადების
მიხედვით იყიდა 1.8 ათას ლარად, ხოლო მუნიციპალიტეტმა გადაუხადა 3.4 ათასი
ლარი.

 ტოიოტა რავ4-ის ძრავის ფასი სასაქონლო ზედნადების მიხედვით არის 1.0 ათასი
ლარი, ხოლო მუნიციპალიტეტმა გადაიხადა 2.2 ათასი ლარი.

 ტოიოტა რავ4-ის ძრავის ზეთის ტუმბო მიმწოდებელს სასაქონლო ზედნადების
მიხედვით, ნაყიდი აქვს 150 ლარად, ხოლო მუნიციპალიტეტმა გადაუხადა 300
ლარი.

 ფორდ ტრანზიტის საქარე მინა სასაქონლო ზედნადების მიხედვით, ნაყიდი აქვს
150 ლარად, ხოლო მუნიციპალიტეტმა გადაიხადა 250 ლარი, შეცვლაში − 100 ლარი
და წებოში − 45 ლარი.

აღსანიშნავია, რომ ყველა გამოყენებული მასალის იდენტიფიცირება მათი
სპეციფიკურობიდან გამომდინარე, ვერ მოხერხდა. შესაბამისად, აუდიტის ჯგუფი ვერ
გამოთქვამს მოსაზრებას, სულ რა რაოდენობის თანხის ანაზღაურება მოხდა ზედმეტად.

რეკომენდაცია №6. მუნიციპალიტეტმა (შესაბამისმა პასუხისმგებელმა პირებმა) შესყიდვის
პროცესი წარმართოს იმგვარად, რომ თავიდან აიცილოს ტენდერებში ინტერესთა
კონფლიქტის პირობების დარღვევის ფაქტები. მერიის ბალანსზე რიცხული
ავტომანქანების ტექნიკური მომსახურებისა და ავტოსათადარიგო ნაწილებით
უზრუნველყოფის შესყიდვის დაგეგმვისას, მუნიციპალიტეტმა სავარაუდო ღირებულება
განსაზღვროს საბაზრო ფასების გათვალისწინებით. ანგარიშსწორების პროცესში
გამოიყენოს ხელშეკრულებით განსაზღვრული ერთეულის ფასები. პრეისკურანტში
სამუშაოს ან მომსახურების რომელიმე ერთეულის არარსებობისას, მუნიციპალიტეტმა
მიმწოდებელთან ერთად დაადგინოს ყველა ერთეულის საბაზრო ფასი და შესაბამისად
მოახდინოს ანაზღაურება. აღნიშნული ხელს შეუწყობს მიმწოდებელთან ანგარიშსწორებას
ფაქტობრივად შესრულებული სამუშაოების მოცულობების მიხედვით. მერიამ
მიზანშეწონილია შეიმუშაოს და დანერგოს სათანადო კონტროლის მექანიზმები,
რომლებიც უზრუნველყოფს პროცესის წარმართვას ხელშეკრულებით განსაზღვრული
მოთხოვნების შესაბამისად, რათა მაქსიმალურად აირიდოს თავიდან საბიუჯეტო
სახსრების დაუსაბუთებელი ხარჯვა.

იურიდიული პირების საქმიანობისას გამოვლენილი ხარვეზები

ა(ა)იპ − საფეხბურთო კლუბი „საპოვნელა“

ზოგადი მიმოხილვა. მუნიციპალიტეტმა 2015 წელს დააფუძნა ა(ა)იპ − საფეხბურთო კლუბი
„საპოვნელა“, რომელიც მონაწილეობდა საქართველოს საფეხბურთო ჩემპიონატში. კლუბს
2016 წელს აფინანსებდა მუნიციპალიტეტი, ხოლო 2017-2018 წლებში ფინანსდებოდა ა(ა)იპ
− ქართული ფეხბურთის განვითარების ფონდის მიერ. კლუბს ხელმძღვანელობს
მუნიციპალიტეტის მერის მიერ დანიშნული გენერალური დირექტორი. კლუბი 2016 წელს
თამაშობდა უმაღლეს ლიგაში, ხოლო მომდევნო წელიწადნახევარში 3 საფეხურით
დაქვეითდა და საბოლოოდ შეწყვიტა ფუნქციონირება.

კრიტერიუმი. თერჯოლის მუნიციპალიტეტის გამგებლის 2016 წლის 16 მარტის
ბრძანებით38, დაფუძნებული პირის საქმიანობაზე კონტროლი უნდა განახორციელოს
მუნიციპალიტეტის მერმა. კონტროლი გულისხმობს ა(ა)იპ-ის მიერ განხორციელებული

38 თერჯოლის მუნიციპალიტეტის გამგებლის 2016 წლის 16 მარტის ბრძანება ა(ა)იპ საფეხბურთო კლუბი
საპოვნელას წესდების დამტკიცების შესახებ.

საქმიანობის კანონიერების, მიზანშეწონილობის, ეფექტიანობისა და საფინანსო-
ეკონომიკური საქმიანობის ზედამხედველობას.

ა(ა)იპ-ის გენერალური დირექტორი პასუხისმგებელია კლუბის საქმიანობის კანონიერებასა
და ეფექტიანობაზე, ასევე ქონებისა და ფულადი სახსრების მიზნობრივად და სწორ
განკარგვაზე. გენერალური დირექტორი მერთან შეთანხმებით, ამტკიცებს კლუბის
დაფინანსების პროგრამას, საშტატო განრიგს და მოსამსახურეთა შრომის ანაზღაურების
ოდენობას. ასევე სამსახურში იღებს და ათავისუფლებს კლუბის თანამშრომლებს და
კანონმდებლობით გათვალისწინებული წესით აფორმებს შრომით ხელშეკრულებებს.

მოქმედი კანონმდებლობის მიხედვით, მუდმივად და ხანგრძლივად (10 წელი და ზევით)
შესანახი დასრულებული საქმეები (მათ შორის, ბუღალტრული აღრიცხვის დოკუმენტები)
სამი წლის განმავლობაში რჩება სტრუქტურულ ქვედანაყოფებში საცნობარო
მუშაობისათვის, ხოლო შემდეგ ბარდება ამ დაწესებულების საარქივო სამსახურს ან ინახება
სტრუქტურულ ქვედანაყოფებში.39

გამოვლენილი გარემოება. აუდიტის ჯგუფმა შეისწავლა ა(ა)იპ − საფეხბურთო კლუბ
„საპოვნელას“ საქმიანობა, შედეგად გამოვლინდა, რომ მუნიციპალიტეტის მერის და ასევე
კლუბის ხელმძღვანელობის მიერ განხორციელებული ქმედებითა და უმოქმედობით
დიდი ოდენობით მატერიალური და არამატერიალური ზიანი მიადგა მუნიციპალიტეტს,
რაც გამოიხატა ა(ა)იპ-ის საქმიანობის დაგეგმვის, შესრულებისა და კონტროლის ეტაპებზე.

ა(ა)იპ − ქართული ფეხბურთის განვითარების ფონდის მიერ დადგენილი წესის მიხედვით,
საფეხბურთო კლუბ „საპოვნელას“ 2017 წელს გამოეყო 250.0 ათასი ლარი, რომლის
შესახებაც კლუბის ხელმძღვანელობა ინფორმირებული იყო საბიუჯეტო წლის
დაწყებამდე. შესაბამისად, ხელმძღვანელობას ბიუჯეტი უნდა დაეგეგმა გამოყოფილი
თანხის ფარგლებში და დასამტკიცებლად წარედგინა მუნიციპალიტეტის მერისათვის. 2017
წლის 3 იანვარს, კლუბის გენერალურმა დირექტორმა მუნიციპალიტეტის მერს
შესათანხმებლად წარუდგინა 2017 წლის ბიუჯეტი, რომელიც მოიცავდა 3 დოკუმენტს.
აღნიშნულ 3 დოკუმენტში რამდენიმე პარამეტრი იყო საერთო, თუმცა რიცხობრივი
მაჩვენებლები განსხვავებულად იყო ასახული და არ შეესაბამებოდა ერთმანეთს. პირველი
დოკუმენტი − დაფინანსების პროგრამა, გათვლილი იყო 250.0 ათას ლარზე. აქედან, 26.9
ათასი ლარი უნდა გამოყენებულიყო წინა წლის დავალიანების დასაფარად, ხოლო
დანარჩენი 223.1 ათასი ლარით უნდა დაფინანსებულიყო კლუბის მიმდინარე წლის
ხარჯები. 2017 წელს გასაწევი ხარჯებიდან შრომის ანაზღაურება განისაზღვრა 51.6 ათასი
ლარი, ხოლო შტატგარეშე მომუშავეთა ანაზღაურება − 151.0 ათასი ლარი.40 დანარჩენი 20.5
ათასი ლარი განსაზღვრული იყო მივლინებების, ოფისის, კომუნალური და სხვა
მიმდინარე ხარჯების დასაფინანსებლად. მერმა, მეორე დოკუმენტით, შეითანხმა კლუბის
საშტატო განრიგი, რომლის მიხედვით, შრომის ანაზღაურება განსაზღვრული იყო 69.0
ათასი ლარით, ხოლო მესამე დოკუმენტის მიხედვით, შტატგარეშე მოსამსახურეებთან
გაფორმებული ხელშეკრულებების ჯამური ღირებულება შეადგენდა 366.8 ათას ლარს.
კლუბს, ხელფასის გარდა, ფუნქციონირებისათვის ესაჭიროება სხვადასხვა ხარჯები,
როგორიცაა, მივლინების, კვების, ფეხბურთელების საცხოვრებელი ფართის იჯარის, მათი

39 პრეზიდენტის ბრძანებულება №414, „საქმისწარმოების ერთიანი წესების დამტკიცებისა და ამოქმედების
შესახებ“, მუხლი 52.
40 ამ თანხიდან უნდა ანაზღაურებულიყო ფეხბურთელების გასამრჯელო.

ეკიპირებისა და სხვა ხარჯები. პასუხისმგებელი პირის განმარტებით ირკვევა, რომ
აღნიშნული ხარჯები თვის განმავლობაში დაახლოებით 15.0 ათას ლარს შეადგენს, რაც
წლის განმავლობაში დაახლოებით 180.0 ათასი ლარია. შესაბამისად, ა(ა)იპ-ს საბიუჯეტო
წლის განმავლობაში ხარჯების სრულად დასაფინანსებლად ესაჭიროებოდა, მინიმუმ, 615.0
ათასი ლარი, მაშინ როდესაც, ფონდისაგან მისაღები შემოსავალი 250.0 ათას ლარს
შეადგენდა. წლის განმავლობაში მისაღებ რესურსებზე მეტი ოდენობით ხარჯების
დაგეგმვა თავიდანვე წარმოშობდა რისკს, რომ კლუბს მიადგებოდა დიდი ოდენობით
ფინანსური ზარალი. პასუხისმგებელი პირის განმარტებით, მიმდინარეობდა
მოლაპარაკება, რომ გასაწევ ხარჯებსა და მისაღებ შემოსავლებს შორის სხვაობა
დაფინანსებულიყო სპონსორისაგან მიღებული თანხებით. აღნიშნულ მიდგომას ვერ
გაიზიარებს აუდიტის ჯგუფი, რადგან კლუბის ხელმძღვანელობასა და მერიას საქმიანობა
უნდა დაეგეგმა არსებული რესურსების ფარგლებში და ხარჯები გაეზარდა მხოლოდ იმ
შემთხვევაში, თუ მოიძიებდა დამატებით დაფინანსებას. სპონსორთან შეთანხმება არ
შედგა და კლუბმა დაფინანსების სხვა წყარო ვერ მოიძია. მიუხედავად ამისა, მერიამ და
კლუბის ხელმძღვანელობამ არ გაატარა საკმარისი ღონისძიებები, რათა შეემცირებინა
დაგეგმილი ხარჯვა, მათ შორის, თავიდან აეცილებინა ადმინისტრაციული ხარჯების
ნაწილი.

ფონდი, მისაღებ დაფინანსებას, კლუბს ურიცხავდა პროპორციულად, თვეების მიხედვით.
შესაბამისად, კლუბი სრულად ვერ ფარავდა მიმდინარე თვეების ხარჯებს. შედეგად,
არსებული კრიზისის პირობებში დაუგროვდა დავალიანება. აღნიშნულის შესახებ
სრულად იყო ინფორმირებული როგორც ა(ა)იპ-ის, ასევე მერიის ხელმძღვანელობა, თუმცა
სათანადო ღონისძიებები პრობლემების მოგვარების მიზნით არ განხორციელებულა.

მოწოდებული ინფორმაციის მიხედვით, სახელფასო დავალიანებების ანაზღაურების
მოთხოვნით, ა(ა)იპ-ს უჩივლა 33-მა თანამშრომელმა, მათ შორის, ორგანიზაციის
დირექტორებმაც, რომელთა პირდაპირ მოვალეობას წარმოადგენდა კლუბში ფინანსური
კრიზისის თავიდან აცილება. მოსარჩელეების მიერ სასამართლოზე მიმართვის
მომენტისათვის, კლუბს არ ჰყავდა იურისტი და შესაბამისად, სასამართლო პროცესებზე
არავინ იცავდა მის ინტერესებს, რის შესახებაც ინფორმირებული იყო მერი და
იურიდიული სამსახური. მიუხედავად ამისა, მერიას ა(ა)იპ-ის ინტერესების დასაცავად
არანაირი ღონისძიება არ გაუტარებია. უფრო მეტიც, თანამშრომელთა გამოკითხვით
გაირკვა, რომ მუნიციპალიტეტი ურჩევდა გათავისუფლებულ მოხელეებს, მიემართათ
სასამართლოსთვის. შესაბამისად, არსებობს რისკი იმისა, რომ მუნიციპალიტეტი
შეგნებულად არ იცავდა ა(ა)იპ-ის ინტერესებს სასამართლო პროცესებზე. ყველა
სასამართლო პროცესი დასრულდა მოსარჩელეების სასარგებლოდ და ა(ა)იპ-ს დაეკისრა
179.8 ათასი ლარის გადახდის ვალდებულება.

აუდიტის ჯგუფმა საჭიროდ ჩათვალა დაეთვალა ყოფილი თანამშრომლების წინაშე
არსებული დავალიანებები, რისთვისაც ა(ა)იპ-ისაგან გამოთხოვილი იქნა პირველადი
დოკუმენტები. აუდიტის ჯგუფმა აღნიშნული დოკუმენტები ვერ მოიპოვა, ვინაიდან,
საფეხბურთო კლუბის დოკუმენტაცია სრულად არ არის დაცული არც მუნიციპალიტეტში
და არც შესაბამის საარქივო სამსახურში. შესაბამისად, დარღვეულია მოქმედი
კანონმდებლობის მოთხოვნა პირველადი დოკუმენტების შენახვისა და დაცვის შესახებ.

კლუბის ხელმძღვანელთა გამოკითხვით დადგინდა, რომ ა(ა)იპ-ს წლის ბოლოს
დავალიანების სახით ერიცხებოდა 57.0 ათასი ლარი,41 მაშინ როდესაც, სასამართლოს
გზით დაეკისრა 179.8 ათასი ლარის გადახდა. მოპოვებული ინფორმაციით, როდესაც
ხდებოდა ფეხბურთელის სხვა გუნდში გადასვლა, მასთან ფორმდებოდა შეთანხმების აქტი,
რომელშიც მითითებული იყო მის წინაშე კლუბის დავალიანების ოდენობა. შეთანხმების
აქტში დაფიქსირებული კონკრეტული ვალდებულების მიუხედავად, გათავისუფლებულ
თანამშრომლებს სასამართლო პროცესის შედეგად აუნაზღაურდათ დიდი ოდენობით
თანხები. მოწოდებული ინფორმაციიდან, აუდიტის ჯგუფმა მხოლოდ ორი ფეხბურთელის
შემთხვევაში შეძლო გაფორმებული შეთანხმებისა და გადახდილი თანხების შედარება.
კერძოდ, ორი ფეხბურთელის მიმართ კლუბს ჰქონდა 4.3 ათასი ლარის სახელფასო
დავალიანება, ხოლო სასამართლო განჩინების საფუძველზე აუნაზღაურდათ 19.0 ათასი
ლარი. სხვაობა გამოწვეულია იმ გარემოებით, რომ ფეხბურთელების მიერ სასამართლოში
სარჩელი წარდგენილია და მოთხოვნილია მთელი წლის განმავლობაში ხელფასის სახით
მისაღები თანხები. აღსანიშნავია, რომ ეს ფეხბურთელები იმ პერიოდისათვის უკვე
თამაშობდნენ სხვა გუნდებში. იმ შემთხვევაში, თუ ა(ა)იპ-ის ინტერესები იქნებოდა
დაცული სასამართლო პროცესზე და წარდგენილი იქნებოდა ფეხბურთელებთან
გაფორმებული შეთანხმების აქტები, სასამართლო, სავარაუდოდ, აღარ მიიღებდა
აღიარებულ ვალდებულებაზე მეტი ოდენობით თანხების დაკისრების გადაწყვეტილებას.
გამომდინარე იქედან, რომ მუნიციპალიტეტმა ვერ უზრუნველყო საფეხბურთო კლუბის
პირველადი დოკუმენტების მოწოდება, აუდიტის ჯგუფმა ვერ შეძლო დავალიანებებისა და
ზედმეტად გადახდილი თანხების გამოანგარიშება, თითოეული გათავისუფლებული
თანამშრომლების მიხედვით. თუმცა, ვინაიდან თანამშრომლების გათავისუფლების და
სასამართლო პროცესები წარიმართა მსგავს გარემოებებში და ა(ა)იპ-ის ინტერესები
დაცული არ იყო შესაბამისი წარმომადგენლების მიერ, დოკუმენტაციის სრულად
წარმოდგენისა და შესწავლის შემთხვევაში მნიშვნელოვნად გაიზრდება ზედმეტად
გადახდილი თანხების მოცულობა.

გათავისუფლებული თანამშრომლების საჩივრის საფუძველზე, სასამართლოს მიერ
გადაწყვეტილების გამოტანის მომენტისათვის საფეხბურთო კლუბს უკვე აღარ გააჩნდა
საკმარისი ფინანსური რესურსი. მოსარჩელეების დასაკმაყოფილებლად, სააღსრულებო
ფურცლის საფუძველზე, თანხა ჩამოიჭრა ხაზინაში არსებული თერჯოლის
მუნიციპალიტეტის ერთიანი ანგარიშიდან. მუნიციპალიტეტმა დაიწყო გარკვეული
ღონისძიებების გატარება. კერძოდ, სასამართლოში წარადგინა სარჩელი სახელმწიფო
ხაზინისა და აღსრულების ეროვნული ბიუროს წინააღმდეგ, არასწორად ჩამოჭრილი
თანხის უკან დაბრუნების მოთხოვნით.

გარდა 2017-2018 წლებში განხორციელებული ქმედებისა, ასევე აღსანიშნავია, რომ 2016
წელს მოქმედმა დირექტორმა 1 მარტს თანამდებობიდან გაათავისუფლა ოთხი
თანამშრომელი.42 გათავისუფლების მოტივად მითითებულია, რომ ვერ უზრუნველყო
მათი უსაფრთხოება. თუმცა აღნიშნული მიზეზი ვერ ჩაითვლება სათანადოდ

41 მოსალოდნელი ვალდებულების მოცულობა 365 ათასი ლარიდან (615 ათასს − 250 ათასი) 57 ათას ლარამდე
შემცირებულია, რადგან ფეხბურთელების ნაწილი წლის განმავლობაში გადავიდნენ სხვა გუნდებში, ა(ა)იპ აღარ
იხდიდა კომუნალურ ხარჯებს, ვერ ანაზღაურებდა მივლინებებს, სტადიონი და ბავშვთა ფეხბურთი გადაეცა
მუნიციპალიტეტის სხვა ა(ა)იპ-ს და სხვ.
42 აღნიშნულმა დირექტორმა თანამდებობა დატოვა იმავე წლის 2 მარტს.

დასაბუთებულად, რადგან: თუ თანამშრომლებისთვის საქმიანობა საფრთხის შემცველი
იყო, ა(ა)იპ-ის ხელმძღვანელს უნდა გაეტარებია სამართლებრივი ღონისძიებები, მათ
შორის, მიემართა სამართალდამცავი ორგანიზაციებისათვის, რაც არ განუხორციელებია.
გათავისუფლებულ თანამშრომლებთან გაფორმებული ხელშეკრულებები იყო ერთწლიანი
და შეიცავდა ა(ა)იპ-ის ინტერესებისათვის საზიანო პირობებს. კერძოდ, ვადაზე ადრე
გათავისუფლების შემთხვევაში, გარდა ნამუშევარი დროისათვის შესაბამისი ხელფასის
გაცემისა, ასევე ითვალისწინებდა პირგასამტეხლოს სახით, ერთჯერადად, მთლიანი
წლიური სახელშეკრულებო ღირებულების გადახდას. რამდენადაც კლუბის დირექტორმა
არაარგუმენტირებულად განახორციელა ოთხივე თანამშრომლის გათავისუფლება, მათი
სარჩელის საფუძველზე, კლუბს დაეკისრა პირგასამტეხლოს გადახდა ჯამში 66.9 ათასი
ლარის ოდენობით. შესაბამისად, ამ კონკრეტულ შემთხვევაში კლუბის დირექტორი
მოქმედებდა ა(ა)იპ-ის ინტერესების საზიანოდ. შედეგად, ზიანი მიადგა როგორც
საფეხბურთო კლუბს, ასევე მუნიციპალიტეტს.

ამდენად, მუნიციპალიტეტისა და ა(ა)იპ-ის ხელმძღვანელობის ქმედებებითა და
უმოქმედებით კლუბის საქმიანობა წარიმართა არაჯეროვნად. შესაბამისმა
პასუხისმგებელმა პირებმა, დაგეგმვის, მართვისა და კონტროლის ეტაპზე ვერ
უზრუნველყვეს სათანადო ღონისძიებების განხორციელება, მიიღეს არაეფექტიანი
მმართველობითი გადაწყვეტილებები. შედეგად, საფეხბურთო კლუბმა შეწყვიტა
ფუნქციონირება, ხოლო მუნიციპალიტეტს მიადგა დიდი ოდენობით როგორც
მატერიალური, ისე არამატერიალური ზიანი.

2016-2017 წლებში ა(ა)იპ საფეხბურთო კლუბ საპოვნელაში შეიცვალა 5 დირექტორი, ხოლო
მუნიციპალიტეტში 2 მერი. ზემოხსენებული გარემოებები გამოწვეულია აღნიშნული
პირების მიერ მმართველობითი გადაწყვეტილებების მიღებისა და შესრულების პროცესში
განხორცილებული ქმედებებით ან/და უმოქმედობით.

რეკომენდაცია №7. მუნიციპალიტეტის საკრებულომ და მერიამ განიხილოს ა(ა)იპ −
საფეხბურთო კლუბ „საპოვნელას“ მიერ 2017-2018 წლებში განხორციელებული საქმიანობა,
იმსჯელოს ფინანსური კრიზისის გამომწვევ მიზეზებზე, გამოავლინოს პასუხისმგებელი
პირები და მათ მიმართ გაატაროს შესაბამისი სამართლებრივი ღონისძიებები. მერიამ ასევე
შეისწავლოს კლუბის პირველადი დოკუმენტაციის შენახვისა და დაცულობის საკითხი,
გამოავლინოს და გაატაროს შესაბამისი ღონისძიებები იმ პირების მიმართ, ვისაც
ევალებოდა დოკუმენტაციის სათანადოდ შენახვა.

ა(ა)იპ − სახელოვნებო განათლების, კულტურისა და ტურიზმის მუნიციპალური
ცენტრის საქმიანობა

კრიტერიუმი. მუნიციპალიტეტს თავისი საქმიანობის კოორდინაციის მიზნით, უფლება
აქვს, დააფუძნოს ა(ა)იპ, რომელიც ორგანიზებას გაუწევს მისი უფლებამოსილების
სფეროში განსახორციელებელ ერთობლივ ღონისძიებებს.43 მუნიციპალიტეტი
ვალდებულია საქმიანობა წარმართოს ისე, რომ ა(ა)იპ-ის მიერ უზრუნველყოფილ იქნეს
ფულადი სახსრებისა და რესურსების ეკონომიურად, ეფექტიანად და პროდუქტიულად
გამოყენება, მათ შორის, მუნიციპალიტეტმა არ უნდა დაუშვას იურიდიულ პირებში

43 ადგილობრივი თვითმმართველობის კოდექსი, მუხლი 20, პუნქტი 1 და 2.

დასაქმებულთა არაგონივრული რაოდენობა და ფუნქციურად დაუტვირთავი
თანამშრომლების დაქირავება.

სუბსიდიების დაგეგმვა და ხარჯვა უნდა ეფუძნებოდეს კონკრეტულ გაანგარიშებას,
განსაზღვრული უნდა იყოს სუბსიდიის ფარგლებში შესასრულებელი სამუშაო და
გაწეული საქმიანობით მიღებული შედეგები.

გამოვლენილი გარემოება 1. მუნიციპალიტეტის მიერ დაფუძნებულია ა(ა)იპ −
სახელოვნებო განათლების, კულტურისა და ტურიზმის მუნიციპალური ცენტრი, რომლის
დაფინანსებაზეც 2017-2018 წლებში მუნიციპალიტეტმა გასწია 1,533.0 ათასი ლარის ხარჯი.
ა(ა)იპ-ში აღნიშნულ პერიოდში ფუნქციონირებდა კულტურის ცენტრი, სადაც
დასაქმებული იყო, საშუალოდ, 32 პირი და მათზე შრომის ანაზღაურების სახით
გაცემულია 330.5 ათასი ლარი. დასაქმებული პირებიდან 12 ცენტრის კოორდინატორია.
აღნიშნული პირების უმრავლესობა კოორდინაციას უწევს ა(ა)იპ-ში შემავალი
ფილიალების (კულტურის სახლის, სამხატვრო-საგანმანათლებლო სკოლის,
ბიბლიოთეკის, სამუსიკო-საგანმანათლებლო სკოლის მუზეუმების და სხვ.) საქმიანობას.
აუდიტის ჯგუფმა შეისწავლა 2017-2018 წლებში დასაქმებული კოორდინატორების
ფუნქცია-მოვალეობები. შედეგად დადგინდა, რომ ცენტრის 7 კოორდინატორზე
დაკისრებული მოვალეობები არის ზოგადი. პასუხისმგებელი პირის განმარტებით,
აღნიშნული თანამშრომლები ძირითადად ასრულებენ ცენტრის დირექტორის ცალკეულ
დავალებებს და მათ არ აქვთ ყოველდღიური დატვირთვა. სააუდიტო პერიოდში
აღნიშნულ 7 კოორდინატორზე სულ ანაზღაურებულია 74.8 ათასი ლარი. მაშინ როდესაც,
ორგანიზაციაში შემავალ ყველა ფილიალს ჰყავს დირექტორი, რომლის ფუნქციაა
განყოფილების მთლიანი საქმიანობის ორგანიზება და ანგარიშვალდებულია ცენტრის
დირექტორის წინაშე, დაუდგენელია დამატებით 7 კოორდინატორის დასაქმების
საჭიროება და მათზე შრომის ანაზღაურების სახით ფინანსური რესურსების გახარჯვა.
ამდენად, მუნიციპალიტეტის მიერ 2017-2018 წლებში ცენტრის კოორდინატორებზე
ანაზღაურებული 74.8 ათასი ლარი წარმოადგენს არაეფექტიან ხარჯს.

გამოვლენილი გარემოება 2. ა(ა)იპ − სახელოვნებო განათლების, კულტურისა და
ტურიზმის მუნიციპალური ცენტრში ფუნქციონირებს ტურიზმის განყოფილება და
დასაქმებული იყო 14 პირი. განყოფილება 2017-2018 წლებში დაფინანსებულია 143.3 ათასი
ლარით. აქედან 95.2% (136.4 ათასი ლარი) გახარჯულია მოსამსახურეების შრომის
ანაზღაურებაზე. ხოლო დანარჩენი 4.8% (6.8 ათასი ლარი) გამოყენებულია სხვადასხვა
ღონისძიებებზე. კერძოდ: განყოფილების მიერ დამზადდა ბუკლეტები, შეიქმნა
საინფორმაციო ბაზა სასტუმროებისა და კვების ობიექტების შესახებ, განხორციელდა
შეხვედრა ადგილობრივ ტურისტულ ბიზნესში ჩართულ პირებთან, რამდენჯერმე მოეწყო
დასუფთავების აქცია, განხორციელდა საცხენოსნო და საფეხმავლო ბილიკების მარკირება,
მუნიციპალიტეტის შესასვლელში განთავსდა ტურისტული რუკა და სხვ.

აღსანიშნავია, რომ მუნიციპალიტეტის მერიაში არსებობს განათლების, კულტურის,
სპორტისა და ახალგაზრდულ საქმეთა სამსახური, რომლის დებულების თანახმად, ერთ-
ერთ ფუნქციას წარმოადგენს მუნიციპალიტეტის ტერიტორიაზე ძეგლთა დაცვისა და
ტურიზმის განვითარების მუნიციპალური პროგრამების განხორციელების კოორდინაცია.
აღნიშნულიდან გამომდინარე, მუნიციპალიტეტს შეეძლო გამოეცხადებინა ტენდერი
რუკებისა და ბუკლეტების შესყიდვაზე, ხოლო ა(ა)იპ-ის მიერ განხორციელებულ სხვა

ზემოთ აღნიშნულ საქმიანობას გამგეობის შესაბამისი სამსახური უზრუნველყოფდა
თავისი ფუნქციების ფარგლებში. შესაბამისად, ტურიზმის განყოფილების დაფინანსება
ადგილობრივი ბიუჯეტის თანხების არარაციონალურ ხარჯვაზე მიუთითებს, რადგან
მუნიციპალიტეტს ა(ა)იპ-ის გარეშე, გაცილებით ნაკლები დანახარჯებით შეეძლო
შესაბამისი ღონისძიებების განხორციელება.

დასკვნა

მუნიციპალიტეტის მიერ დაფუძნებულ საბიუჯეტო ორგანიზაციაში არ ხდება
დასაქმებული პირების სრული ფუნქციური დატვირთვა; ამასთანავე, მუნიციპალიტეტს
ა(ა)იპ-ის გარეშე გაცილებით ნაკლები დანახარჯით შეუძლია იმავე ღონისძიებების
განხორციელება. შესაბამისად, ამ მიმართულებით გახარჯული საბიუჯეტო სახსრები
არარაციონალური და არაეფექტიანია.

აუდიტის მასშტაბიდან გამომდინარე, აუდიტის ანგარიშში წარმოდგენილია რამდენიმე
მაგალითი ა(ა)იპ-ებში კადრების მართვასთან დაკავშირებული ხარვეზების შესახებ.
გარდა ზემოთ აღნიშნული მაგალითებისა, შესაძლოა არსებობდეს სხვა მსგავსი
შემთხვევებიც, რომელთა გამოსავლენად და სათანადო ღონისძიებების გასატარებლად,
საჭიროა მერიამ განახორციელოს შესაბამისი რეაგირება.

რეკომენდაცია №8. მუნიციპალიტეტის მერიამ შეისწავლოს მის მიერ დაფუძნებული
იურიდიული პირების საქმიანობა. განსაზღვროს რამდენად პასუხობს მათ მიერ
განხორციელებული ღონისძიებები მუნიციპალიტეტის მიზნებსა და ამოცანებს.
სუბსიდიის გაცემისას დეტალურად განსაზღვროს კონკრეტული საქმიანობა, რომლის
შესრულებაც ევალება ა(ა)იპ-ებს. აგრეთვე მნიშვნელოვანია განხორციელდეს ა(ა)იპ-ებში
დასაქმებულთა უფლება-მოვალეობების და მათზე დახარჯული სახსრების ანალიზი.
საჭიროების შემთხვევაში, მუნიციპალიტეტმა უზრუნველყოს დასაქმებული პირების
სრული ფუნქციური დატვირთვა ან საშტატო ერთეულების ოპტიმიზაცია. აღნიშნული
ხელს შეუწყობს საბიუჯეტო რესურსების ეკონომიურად და რაციონალურად ხარჯვას.

სოციალური უზრუნველყოფის ღონისძიებები

ბიუჯეტის შესრულების წლიურ ანგარიშებზე დაყრდნობით, 2017-2018 წლებში
მუნიციპალიტეტმა სოციალური უზრუნველყოფის ღონისძიებებზე დახარჯა 1,603.3 ათასი
ლარი. თანხების ქვეპროგრამების მიხედვით გადანაწილება მოცემულია ცხრილში.

ცხრილი №6. 2017-2018 ბიუჯეტებით გათვალისწინებული სოციალური პროგრამა (ათასი ლარი)
პროგრამის დასახელება 2017 წელი 2018 წელი სულ

ერთჯერადი ფინანსური დახმარება 284.0 373.8 657.8
სამედიცინო მომსახურების თანადაფინანსება 243.2 225.4 468.6
უსახლკაროდ დარჩენილთა პროგრამა 79.9 70.0 149.9
გაჭირვებულების დახმარება 118.6 83.9 202.5
ახალშობილთა დახმარება 58.2 49.3 107.5
ინვალიდთა ასოციაცია 8.0 7.0 15.0
ვეტერანთა დაკრძალვის ხარჯი 1.0 1.0 2.0

ჯამი 792.9 810.4 1,603.3

ერთჯერადი ფინანსური დახმარების პროგრამა

კრიტერიუმი. მოქმედი კანონმდებლობის თანახმად, ადგილობრივ თვითმმართველ
ერთეულს უფლება აქვს განახორციელოს ღონისძიებები მოსახლეობაზე სოციალური
დახმარების გაწევის მიზნით.44 მუნიციპალიტეტმა უნდა უზრუნველყოს საქმიანობის
წარმართვა ისე, რომ მაქსიმალურად გამორიცხოს სუბიექტური გადაწყვეტილებების
მიღების რისკი სოციალური დახმარების გაცემის პროცესში. ამ მიზნით მუნიციპალიტეტი
შეიმუშავებს ფინანსური დახმარების გაცემის წესს, რომელიც მკაფიოდ განსაზღვრავს, რა
კრიტერიუმებსა და პირობებს უნდა აკმაყოფილებდეს დახმარების მიმღები პირი. მერიის
სამუშაო ჯგუფი (კომისია) განიხილავს მოქალაქეების წარდგენილ განცხადებებს,
სწავლობს, აკმაყოფილებს თუ არა პირი პროგრამით განსაზღვრულ კრიტერიუმებს და
იღებს გადაწყვეტილებას ბენეფიციარის დაკმაყოფილების/დაუკმაყოფილებლობის
შესახებ.

გამოვლენილი გარემოება. მუნიციპალიტეტში მძიმე სოციალურ პირობებში მყოფი
ოჯახების ერთჯერადი ფინანსური დახმარების პროგრამიდან თანხების გაცემის წესი
რეგულირდება საკრებულოს განკარგულებით.45 განკარგულების თანახმად, სხვა პირებთან
ერთად46 თანხა შეიძლება გაიცეს მძიმე სოციალურ პირობებში მყოფ ოჯახებზე.
მუნიციპალიტეტის მიერ წარმოდგენილ მონაცემებზე დაყრდნობით, 2017 წელს
ერთჯერადი ფინანსური დახმარება წერილობით მოთხოვნილი აქვს 1332 პირს და
დაკმაყოფილებულია სრულიად. 2018 წელს კი 1966 პირიდან დაკმაყოფილებულია 1722
პირი.

აუდიტის ჯგუფმა შეისწავლა მუნიციპალიტეტის მიერ, ერთჯერადი ფინანსური
დახმარებების ფარგლებში, 2017-2018 წლებში მძიმე სოციალურ პირობებში მყოფ ოჯახებზე
გაცემული დახმარებები. წარმოდგენილი დოკუმენტაციის შესწავლით დადგინდა, რომ
განკარგულებით გაწერილი არ არის რაიმე სახის კონკრეტული კრიტერიუმი, რომელიც
უნდა დააკმაყოფილოს განმცხადებელმა, რათა მიიღოს ერთჯერადი ფინანსური
დახმარება. ამდენად, აუდიტის ჯგუფი ვერ გამოთქვამს მოსაზრებას, ობიექტურად იქნა თუ
არა შერჩეული პროგრამით მოსარგებლე ბენეფიციარები და ატარებდა თუ არა კონკრეტულ
პირებზე დახმარების გაცემა/გაუცემლობა სუბიექტურ ხასიათს.

2017 წელს, ხშირია შემთხვევები, როდესაც ადმინისტრაციული ერთეულის
წარმომადგენელმა გადაწყვიტა კონკრეტულ ბენეფიციარზე გასაცემი თანხის ოდენობა.
კრიტერიუმების არ არსებობის პირობებში, გაურკვეველია, როგორ და რის საფუძველზე
ადგენდა ადმინისტრაციული ერთეულის წარმომადგენელი დახმარების ოდენობის
ზღვრულ ოდენობას. ამასთან, აღნიშნული მიდგომა ეწინააღმდეგება მუნიციპალიტეტის
მერის ბრძანებას, რომლის თანახმადაც, დადებითი დასკვნის შემთხვევაში, კომისიამ უნდა
განსაზღვროს დახმარების ოდენობა.

44 ადგილობრივი თვითმმართველობის კოდექსი, მუხლი 16.
45 განკარგულება №46 2 - 10.01.2017 და №46 10 – 18.01.2018.
46 ობოლ ბავშვებზე, ოთხ და მეტშვილიან ოჯახებზე, იშვიათი დაავადების მქონე პირთა ოჯახებზე, შშმ პირთა
ოჯახებზე, ვეტერანთა ოჯახებზე.

დასკვნა
მძიმე სოციალურ პირობებში მყოფ ოჯახებზე გაცემული დახმარებების ფარგლებში,
კრიტერიუმების არ არსებობა ხელს უწყობს მოსახლეობის არათანაბარ პირობებში
ჩაყენებას და ზრდის სუბიექტური გადაწყვეტილებების მიღების რისკს.

გაჭირვებულების დახმარების პროგრამა

კრიტერიუმი. ადგილობრივი მოქალაქეების ჯანმრთელობის მდგომარეობის
გაუმჯობესების მიზნით, გაჭირვებულების დახმარების პროგრამის ფარგლებში
მუნიციპალიტეტი ახორციელებს მოსახლეობის მედიკამენტებით უზრუნველყოფას.
პროგრამით სარგებლობისათვის, ბენეფიციარის განცხადებას თან უნდა ერთოდეს
აფთიაქიდან ამონაწერი მედიკამენტების ფასის მითითებით. აფთიაქის ამონაწერში
არსებული მედიკამენტების დასახელება და რაოდენობა უნდა შეესაბამებოდეს ექიმის მიერ
გაცემულ დოკუმენტში (რეცეპტი) მითითებულს.

გამოვლენილი გარემოება. 2017 წელს მუნიციპალიტეტმა გაჭირვებულ მოქალაქეებზე
მედიკამენტებით დახმარების მიზნით, ტენდერის საშუალებით ხელშეკრულება გააფორმა
შპს „ავერსი-ფარმა“-სთან. წარმოდგენილი ინფორმაციის მიხედვით, 2017 წლის
განმავლობაში 915 მოქალაქეზე გაიცა 68.6 ათასი ლარის ღირებულების მედიკამენტი.

აუდიტის ჯგუფმა შეისწავლა მედიკამენტებით დახმარების გაწევის პროცესი. დახმარების
მიღების მსურველი პირი განცხადებას და თანდართულ დოკუმენტაციას წარადგენს
მუნიციპალიტეტის მერიაში. სოციალური სამსახური იხილავს განცხადებებს და
დაკმაყოფილების შემთხვევაში, გასცემს ტალონს. პროგრამით მოსარგებლე პირი
სააფთიაქო ქსელში წარადგენს ტალონს და იღებს მედიკამენტებს.

დოკუმენტების შესწავლის შედეგად გამოვლინდა, რომ 2017 წელს მუნიციპალიტეტმა
58 შემთხვევაში, დაახლოებით, 4.0 ათასი ლარის ღირებულების მედიკამენტის ტალონი
გასცა რეცეპტის წარმოდგენის გარეშე, მხოლოდ აფთიაქის ამონაწერის საფუძველზე.
პასუხისმგებელი პირის განმარტებით, მედიკამენტების რეცეპტის გარეშე გაცემა
ძირითადად განპირობებული იყო იმით, რომ ბენეფიციარებს ექიმთან ვიზიტისათვის არ
გაეწიათ დამატებითი ხარჯი. აღნიშნული განმარტება ვერ ჩაითვლება ობიექტურ
გარემოებად, რადგან არსებობს რისკი იმისა, რომ პროგრამით ისარგებლა კონკრეტული
საჭიროების არმქონე ბენეფიციარმა.

დასკვნა
მუნიციპალიტეტმა (შესაბამისმა პასუხისმგებელმა პირებმა) არ დაიცვა საკრებულოს მიერ
გამოცემული განკარგულების მოთხოვნები და მედიკამენტები გასცა რეცეპტის გარეშე.

უსახლკაროდ დარჩენილთა პროგრამა

კრიტერიუმი. ადგილობრივი ბიუჯეტიდან ფინანსური და მატერიალური დახმარების
გაცემის მიზანია, მოსახლეობის სოციალურ-ეკონომიკური მდგომარეობის გაუმჯობესება.
ამასთანავე, მუნიციპალიტეტმა უნდა უზრუნველყოს ბენეფიციარის მიერ მიღებული
რესურსების მიზნობრივი და ეფექტიანი გამოყენება.

გამოვლენილი გარემოება. მუნიციპალიტეტის 2017-2018 წლების ბიუჯეტიდან
უსახლკაროდ დარჩენილთა დახმარების მიზნით გაიხარჯა 149.9 ათასი ლარი. 2017 წელს
პროგრამა ითვალისწინებდა ბენეფიციარისათვის არა უმეტეს 500 ლარის ღირებულების

საჭირო სამშენებლო მასალებით უზრუნველყოფას. აღნიშნულ წელს მუნიციპალიტეტს
დაკმაყოფილებული აქვს 180 პირის განცხადება და გაცემული აქვს 68.7 ათასი ლარის
ღირებულების მასალები.47 აუდიტის ჯგუფმა შეისწავლა მოსახლეობაზე სამშენებლო
მასალების გადაცემის დოკუმენტაცია. შესწავლის შედეგად გამოვლინდა, რომ:

 მოსახლეობისათვის გადაცემული მასალების მნიშვნელოვანი ნაწილი (23.5
ათას ლარზე მეტი ღირებულების) აუდიტის მიმდინარეობის პერიოდში
დასაწყობებული იყო და არ გამოიყენება დანიშნულებისამებრ.

 ხშირი შემთხვევაში მოქალაქეს განცხადებით მოთხოვნილი აქვს ერთი
სახეობის სამშენებლო მასალა, ხოლო კომისიის დასკვნის მიხედვით, მასზე
გაიცა სხვა სახეობის მასალა. მაგალითად, ქ. თერჯოლაში მცხოვრებმა
მოქალაქემ მოითხოვა დახმარება სახურავის შეკეთების მიზნით, ხოლო
მუნიციპალიტეტმა გასცა ბლოკი და ცემენტი.

 რამდენიმე შემთხვევაში, ბენეფიციარზე გაცემული სამშენებლო მასალები
მიზერულია და მისი მიზნობრივი გამოყენების შემთხვევაშიც ვერ
გაუმჯობესდება ბენეფიციარის საცხოვრებელი პირობები. მაგალითად,
ბენეფიციარს მშენებლობა დაწყებული აქვს რამდენიმე ათეული წლის წინ,
მხოლოდ კედლების ნაწილია აშენებული და არ დასტურდება, შეძლებს თუ
არა მფლობელი აღნიშნული მშენებლობის დასრულებას მომავალში.

2018 წელს, საკრებულოს განკარგულების საფუძველზე, შეიცვალა პროგრამის ფარგლებში
გასაცემი დახმარების ფორმა და გაიცემა ფულადი სახით, არა უმეტეს 1000 ლარის
ოდენობით.48 2018 წელს მერიამ განიხილა და დააკმაყოფილა 138 ოჯახის განცხადება და
დახმარების სახით გასცა 70.0 ათასი ლარი. დახმარების მიღების მსურველი პირის
წარმოდგენილ დოკუმენტაციას სწავლობს შესაბამისი კომისია. დადებითი პასუხის
შემთხვევაში ბენეფიციარის ანგარიშზე ირიცხება დახმარება ფულადი ფორმით.
წარმოდგენილი ინფორმაციის მიხედვით, დახმარების გაცემის შემდეგ, მუნიციპალიტეტი
აღარ ახორციელებს რაიმე სახის ღონისძიებას თანხის მიზნობრივი გამოყენების შესახებ.

აუდიტის ჯგუფის მიერ დოკუმენტაციის შესწავლის შედეგად გამოვლინდა, რომ 2018
წელს მუნიციპალიტეტმა 14 შემთხვევაში დახმარება გასცა ისეთ ოჯახებზე, რომლებმაც
წინა წელს აღნიშნული პროგრამიდან მიიღეს სამშენებლო მასალები, თუმცა არ
გამოუყენებიათ და 2019 წლის დასაწყისისთვის დასაწყობებული ჰქონდათ.
მუნიციპალიტეტს ასევე არ გაუკონტროლებია 2018 წელს გაცემული ფულადი
დახმარებების მიზნობრიობა. შესაბამისად, არსებობს რისკი, რომ ფულადი დახმარება 70.0
ათასი ლარის ოდენობით, გაიხარჯოს არამიზნობრივად, სხვა დანიშნულებით.

დასკვნა
მუნიციპალიტეტს (შესაბამის პასუხისმგებელ პირებს) სათანადო კონტროლი არ აქვს
დაწესებული გაცემული დახმარებების მიზნობრივი გამოყენების შესახებ. შედეგად,
უსახლკაროდ დარჩენილთა დახმარების პროგრამა ხასიათდება მნიშვნელოვანი
ნაკლოვანებებით და ძირითად შემთხვევაში ვერ აუმჯობესებს მოსახლეობის სოციალურ-
ეკონომიკურ პირობებს.

47 პროგრამიდან 11.2 ათასი ლარი გაიხარჯა ფულადი ფორმით.
48 ხანძრის ან სხვა სტიქიური მოვლენით დაზიანების შემთხვევაში, შესაძლებელია დახმარების გაცემა არა უმეტეს
5000 ლარის ოდენობით.

რეკომენდაცია №9. მუნიციპალიტეტის საკრებულომ და მერიამ, ხარჯვის რაციონალური
და ეკონომიური პრინციპების დაცვით, უზრუნველყოს სოციალური დახმარების
ეფექტიანი პროგრამების შემუშავება, რომელიც დააკმაყოფილებს ადგილობრივი
მოსახლეობის საჭიროებებს. პროგრამების შემუშავებისას მკაფიოდ უნდა მოხდეს
ბენეფიციარების შერჩევის კრიტერიუმების ჩამოყალიბება, რაც უზრუნველყოფს
სოციალური დახმარების საჭიროების მიხედვით განაწილებას და მაქსიმალურად
გამორიცხავს სუბიექტური მიდგომების რისკს. ამასთანავე, მუნიციპალიტეტის მერიამ
აწარმოოს მუდმივი მონიტორინგი და დააწესოს სათანადო კონტროლის მექანიზმები
გაცემული დახმარებების მიზნობრივი გამოყენების უზრუნველსაყოფად.

წარმომადგენლობითი და აღმასრულებელი ორგანოების დაფინანსება

წარმომადგენლობითი ხარჯები

კრიტერიუმი. მუნიციპალიტეტის გადასახდელები ითვალისწინებს წარმომადგენლობითი
ხარჯების გაწევას და ზოგადად მოიცავს: მიღებისა და ოფიციალური სადილის,
წვეულებისა და სხვა ღონისძიებების, საექსკურსიო და კულტურულ-სანახაობითი
ღონისძიებების, სუვენირების შეძენის/დამზადების, აეროპორტში დახვედრის და
გაცილების, სატრანსპორტო მომსახურების და მგზავრობის, სასტუმროს მომსახურების,
საკონსულო მომსახურების, მაჟორიტარ დეპუტატთა ბიუროს და სხვა დანარჩენ
წარმომადგენლობით ხარჯებს.

საბიუჯეტო სახსრების ეკონომიურად და რაციონალურად ხარჯვის ვალდებულებიდან
გამომდინარე, მუნიციპალიტეტმა სახელმწიფო ინტერესების გათვალისწინებით უნდა
განახორციელოს შესყიდვები, მისთვის გამოყოფილი ასიგნების ფარგლებში.49

წარმომადგენლობითი ხარჯების მიზანშეწონილობა უნდა იყოს დოკუმენტურად
სათანადოდ დასაბუთებული.

გამოვლენილი გარემოება. მუნიციპალიტეტმა წარმომადგენლობითი ხარჯების სახით
2017-2018 წლებში დახარჯა − 60.5 ათასი ლარი, მათ შორის, 2017 წელს − 40.0 ათასი ლარი,
ხოლო 2018 წელს − 20.5 ათასი ლარი.

მუნიციპალიტეტმა აღნიშნული საბიუჯეტო მუხლით განსაზღვრული თანხიდან 30.9
ათასი ლარი დახარჯა კვების ობიექტებში ოფიციალური სტუმრების გამასპინძლებაზე.
გარდა ამისა, 2017-2018 წლებში განხორციელდა 11 შესყიდვა სხვადასხვა სახალხო
ღონისძიებისა და ფესტივალის ორგანიზებაზე. აღნიშნული შესყიდვების ფარგლებში
მოწვეული სტუმრების გამასპინძლებაზე დაიხარჯა 21.5 ათასი ლარი.50

წარმოდგენილი დოკუმენტების შესწავლით გამოვლინდა, რომ სააუდიტო პერიოდში
მუნიციპალიტეტის მიერ დაფინანსებულია ფართომასშტაბიანი საბანკეტო ღონისძიებები.
მაგალითად:

 2017 წელს ქალაქ თერჯოლაში ორჯერ გაიმართა სახელმწიფო რწმუნებულთან
არსებული საკონსულტაციო საბჭოს გასვლითი სხდომა,51 ხოლო ერთხელ −

49 საქართველოს კანონი „სახელმწიფო შესყიდვების შესახებ“: მუხლი 7, პუნქტი 2(ა).
50 2017 წელს − 15.1 ათასი, ხოლო 2018 წელს − 6.4 ათასი ლარი.
51 17.02.2017 და 09.06.2017.

იმერეთის რეგიონალური თათბირი.52 აუდიტის ჯგუფი გაეცნო შეხვედრების
სხდომის ოქმებს, საიდანაც გაირკვა, რომ სხდომებს ძირითადად ესწრებოდნენ:
სახელმწიფო რწმუნებული-გუბერნატორი იმერეთში, გუბერნატორის
მოადგილეები, მუნიციპალიტეტების მერები, საკრებულოს თავმჯდომარეები და
მათი მოადგილეები, ასევე სხვა მოწვეული სტუმრები. საკონსულტაციო საბჭოს
სხდომებს ესწრებოდა 35-38 წევრი, ხოლო იმერეთის რეგიონალურ თათბირს − 23
წევრი. მიუხედავად ამისა, ოფიციალურ სადილზე დამსწრეთა რაოდენობა
თითოეულ შემთხვევაში მნიშვნელოვნად აღემატებოდა მოწვეული სტუმრების
რაოდენობას, რაც გამოწვეულია მუნიციპალიტეტიდან სადილზე წასული
მოხელეების რაოდენობის სიმრავლით. ოფიციალური სადილისთვის გაწეულმა
ხარჯმა 10.2 ათასი ლარი შეადგინა.

მუნიციპალიტეტის პასუხისმგებელმა პირებმა აუდიტის ჯგუფს ვერ მიაწოდეს შესაბამისი
ინფორმაცია, რატომ მოხდა აღნიშნული ხარჯის გაწევა ბიუჯეტიდან.
წარმომადგენლობითი ხარჯის დამადასტურებელი დოკუმენტაციის შესწავლისას ასევე
გამოვლინდა შემთხვევები, როდესაც მუნიციპალიტეტი არ ფლობს ინფორმაციას
ღონისძიების შინაარსის, დანიშნულების, მოწვეული სტუმრების, მასპინძელთა
რაოდენობის შესახებ და სხვ. მაგალითად:

 2018 წლის მაისში მერიამ შპს „მერედანისგან“ შეისყიდა კვების ობიექტის
მომსახურება 90 პერსონაზე, საერთო ღირებულებით − 3.0 ათასი ლარი.

 2018 წლის ივნისში მერიამ შპს „სამისგან“ შეისყიდა კვების ობიექტის მომსახურება
საერთო ღირებულებით − 1.0 ათასი ლარი.

წარმომადგენლობითი ხარჯების გაწევის პროცედურა და მასთან დაკავშირებით შესადგენი
დოკუმენტაცია მოქმედი კანონმდებლობის მიხედვით, კონკრეტულად არ არის
განსაზღვრული. მიუხედავად ამისა, საბიუჯეტო სახსრების ეკონომიურად და
რაციონალურად ხარჯვის ვალდებულებიდან გამომდინარე, წარმომადგენლობითი
ხარჯების მიზანშეწონილობის დასადასტურებლად უნდა არსებობდეს დოკუმენტური
ინფორმაცია სტუმრების მიღებისას, ეტიკეტის შესაბამისად, დამხვედრი მხარის
შემადგენლობის შესახებ. მუნიციპალიტეტს არ აქვს შემუშავებული წარმომადგენლობითი
ხარჯის გაწევის წესი/ინსტრუქცია, რომელიც დაარეგულირებს ხარჯის გაწევის
პროცედურასა და შესადგენი დოკუმენტაციის ჩამონათვალს.

სახელმწიფო აუდიტის სამსახური წინა აუდიტის ანგარიშშიც ხაზს უსვამდა აღნიშნულ
გარემოებას, თუმცა მიუხედავად ამისა, სათანადო რეაგირება არ მომხდარა.

დასკვნა
აუდიტის ჯგუფი ვერ გამოთქვამს მოსაზრებას, რამდენად აუცილებელი იყო
მუნიციპალიტეტის საჭიროებისათვის 2017-2018 წლებში 60.5 ათასი ლარის
წარმომადგენლობითი ხარჯის გაწევა.

რეკომენდაცია №10. მუნიციპალიტეტის საკრებულომ აღმასრულებელ ორგანოსთან
შეთანხმებით, შეიმუშაოს შესაბამისი წესი, რომელიც უზრუნველყოფს
წარმომადგენლობითი ხარჯების გაწევას რაციონალურად, ეკონომიურად და
გამჭვირვალედ. აღნიშნული წესით უნდა განისაზღვროს სტუმრების კატეგორია, მიზანი,

52 28.09.2017.

მიღების ფორმა, გამასპინძლების ეტიკეტი, ანგარიშსწორებისათვის წარმოსადგენი
დოკუმენტების ჩამონათვალი და კონტროლის სხვა მექანიზმები, რაც ხარჯებს გახდის
საჯაროს და შედეგზე ორიენტირებულს.

საკრებულოს წევრებზე დასაბუთების გარეშე გაწეული ხარჯები

კრიტერიუმი. მუნიციპალიტეტის წარმომადგენლობითი ორგანოს − საკრებულოს წევრი,
გარდა თანამდებობის პირისა, თავის უფლებამოსილებას ახორციელებს სამსახურებრივი
საქმიანობისაგან მოუწყვეტლად და უსასყიდლოდ. „ადგილობრივი თვითმმართველობის
კოდექსის“ შესაბამისად,53 მას შეიძლება აუნაზღაურდეს უფლებამოსილების
განხორციელებასთან დაკავშირებული ისეთი ხარჯები, როგორიცაა, საკრებულოსა და
კომისიის სხდომების, დროებითი სამუშაო ჯგუფების მუშაობაში მონაწილეობის მიღების,
ამომრჩეველთან შეხვედრების, ასევე საკრებულოს და საკრებულოს თავმჯდომარის
ცალკეული დავალების შესრულებისათვის საჭირო ხარჯები.

მოქმედი კანონმდებლობის შესაბამისად, ხარჯის დამადასტურებელ დოკუმენტს
წარმოადგენს პირველადი აღრიცხვის დოკუმენტი, სადაც მითითებულია დოკუმენტის
დასახელება, შედგენის თარიღი, სამეურნეო ოპერაციის შინაარსი, რაოდენობა, ფასი, თანხა,
სამეურნეო ოპერაციაში მონაწილე მხარეთა დასახელება, დოკუმენტის სწორად
გაფორმებისათვის პასუხისმგებელ პირთა ხელმოწერები და სხვა მონაცემები.54

გამოვლენილი გარემოება. მუნიციპალიტეტის საკრებულოს წევრების (არათანამდებობის
პირები) ხარჯები 2017-2018 წლებში გაიცემოდა მუნიციპალიტეტის საკრებულოს
დადგენილების საფუძველზე55. დადგენილების შესაბამისად, უფლებამოსილების
განხორციელების მიზნით გაწეული ხარჯების ანაზღაურების ყოველთვიურ ზღვრულ
ოდენობად განისაზღვრა 397.5 ლარი. საკრებულოს აპარატი მითითებული დადგენილების
თანახმად, საკრებულოს თითოეული წევრისთვის ასანაზღაურებელი ხარჯების ოდენობას
განსაზღვრავს საკრებულოს თავმჯდომარის ბრძანების მიხედვით. ბრძანების საფუძველია
აპარატის უფროსის მოხსენებითი ბარათი, სადაც მითითებულია თითოეული
საკრებულოს წევრის საკრებულოს, საკრებულოს ბიუროს, საკრებულოს კომისიების,
ფრაქციების სხდომებისა და საკრებულოს დროებით სამუშაო ჯგუფებში ფაქტობრივი
დასწრების მონაცემები.

წარმოდგენილი ინფორმაციის მიხედვით, მუნიციპალიტეტის საკრებულოს წევრებს
(არათანამდებობის პირები), 2017-2018 წლებში უფლებამოსილების განხორციელებასთან
დაკავშირებული ხარჯების ანაზღაურების სახით, სულ მიღებული აქვთ 174.1 ათასი ლარი,
მათ შორის, 2017 წელს – 95.0 ათასი ლარი, ხოლო 2018 წელს – 79.1 ათასი ლარი.

მუნიციპალიტეტმა ვერ წარმოადგინა დოკუმენტური მტკიცებულებები საკრებულოს
წევრების ხარჯების დასადასტურებლად. თანხების გაცემის საფუძველია
მუნიციპალიტეტის საკრებულოს თავმჯდომარის ბრძანებები საკრებულოს წევრებისათვის

53 ადგილობრივი თვითმმართველობის კოდექსი, მუხლი 41.
54„ინსტრუქცია ავტონომიური რესპუბლიკების ბიუჯეტებისა და ადგილობრივი თვითმმართველი ერთეულების
ბიუჯეტების დაფინანსებაზე მყოფი ორგანიზაციების ბუღალტრული აღრიცხვის შესახებ“, მუხლი 5.
დამტკიცებულია საქართველოს ფინანსთა მინისტრის 2007 წლის 28 დეკემბერს №1321 ბრძანებით.
55 “Ⴑაკრებულოს წევრების (გარდა საკრებულოს თანამდებობის პირებისა) საქმიანობის განხორციელებასთან
დაკავშირებული ხარჯების ანაზღაურების წესის შესახებ” თერჯოლის მუნიციპალიტეტის საკრებულოს 2015
წლის 30 იანვრის №7 დადგენილება.

ხარჯის ანაზღაურების შესახებ. თავის მხრივ, საკრებულოს წევრები ხარჯების
ასანაზღაურებლად ყოველთვიურ ინფორმაციას წარუდგენდნენ საკრებულოს აპარატის
უფროსს, მათი აქტივობების შესახებ. აღნიშნული დოკუმენტები არ აკმაყოფილებს ხარჯის
დამადასტურებელი პირველადი აღრიცხვის დოკუმენტის კრიტერიუმს. გარდა ამისა,
ძირითად შემთხვევებში საკრებულოს წევრებზე ყოველთვიურად გაცემულია
ფიქსირებული თანხა, ლიმიტის მაქსიმალური ოდენობა − 397.5 ლარი. ნაკლებად
სარწმუნოა, რომ საკრებულოს წევრებს, რომლებიც წარმოადგენენ მუნიციპალიტეტის
სხვადასხვა ადმინისტრაციულ ერთეულებს, ზუსტად იდენტური დანახარჯები ჰქონდეთ.
ნაკლებად სარწმუნოა ასევე ის გარემოებაც, რომ დანახარჯები ყოველთვიურად
უცვლელია.

დასკვნა
მუნიციპალიტეტმა (შესაბამისმა პასუხისმგებელმა პირებმა) 2017-2018 წლებში
საკრებულოს არათანამდებობის პირებზე ხარჯების ასანაზღაურებლად 174.1 ათასი ლარი
გასცა სათანადო დადასტურების გარეშე, საბიუჯეტო პროცესთან დაკავშირებული
მარეგულირებელი საკანონმდებლო ნორმების შეუსაბამოდ.

რეკომენდაცია №11. მუნიციპალიტეტის მერიამ (შესაბამისმა პასუხისმგებელმა პირებმა) არ
მოახდინოს საკრებულოს არათანამდებობის პირებზე უფლებამოსილების
განხორციელებასთან დაკავშირებული ხარჯების ანაზღაურება, შესაბამისი ხარჯის
დამადასტურებელი დოკუმენტების წარმოდგენის გარეშე. მნიშვნელოვანია, რომ
საკრებულოს წევრების უფლებამოსილების განხორციელებასთან დაკავშირებული
ხარჯების ანაზღაურების წესი და პრაქტიკა, სრულ შესაბამისობაში იყოს მოქმედი
კანონმდებლობის მოთხოვნებთან. აღნიშნული უზრუნველყოფს საკრებულოს წევრის
არაანაზღაურებადი საქმიანობის შესახებ, ადგილობრივი თვითმმართველობის კოდექსით
დადგენილი პრინციპის დაცვას, ასევე საბიუჯეტო სახსრების დასაბუთებულ ხარჯვას.

საკონსულტაციო მომსახურების შესყიდვა

კრიტერიუმი. მუნიციპალიტეტში დასაქმებული მოსამსახურე ვალდებულია შეასრულოს
თავისი სამსახურებრივი მოვალეობა, რომელიც განსაზღვრულია კანონით,
თანამდებობრივი ინსტრუქციებით და სხვა სამართლებრივი აქტებით56.
მუნიციპალიტეტის მერიის საფინანსო-საბიუჯეტო სამსახურის დებულების მიხედვით,
სამსახური ამზადებს წინადადებებს საბიუჯეტო სახსრების მიზნობრივ, მიზანშეწონილ და
ეფექტიან გამოყენებაზე. ასევე, მის მნიშვნელოვან ფუნქციებსა და უფლებებს წარმოადგენს
მუნიციპალიტეტის საბიუჯეტო პროცესის ორგანიზება, ბიუჯეტის შემოსულობებისა და
გადასახდელების განწერა, დამტკიცებული ბიუჯეტის შესრულება, საფინანსო
ზედამხედველობა, ადგილობრივი გადასახადებისა და მოსაკრებლების
შემოღების/გაუქმების, მათი განაკვეთების განსაზღვრის შესახებ წინადადებების
მომზადებაში მონაწილეობა, ბიუჯეტის შემოსულობების შესახებ ინფორმაციის შეკრება
და გაანალიზება, შესაბამისი წინადადების, დასკვნებისა და რეკომენდაციების შემუშავება
და სხვ.

56 საქართველოს კანონი „საჯარო სამსახურის შესახებ“.

მოქმედი კანონმდებლობის შესაბამისად, მუნიციპალიტეტი მოხელეთა პროფესიული
განვითარებისათვის მიმართავს შრომის ანაზღაურებისათვის გათვალისწინებული
საბიუჯეტო ასიგნებების საერთო მოცულობის არანაკლებ ერთ პროცენტს.57

გამოვლენილი გარემოება. 2017 წელს მუნიციპალიტეტისა და შპს „დაუ+“-ს შორის
გაფორმდა ხელშეკრულება, საფინანსო საკონსულტაციო მომსახურების შესყიდვაზე,
ღირებულებით − 3.6 ათასი ლარი.58 ხელშეკრულების თანახმად, შპს „დაუ+“-ს ევალებოდა
მუნიციპალიტეტის 2016 წლის ბიუჯეტის შესრულების და 2017-2020 წლების ბიუჯეტების
პროექტების შედგენის, განხილვის, მიღების, ცვლილებების შეტანის, ანგარიშგების,
მოქმედ ნორმატიულ აქტებში შეტანილი ახალი ცვლილებებისა და სხვა მასალების
მიწოდება. ასევე მუნიციპალიტეტის ფინანსურ მენეჯმენტთან დაკავშირებულ ცალკეულ
ნორმატიულ აქტზე საკონსულტაციო კომენტარებისა და განმარტების წარდგენა,
საფინანსო-საბიუჯეტო საქმიანობის თაობაზე მოთხოვნილი ნებისმიერი კონსულტაციის
მომზადება და მიწოდება, მათ შორის, საფინანსო-საბიუჯეტო საქმიანობაში დანერგილი
სიახლეებისა და პროგრესული გამოცდილებების მოკვლევა და მიწოდება.

მიღება-ჩაბარების აქტების მიხედვით, შპს „დაუ+“ მუნიციპალიტეტს ყოველთვიურად
უწევდა კონსულტაციას საფინანსო-საბიუჯეტო საქმიანობისა და საკანონმდებლო ბაზაში
შეტანილი ცვლილებების შესახებ.

2017 წელს მუნიციპალიტეტის საფინანსო-საბიუჯეტო და იურიდიულ სამსახურებში
დასაქმებული იყო სულ 16 მოსამსახურე, რომელთა შრომის ანაზღაურებამ ჯამში 133.2
ათასი ლარი შეადგინა. აღსანიშნავია, რომ საკანონმდებლო სიახლეები ხელმისაწვდომია
ყველა თვითმმართველი ერთეულისათვის. მუნიციპალიტეტის თანამშრომლებს უნდა
ჰქონდეთ კანონმდებლობის სათანადო ცოდნა და შეძლონ მათი საქმიანობაში გამოყენება.
იმ შემთხვევაში, თუ მერიის თანამშრომლები ვერ უზრუნველყოფენ საქმიანობის
განხორციელებას საკუთარი ცოდნითა და გამოცდილებით, მუნიციპალიტეტმა უნდა
მიმართოს შრომის ანაზღაურების ასიგნების ერთი პროცენტი მიმართოს კადრების
მომზადება-გადამზადებასთან, კვალიფიკაციის ამაღლებასა და სტაჟირებასთან
დაკავშირებული ხარჯების დასაფინანსებლად.

დასკვნა
მუნიციპალიტეტმა ვერ დაასაბუთა, თუ რა აუცილებელი საჭიროებით იყო
განპირობებული საფინანსო-საკონსულტაციო მომსახურების შესყიდვა, ვინაიდან
მუნიციპალიტეტს გააჩნია შრომითი რესურსი და ვალდებულია საკუთარი რესურსებით
უზრუნველყოს აღნიშნული საქმიანობის განხორციელება. პასუხისმგებელ პირებს არ უნდა
განეხორციელებინათ საკონსულტაციო მომსახურების შესყიდვა და ხარჯის გაწევა.
ამდენად, მუნიციპალიტეტის მიერ საკონსულტაციო მომსახურებაზე გადახდილი 3.6
ათასი ლარი − წარმოადგენს არაგონივრულ ხარჯს. აღსანიშნავია, რომ მუნიციპალიტეტს
კადრების მომზადება-გადამზადებასთან, კვალიფიკაციის ამაღლებასა და სტაჟირებასთან
დაკავშირებული ხარჯი სააუდიტო პერიოდში არ დაუგეგმავს და შესაბამისად, არც
გაუხარჯავს.

57 ადგილობრივი თვითმმართველობის კოდექსი, მუხლი 101.
58 CMR170089110 – 2017 წლის 10 აპრილის №47 ხელშეკრულება.

რეკომენდაცია №12. მუნიციპალიტეტის მერიამ, შტატით გათვალისწინებული
თანამდებობების შესაბამისი საქმიანობის განხორციელებისთვის, არ გადაიხადოს
დამატებითი სახსრები. მიზანშეწონილია, მერიამ, საკრებულოსთან შეთანხმებით,
შეიმუშაოს შესაბამისი წესი, რომელიც უზრუნველყოფს მუნიციპალიტეტში
კომპეტენტური პირების დასაქმებას. ამასთან, საჭიროების შემთხვევაში, მუნიციპალიტეტს
შეუძლია შრომის ანაზღაურების არანაკლებ 1% მიმართოს მოსამსახურეთა კვალიფიკაციის
ასამაღლებლად. აღნიშნული უზრუნველყოფს საბიუჯეტო თანხების დაზოგვას და
რაციონალურად ხარჯვას.

ინტერნეტის მომსახურების შესყიდვა

კრიტერიუმი. შემსყიდველი ორგანიზაცია უფლებამოსილია განახორციელოს კონტროლი
და ზედამხედველობა მიმწოდებლის მიერ ხელშეკრულების პირობების შესრულებაზე.59

ხელშეკრულების პირობების შესრულება შესაძლებელია გაკონტროლდეს
ხელშეკრულების შესრულების ნებისმიერ ეტაპზე.

გამოვლენილი გარემოება. 2018 წლის პირველ ოქტომბერს მუნიციპალიტეტმა
გამარტივებული შესყიდვის საშუალებით შეისყიდა ინტერნეტკავშირის მომსახურების
გაწევა. ხელშეკრულება გაფორმდა შპს „მიკრონეტთან“60 და მიწოდების ვადად
განისაზღვრა 24 თვე. მომსახურების ღირებულება ყოველთვიურად შეადგენს 700 ლარს.

აუდიტის ჯგუფმა მუნიციპალიტეტის IT-სპეციალისტთან ერთად შეამოწმა შპს
„მიკრონეტთან“ გაფორმებული ხელშეკრულების ფარგლებში მიწოდებული ინტერნეტის
სიჩქარის პარამეტრები. შემოწმება განხორციელდა საქართველოს კომუნიკაციების
ეროვნული კომისიის მიერ შექმნილი ვებგვერდის61 საშუალებით, ოთხი დღის
განმავლობაში. შედეგები მოცემულია ცხრილში:

ცხრილი №7. ინფორმაცია ინტერნეტის პარამეტრების შესახებ

ინტერნეტის
პარამეტრები

სახელშეკრულე
ბო პირობები

შემოწმების თარიღი

16.04.2019 17.04.2019 18.04.2019 19.04.2019

ჩამოტვირთვის
სიჩქარე

45mbps 1.18mbps 29.58mbps 36.02mbps 36.14mbps

ატვირთვის სიჩქარე 45mbps 21.74mbps 0.54mbps 0.39mbps 28.39mbps

დაკარგული პაკეტები 3% 0.22% 0.26% 0.30% 0.64%

ჯიტერი62 100ms 1.4ms 2.8ms 1.8ms 2.1ms

დაყოვნება <100ms 27ms 22ms 17ms 19ms

მონაცემებიდან ჩანს, რომ შემოწმების შედეგები არ შეესაბამება ხელშეკრულებით
გათვალისწინებულ ძირითად პარამეტრებს. პასუხისმგებელი პირის განმარტებით, შპს

59 საქართველოს კანონი „სახელმწიფო შესყიდვების შესახებ“, მუხლი 7, პუნქტი „დ“.
60 ხელშეკრულება №135.
61 www.sheamotsme.ge
62 გამოსახავს ქსელის გამტარუნარიანობის შეზღუდული შესაძლებლობით გამოწვეულ პაკეტების გაგზავნასა და
მიღებას შორის არათანაბარ/არაერთგვაროვან დროის დაყოვნებას მილიწამებში.

„მიკრონეტი“ სისტემატურად არღვევს ხელშეკრულებით ნაკისრ ვალდებულებებს,
უხარისხო ინტერნეტი ხელს უშლის მერიისა და საკრებულოს საქმიანობის დროულ და
ეფექტიან განხორციელებას. მრავალგზის სატელეფონო თუ წერილობითი მიმართვისა,
ინტერნეტის მიწოდების პარამეტრები არ გაუმჯობესებულა.

მუნიციპალიტეტს 2018 წელს ანალოგიურ მომსახურებას უწევდა შპს „ახალი ქსელები“.
პასუხისმგებელი პირის განმარტებით, აღნიშნული მიმწოდებლის მიერ დაცული იყო
ხელშეკრულებით გათვალისწინებული ინტერნეტის მიწოდების პარამეტრები და მერია
გაწეული მომსახურებისათვის ყოველთვიურად იხდიდა 150 ლარს.

მუნიციპალიტეტსა და შპს „მიკრონეტს“ შორის გაფორმებული ხელშეკრულება
ითვალისწინებს საჯარიმო სანქციებს, შეთანხმებული პირობების შეუსრულებლობის და/ან
არაჯეროვანი შესრულებისათვის. ასევე ხელშეკრულების შესაბამისად განსაზღვრულია
ხელშეკრულების შეწყვეტის პირობები. აღსანიშნავია, რომ მუნიციპალიტეტმა არ
გამოიყენა მის ხელთ არსებული ყველა შესაძლებლობა პრობლემის გამოსასწორებლად.

რეკომენდაცია №13. მერიამ, მომსახურების შესყიდვისას, საჭიროა დანერგოს დამატებითი
კონტროლის მექანიზმები და განახორციელოს ისეთი პროცედურები, რომლებიც
უზრუნველყოფს მაღალი რწმუნების მიღებას, ხარისხიანი მომსახურების მიწოდების
შესახებ. რეგულარულად აწარმოოს შესყიდული მომსახურების მონიტორინგი და
ხარვეზების გამოვლენის შემთხვევაში, გაატაროს სათანადო ღონისძიებები, არსებული
ნაკლოვანებების დროულად აღმოფხვრის მიზნით. აღნიშნული ხელს შეუწყობს
შესყიდული მომსახურების გამართულ მიწოდებასა და მერიის სტრუქტურული
ერთეულების გამართულ ფუნქციონირებას. ასევე მუნიციპალიტეტმა გაატაროს
კანონმდებლობით გათვალისწინებული ღონისძიებები შესაბამისი პასუხისმგებელი
პირების მიმართ, რომელთაც ევალებოდათ უხარისხო მომსახურების გამოვლენა და მასზე
რეაგირება.

მმართველობითი გადაწყვეტილებები

ქონების მართვასა და განკარგვაში არსებული ხარვეზები

კრიტერიუმი. მუნიციპალიტეტის ქონება არის მის საკუთრებაში არსებული ყველა ნივთი
და არამატერიალური ქონებრივი სიკეთე. კანონმდებლობის მიხედვით, თვითმმართველი
ერთეული ქონებრივი უფლებების განხორციელებისას ვალდებულია, შესაბამისი
კონტროლის მექანიზმების გამოყენებით, უზრუნველყოს ქონების მონიტორინგი და
დაიცვას მუნიციპალიტეტის, როგორც მესაკუთრის კანონიერი ინტერესები.63 ამასთანავე,
ქონების სარგებლობის უფლებით გადაცემის შემთხვევაში, თვითმმართველი ერთეული
ვალდებულია უზრუნველყოს უფლებამოსილი პირის მიერ შესაბამისი საფასურის
ჩარიცხვა ადგილობრივ ბიუჯეტში, რაც მუნიციპალიტეტის საკუთარი შემოსავლების ერთ-
ერთი წყაროა.

გამოვლენილი გარემოება. საჯარო რეესტრის ეროვნული სააგენტოს მონაცემებით, 2018
წლის 31 დეკემბრისათვის, მუნიციპალიტეტს საკუთრებაში ერიცხება 247 ერთეული
ქონება. მათ შორის: 170 ერთეული არასასოფლო-სამეურნეო დანიშნულების მიწა, მათზე

63 ადგილობრივი თვითმმართველობის კოდექსი, მუხლი 109.

დამაგრებული შენობა-ნაგებობებით − 46.6ჰა, 46 ერთეული სასოფლო-სამეურნეო
დანიშნულების მიწა − 206.5ჰა და 31 ერთეული შენობა-ნაგებობა და ხაზოვანი ნაგებობა.

წარმოდგენილი ინფორმაციის მიხედვით, მერია საკუთრებაში არსებული ქონების
სარგებლობისათვის, საიჯარო შემოსავლებს აღრიცხავდა 34 მოსარგებლისათვის. აუდიტის
ჯგუფმა ჩაატარა დამატებითი აუდიტორული პროცედურები, მუნიციპალური ქონების
სხვა შესაძლო განმკარგავი სუბიექტების მოძიების მიზნით. შედეგად გამოვლინდა, რომ 4
შემთხვევაში, მუნიციპალიტეტის საკუთრებაში არსებული ქონებით სარგებლობენ
არაუფლებამოსილი პირები.

ერთ შემთხვევაში 987 კვ.მ ფართობის შენობა-ნაგებობა (არასასოფლო-სამეურნეო
დანიშნულების მიწის ნაკვეთი − 157.8 კვ.მ) თვითნებურად დაკავებული აქვს ოჯახს,
საცხოვრებელი ფართობის არარსებობის გამო. მუნიციპალიტეტი (შესაბამისი
პასუხისმგებელი პირები) ფლობდა აღნიშნულ ინფორმაციას და დაწყებული აქვს
შესაბამისი ღონისძიების გატარება, კერძოდ, მოიძია ალტერნატიული საცხოვრებელი
ფართი.

დანარჩენ 3 შემთხვევაში, არაუფლებამოსილი პირები, სოფელ კვახჭირსა და ალისუბანში
იყენებენ მუნიციპალიტეტის საკუთრებაში არსებულ სასოფლო-სამეურნეო
დანიშნულების სახნავ-სათეს მიწას, ჯამში 4 ჰა-ზე მეტს. პასუხისმგებელი პირის
განმარტებით, მუნიციპალიტეტის შესაბამის სამსახურებს არ ჰქონდათ ინფორმაცია
აღნიშნულის შესახებ და მათთვის ცნობილი გახდა აუდიტის ჯგუფის მითითების
საფუძველზე ადგილზე გასვლის შედეგად.

აუდიტის ჯგუფის მიერ საკითხით დაინტერესების შემდეგ, მუნიციპალიტეტმა
(შესაბამისმა პასუხისმგებელმა პირებმა) დაიწყო გარკვეული ღონისძიებების გატარება
თვითნებურად დაკავებული სასოფლო-სამეურნეო დანიშნულების მიწებზე.
პასუხისმგებელი პირის განმარტებით, მიმდინარეობს არაუფლებამოსილი პირების
მოძიება/იდენტიფიცირება და გატარდება მათ მიმართ სამართლებრივი ღონისძიებები.

დასკვნა
ქონებრივი უფლებამოსილების განხორციელებისას, შესაბამისმა პასუხისმგებელმა
პირებმა სათანადოდ ვერ დაიცვეს მუნიციპალიტეტის, როგორც მესაკუთრის კანონიერი
ინტერესები. აგრეთვე კონტროლის მექანიზმების სისუსტის გამო, სათანადო რეაგირების
გარეშეა დარჩენილი სხვადასხვა პირის მიერ მუნიციპალიტეტის ქონების
არამართლზომიერი სარგებლობის შემთხვევები. მუნიციპალიტეტის შესაბამისი
პასუხისმგებელი პირები ვალდებულნი არიან გამოავლინონ აღნიშნული ფაქტები და
გაატარონ შესაბამისი სამართლებრივი ღონისძიებები.

რეკომენდაცია №14. მუნიციპალიტეტის წარმომადგენლობითმა და აღმასრულებელმა
ორგანოებმა შეიმუშაონ სტრატეგია საკუთრებაში არსებული ქონების მართვის,
განკარგვისა და სათანადო კონტროლის მექანიზმების დაწესების შესახებ,
მუნიციპალიტეტის ქონების თვითნებურად დაკავების თავიდან აცილებისა ან/და
დროულად გამოვლენის მიზნით. მიზანშეწონილია, თვითმმართველმა ერთეულმა
აღნიშნული ქონება გასცეს სარგებლობის უფლებით, რაც ხელს შეუწყობს, შეზღუდული
ფინანსური რესურსების პირობებში, ადგილობრივ ბიუჯეტში საკუთარი შემოსავლების
გაზრდის შესაძლებლობას. მერიამ გამოავლინოს პასუხისმგებელი პირები, რომელთაც

ევალებოდათ მუნიციპალიტეტის ქონების დაცვა და მათ მიმართ გაატაროს შესაბამისი
სამართლებრივი ღონისძიებები.

დასუფთავების მოსაკრებელი

კრიტერიუმი. საქართველოს ტერიტორიაზე ადგილობრივი მოსაკრებლის სახე, ოდენობა,
შემოღების წესი და მოსაკრებლის გადამხდელთა უფლება-მოვალეობები რეგულირდება
კანონით „ადგილობრივი მოსაკრებლების შესახებ“. მუნიციპალიტეტის საკრებულომ,
კანონმდებლობის შესაბამისად, დადგენილებით დააწესა დასახლებული ტერიტორიის
დასუფთავების მოსაკრებელი.64 მერია ვალდებულია უზრუნველყოს საკრებულოს მიერ
განსაზღვრული დასუფთავების მოსაკრებლის სათანადო ადმინისტრირება.

გამოვლენილი გარემოება. 2017-2018 წლებში მუნიციპალიტეტში დასუფთავების
მოსაკრებლის ადმინისტრირებას საკრებულოს დადგენილების65 საფუძველზე
ახორციელებდა მერიის ზედამხედველობის სამსახური. დასუფთავების მოსაკრებლის
სახით ბიუჯეტში მობილიზებულმა თანხამ შეადგინა: 2017 წელს − 70.9 ათასი ლარი, 2018
წელს − 66.5 ათასი ლარი. საკრებულოს დადგენილების მიხედვით, დასუფთავების
მოსაკრებელს იხდიან მხოლოდ იურიდიული პირები, ხოლო ფიზიკურ პირებზე
შეჩერებულია გადახდის ვალდებულება.

პასუხისმგებელი პირის განმარტებით, მერია არ ფლობს სრულყოფილ ინფორმაციას
მოსაკრებლის გადამხდელი იურიდიული პირების შესახებ. შესაბამისად, საბიუჯეტო
პარამეტრების გაანგარიშებისას, მუნიციპალიტეტი მისაღებ მოსაკრებელს გეგმავს
რეალური გათვლების გარეშე. გამომდინარე იქიდან, რომ მერიის შესაბამის სამსახურს არ
გააჩნია ერთიანი ბაზა მოსაკრებლის გადამხდელების შესახებ, არსებობს მაღალი რისკი
იმისა, რომ მისაღები შემოსავალი გაცილებით მეტი იყოს, ვიდრე მობილიზებულია
შესაბამისი წლის ბიუჯეტში.

დასკვნა
მუნიციპალიტეტი (შესაბამისი პასუხისმგებელი პირები) ვალდებული იყო შეემუშავებინა
გადამხდელთა სრული ბაზა და შესაბამისად უზრუნველეყო მოსაკრებლის
ადმინისტრირება, რაც არ განუხორციელებია.

რეკომენდაცია №15. მუნიციპალიტეტის მერიამ შეიმუშაოს სტრატეგია დასახლებული
ტერიტორიის დასუფთავების მოსაკრებლის სრულად მობილიზებისთვის; მოიძიოს და
შექმნას მონაცემთა სრულყოფილი ბაზა მოსაკრებლის გადამხდელების შესახებ; გაატაროს
კანონით დადგენილი ყველა შესაძლო ღონისძიება მოსაკრებლის ამოღებისათვის.
აღნიშნული ხელს შეუწყობს მუნიციპალიტეტის ბიუჯეტის სწორად დაგეგმვასა და
დამატებითი ფინანსური რესურსების მოზიდვას.

ჩხარი-ძევრის დამაკავშირებელი გზა

კრიტერიუმი. მუნიციპალიტეტმა ინფრასტრუქტურული პროექტების ეფექტიანად
განხორციელების მიზნით, ხელშეკრულებით უნდა განსაზღვროს სამუშაოების
დასრულების გონივრული ვადა. მნიშვნელოვანია, სამუშაოების დასრულების ვადის
გაზრდის საჭიროება მიმწოდებლის მიერ სათანადოდ იყოს დასაბუთებული. სამუშაოების

64 დადგენილება №68, 26.02.2015.
65 თერჯოლის მუნიციპალიტეტის საკრებულოს 2015 წლის 2 თებერვლის №10 დადგენილება.

დასრულების ვადაში შეუსრულებლობის შემთხვევაში, მიმწოდებელი უნდა დაჯარიმდეს
ხელშეკრულებით განსაზღვრული პირობების შესაბამისად.

გამოვლენილი გარემოება. მუნიციპალიტეტმა ტენდერის საშუალებით შეისყიდა სოფელ
ჩხარი-ძევრის დამაკავშირებელი საავტომობილო გზის მოწყობის სამუშაო.66 2018 წლის 11
ივლისს, შპს „საპოვნელა+“-თან გაფორმდა ხელშეკრულება, ღირებულებით − 721.1 ათასი
ლარი. ხელშეკრულების შესაბამისად, სამუშაოები უნდა შესრულებულიყო ორ ეტაპად:
პირველი ეტაპის – 500.0 ათასი ლარის სამუშაოების დასრულების ვადად განსაზღვრული
იყო 2018 წლის 9 სექტემბერი; მეორე ეტაპი (ღირებულებით − 221.1 ათასი ლარი) უნდა
დასრულებულიყო, მხარეთა შეთანხმებით, 2019 წელს, სამუშაოების დაწყებიდან არა
უმეტეს 60 დღისა და არა უგვიანეს − 2019 წლის 31 აგვისტოს.
მხარეთა ურთიერთშეთანხმებით, პირველ ეტაპზე შესასრულებელი სამუშაოების
დასრულების ვადა გაგრძელდა 28 დღით. ვადის გახანგრძლივების მოტივი ნალექიანი
დღეების რაოდენობა იყო, რისთვისაც მიმწოდებელმა წარმოადგინა ხარაგაულის
მეტეოროლოგიური სადგურის მონაცემები. მუნიციპალიტეტს არ უმსჯელია, რომ
სამშენებლო ობიექტთან უფრო ახლოს ზესტაფონის და ქუთაისის მეტეოროლოგიური
სადგურები ფუნქციონირებს. ასევე არ გაითვალისწინა ის, რომ პროექტის ავტორმა
მშენებლობის ხანგრძლივობად 90 დღე განსაზღვრა, ნალექიანი დღეების ჩათვლით. გარდა
ამისა, სამუშაოს წარმოების პროცესში შედგენილი ფარული სამუშაოების აქტების
თარიღები იძლევა ინფორმაციას, მიმწოდებელი მუშაობდა ნალექიან დღეებშიც და
მშენებლობა არ შეუჩერებია. შესაბამისად, უამინდობის მოტივით არ უნდა
გახანგრძლივებულიყო სამუშაოების დასრულების ვადა. აღსანიშნავია, რომ
მიმწოდებელმა გაზრდილი ვადის პირობებშიც ვერ შეძლო სამუშაოების პირველი ეტაპის
დასრულება. კერძოდ, 2018 წლის 5 ნოემბრის მდგომარეობით შესრულებული ჰქონდა 154.0
ათასი ლარის (პირველი ეტაპის 31%) სამუშაო.

მუნიციპალიტეტმა მიმწოდებელი დააჯარიმა 47.6 ათასი ლარით, ჯამში − 112 დღის
ვადაგადაცილებისათვის. თუ შემსყიდველი გაითვალისწინებდა ზემოხსენებულ
ობიექტურ გარემოებებს და სამუშაოს ჩაბარების ვადას არ გაახანგრძლივებდა 28 დღით,
მაშინ შპს „საპოვნელა+“-სს დამატებით დაეკისრებოდა ჯარიმა 10.1 ათასი ლარის
ოდენობით.

არსებობს რისკი, რომ ვადის გადაწევის საფუძველი, სავარაუდოდ, არა ნალექიანი
ამინდები, არამედ მიმწოდებლის არასაკმარისი ფინანსური რესურსი იყო, რაც
გარკვეულწილად დადასტურდა მიმწოდებელზე ავანსის გაცემით. კერძოდ,

შპს „საპოვნელა+“-მა 2018 წლის 18 დეკემბერს მიმართა მერიას და მოითხოვა
სახელშეკრულებო პირობების მიხედვით გათვალისწინებული ავანსის ჩარიცხვა,
რისთვისაც წარმოადგინა საბანკო გარანტია. 20 დეკემბერს, ინსპექტირების ჯგუფის
დასკვნის საფუძველზე, მიმწოდებელს ავანსის სახით ჩაერიცხა 144.0 ათასი ლარი.

წარმოდგენილი დოკუმენტების შესწავლისას გამოვლინდა, რომ ავანსი გაიცა
სახელშეკრულებო პირობების უგულვებელყოფით:

 მერიას არ მოუთხოვია მიმწოდებლისაგან ამონაწერი სამეწარმეო რეესტრიდან
საგადასახადო დავალიანების არ არსებობის შესახებ;

66 NAT180007829. ხელშეკრულება №90.

 გასაცემი ავანსის ოდენობა უნდა გაანგარიშებულიყო თითოეულ ეტაპზე
განსახორციელებელი სამუშაოების ღირებულების 20%-ის ფარგლებში.

აქედან გამომდინარე, მერიას ნაცვლად 144.0 ათასი ლარისა, ავანსის სახით უნდა გაეცა
100.0 ათასი ლარი. აუდიტის მიმდინარეობისას, გაცემული ავანსი მთლიანად
დაკავებულია შესრულებული სამუშაოების ღირებულებიდან.

დასკვნა

მუნიციპალიტეტის მერიამ (შესაბამისმა პასუხისმგებელმა პირებმა) ჩხარი-ძევრის
დამაკავშირებელი საავტომობილო გზის შესყიდვის პროცედურები წარმართა იმგვარად,
რომ სამუშაოები დროულად ვერ დასრულდა, ვერ დაადგინა სამუშაოს ვადის გადაწევის
ობიექტური გარემოება და მიმწოდებელს სათანადო დასაბუთების გარეშე გაუხანგრძლივა
სამუშაოების ჩაბარების ვადა. ასევე, სათანადო კონტროლის არარსებობის გამო, მერიამ
(შესაბამისმა პასუხისმგებელმა პირებმა) არასწორად გაიანგარიშა და გასცა ავანსი.

რეკომენდაცია №16. მუნიციპალიტეტის მერიამ შესყიდვის პროცედურები წარმართოს ისე,
რომ სამუშაოები დროულად დასრულდეს. მიწოდების ვადები გაზარდოს მხოლოდ
ობიექტური გარემოებების არსებობის შემთხვევაში. ასევე, დანერგოს სათანადო
კონტროლის მექანიზმები და უზრუნველყოს გასაცემი ავანსის თანხის გაანგარიშება
სახელშეკრულებო პირობების სრული დაცვით.

საბიუჯეტო პროცესის ხარვეზები

კრიტერიუმი. ბიუჯეტის პროექტის მომზადების მიზნით, საფინანსო ორგანო საბიუჯეტო
ორგანიზაციებს უგზავნის საბიუჯეტო განაცხადის ფორმებს ასიგნებებისა და მომუშავეთა
რიცხოვნობის საორიენტაციო ზღვრული მოცულობების მითითებით.67

გამოვლენილი გარემოება. 2017 წლისა და 2018 წლის ბიუჯეტების პროექტის მომზადების
მიზნით მუნიციპალიტეტის საფინანსო ორგანოს საბიუჯეტო ორგანიზაციებისათვის არ
გაუგზავნია საბიუჯეტო განაცხადის ფორმები ასიგნებებისა და მომუშავეთა რიცხოვნობის
საორიენტაციო ზღვრული მოცულობების მითითებით. მერიამ მის მიერ დაფუძნებულ
იურიდიულ პირებს მხოლოდ წერილობით მიმართა განაცხადების წარმოდგენის
მოთხოვნით. შედეგად, მუნიციპალიტეტის მიერ დარღვეულია საბიუჯეტო კოდექსით
გათვალისწინებული მოთხოვნები.

კრიტერიუმი. ბიუჯეტის შესრულების წლიური ანგარიში, სხვა მონაცემებთან ერთად,
უნდა მოიცავდეს ინფორმაციას სარეზერვო ფონდის ხარჯვის მდგომარეობის შესახებ და
განმარტებებს, თუ პროგრამის დაზუსტებულ ასიგნებებსა და გადახდილ თანხებს შორის
შეუსაბამობა აღემატება 30%-ს68.

გამოვლენილი გარემოება. 2017 წლის ბიუჯეტის შესრულების წლიური ანგარიშის
თანახმად, „გზების მშენებლობის, რეკონსტრუქციისა და მოვლა-შენახვის პროგრამა“
შესრულდა მხოლოდ 64.4%-ით და „წყლის სისტემის რეაბილიტაცია და ექსპლოატაციის“
პროგრამა − 44.8%-ით. მიუხედავად კანონმდებლობით დადგენილი მოთხოვნებისა,
აღნიშნული პროგრამების შეუსრულებლობის შესახებ განმარტება არ არის წარმოდგენილი
ბიუჯეტის შესრულების წლიურ ანგარიშში. პასუხისმგებელი პირის განმარტებით, სხვაობა

67 საქართველოს საბიუჯეტო კოდექსი, მუხლი 77.
68 საქართველოს საბიუჯეტო კოდექსი, მუხლი 87.

გამოწვეულია სტიქიის შედეგების სალიკვიდაციო ღონისძიებებისათვის გამოყოფილი
თანხების აუთვისებლობითა და წყლის სისტემის სამუშაოებზე გარდამავალი პროექტების
არსებობით.

2017 წლის ბიუჯეტის შესრულების წლიურ ანგარიშში, აგრეთვე ასახული არ არის
ინფორმაცია მერიის სარეზერვო ფონდიდან სახსრების ხარჯვის მდგომარეობის შესახებ.
შედეგად, დარღვეულია საქართველოს საბიუჯეტო კოდექსის მოთხოვნები.

დასკვნა

არსებული მართვის სისუსტეების გამო, მუნიციპალიტეტში საბიუჯეტო პროცესი
წარიმართა სხვადასხვა ხასიათის ხარვეზებით და მოქმედი კანონმდებლობის დარღვევით.

მუნიციპალიტეტის მიერ დაფუძნებული იურიდიული პირების დაფინანსება

კრიტერიუმი. „საქართველოს 2017 წლის სახელმწიფო ბიუჯეტის შესახებ“ საქართველოს
კანონის თანახმად, ადგილობრივი თვითმმართველი ერთეულების ბიუჯეტის
დაფინანსებაზე მყოფ საბიუჯეტო ორგანიზაციებში ადმინისტრაციული/საოპერაციო
ხარჯები, კერძოდ: „შრომის ანაზღაურების“, „საქონლისა და მომსახურების“ და
„სუბსიდიების“ მუხლები უნდა შეადგენდეს არა უმეტეს 2016 წლის მოსალოდნელი საკასო
შესრულების მაჩვენებლის 90%-ს.69 კანონის მიხედვით, მუნიციპალიტეტებს აღნიშნული
მოთხოვნები უნდა დაეცვათ 2017 წლის ბიუჯეტის დაგეგმვისა და შესრულების პროცესში.

გამოვლენილი გარემოება. 2017 წელს მუნიციპალიტეტმა მის მიერ დაფუძნებულ 6 ა(ა)იპ-
ზე სუბსიდიის სახით გასცა ჯამში − 4,535.0 ათასი ლარი. წარმოდგენილი მონაცემების
შესწავლით გამოვლინდა, რომ მუნიციპალიტეტმა 3 ა(ა)იპ-ის სუბსიდიის დაგეგმვისა და
დაფინანსების პროცესში არ გაითვალისწინა კანონის მოთხოვნა, 2016 წლის მოსალოდნელი
საკასო შესრულების მაჩვენებლის 90%-მდე შეემცირებინა „შრომის ანაზღაურების“,
„საქონელისა და მომსახურების“ და „სუბსიდიის“ მუხლები. აღნიშნულის შესახებ
მონაცემები ნაჩვენებია ცხრილში.

ცხრილი №8. მუნიციპალიტეტის ბიუჯეტის დაფინანსებაზე მყოფი ორგანიზაციების 2016-2017
წლების ადმინისტრაციული/საოპერაციო ხარჯები (ათასი ლარი).

№ დასახელება

2016 წელი
2017
წელი

გადახრასაკასო
შესრუ
ლება

საკასო
შესრულებ

ის
90%

საკასო
შესრულ

ება

1.
ა(ა)იპ − თერჯოლის სპორტული სკოლა და

სპორტულ-გამაჯანსაღებელი მუნიციპალური
ცენტრი

322.1 289.9 346.0 56.1

2.
ა(ა)იპ − თერჯოლის დასუფთავებისა და

კეთილმოწყობის მუნიციპალური სამსახური
781.8 703.6 966.7 263.1

3.
ა(ა)იპ − სახელოვნებო განათლების, კულტურისა

და ტურიზმის მუნიციპალური ცენტრი
54.4 48.9 51.2 2.3

69 მუხლი 23, პუნქტი „ვ“ (გარდა სკოლამდელი აღზრდის დაწესებულებებისა).

დასკვნა

მუნიციპალიტეტმა არ გაითვალისწინა კანონმდებლობით განსაზღვრული მოთხოვნები,
ადმინისტრაციული ხარჯების შემცირების შესახებ. შესაბამისად, მუნიციპალიტეტის მიერ
დაფუძნებული იურიდიული პირების „სუბსიდიის“ მუხლით დაფინანსებამ
კანონმდებლობით დადგენილ ზღვრულ ნორმას 321.5 ათასი ლარით გადააჭარბა.

სარეზერვო ფონდის არამიზნობრივი ხარჯვა

კრიტერიუმი. თვითმმართველ ერთეულს შეუძლია ბიუჯეტში შექმნას სარეზერვო ფონდი,
რომლის მოცულობა არ უნდა აღემატებოდეს წლიური ბიუჯეტით გათვალისწინებული
ასიგნებების მთლიანი ოდენობის 2%-ს. ადგილობრივი თვითმმართველი ერთეულის
ბიუჯეტში სარეზერვო ფონდი იქმნება გაუთვალისწინებელი გადასახდელების
დასაფინანსებლად70.

გამოვლენილი გარემოება. მუნიციპალიტეტმა 2017-2018 წლებში ადგილობრივი ბიუჯეტის
სარეზერვო ფონდიდან დახარჯა 86.7 ათასი ლარი, მათ შორის, 2017 წელს − 39.3 ათასი,
ხოლო 2018 წელს − 47.4 ათასი ლარი. მუნიციპალიტეტის საკრებულოს მიერ არ არის
შემუშავებული წესი სარეზერვო ფონდიდან თანხების ხარჯვის შესახებ.

შესწავლით გამოვლინდა, რომ მუნიციპალიტეტმა 2017-2018 წლებში სარეზერვო
ფონდიდან 11 შემთხვევაში 20.8 ათასი ლარით დააფინანსა ისეთი ტიპის სპორტული და
კულტურული ღონისძიებები, რომელთა დაგეგმვა შესაძლებელი იყო წინასწარ, წლიური
ბიუჯეტის მომზადების დროს. მაგალითად, პროექტის − „პოეზია − მუდმივი გაზაფხული“
დაფინანსება, დიდი სამამულო ომის ვეტერანთა დახმარება, თერჯოლის საპატიო
მოქალაქეთა წახალისება, შპს „გაზეთ თერჯოლის“ 85 წლის იუბილესთან დაკავშირებით
თანამშრომელთა დაჯილდოება, ბერძნულ-რომაული ჭიდაობის ნაკრების წევრთა და
მწვრთნელის წახალისება და სხვ.

2017-2018 წლებში სარეზერვო ფონდიდან გამოყოფილი თანხების ძირითადი ნაწილი
გაცემულია ფულადი დახმარების სახით სოციალურად გაჭირვებულ ოჯახებსა და
სხვადასხვა დაავადების მატარებელ პირებზე.71 წარმოდგენილი დოკუმენტაციის
შესწავლით დადგინდა, რომ:

 2017 წელს 3 შემთხვევაში, პირს მიღებული აქვს ფინანსური დახმარება მერიის
სარეზერვო ფონდიდან და სოციალური პროგრამიდანაც. ასევე ერთჯერადი
დახმარება სოციალური პროგრამიდან აღებული აქვს მისი ოჯახის წევრსაც.

 2017 წელს 32 შემთხვევაში, პირს დახმარება აღებული აქვს როგორც მერიის
სოციალური პროგრამიდან, ასევე სარეზერვო ფონდიდან.

დასკვნა

კანონმდებლობით, სარეზერვო ფონდი იქმნება მხოლოდ ბიუჯეტით
გაუთვალისწინებელი გადასახდელების დასაფინანსებლად. ამდენად, სხვადასხვა
სპორტული, კულტურული და სოციალური ღონისძიებების დაფინანსება არ შეიძლება

70 საქართველოს საბიუჯეტო კოდექსი, მუხლი 67, პუნქტი 1.
71 აღნიშნული მიმართულებების დაფინანსებას ასევე ითვალისწინებს ბიუჯეტის სოციალური პროგრამა
(პროგრამის კოდი: 06 02).

ჩაითვალოს გაუთვალისწინებელ ხარჯებად, ვინაიდან ბიუჯეტის დაგეგმვის ეტაპზე
შესაძლებელია მათი განსაზღვრა და დამტკიცება. მუნიციპალიტეტის 2017-2018 წლების
ბიუჯეტები ითვალისწინებდა პროგრამებს, რომელთა ფარგლებში მერიას შეეძლო
აღნიშნული ღონისძიებების დაფინანსება. შესაბამისად, დარღვეულია საბიუჯეტო
კოდექსის მოთხოვნები.

დელეგირებული უფლებამოსილების დაფინანსება საკუთარი შემოსავლებიდან

კრიტერიუმი. მოქმედი კანონმდებლობის თანახმად,72 სახელმწიფოს მიერ
მუნიციპალიტეტისათვის უფლებამოსილებების დელეგირება შეიძლება სათანადო
მატერიალური და ფინანსური რესურსების გადაცემით.

გამოვლენილი გარემოება. 2017-2018 წლებში მუნიციპალიტეტს საქართველოს
სახელმწიფო ბიუჯეტიდან დელეგირებული უფლებამოსილების განხორციელების
მიზნით, მიზნობრივი ტრანსფერის სახით თითოეულ წელს გამოეყო 160.0 ათასი ლარი.
აღნიშნული ტრანსფერიდან დაფინანსებულია მუნიციპალიტეტის სამხედრო აღრიცხვისა
და გაწვევის სამსახური, ა(ა)იპ − საზოგადოებრივი ჯანდაცვის სამსახური და ომის
ვეტერანები. გარდა მიზნობრივი ტრანსფერისა, 2017-2018 წლებში მუნიციპალიტეტმა
გამოიყენა საკუთარი ფინანსური რესურსი დელეგირებული უფლებამოსილების
დაფინანსების მიზნით. კერძოდ, 2017 წელს ადგილობრივი ბიუჯეტიდან დაფინანსებულია
სამხედრო აღრიცხვისა და გაწვევის სამსახური 11.0 ათასი ლარით და ა(ა)იპ −
საზოგადოებრივი ჯანდაცვის სამსახური − 6.8 ათასი ლარით, 2018 წელს სამხედრო
აღრიცხვისა და გაწვევის სამსახური − 28.7 ათასი ლარით და ა(ა)იპ − საზოგადოებრივი
ჯანდაცვის სამსახური − 10.1 ათასი ლარით. აღნიშნული თანხები ძირითადად
გამოყენებულია შრომის ანაზღაურების დაფინანსების მიზნით, რისი დაგეგმვა და
გაანგარიშებაც მუნიციპალიტეტს შეეძლო წინასწარ.

დასკვნა

მუნიციპალიტეტს რაიმე სახის ღონისძიება დელეგირებული უფლებამოსილების
განხორციელებისთვის საჭირო ფინანსური რესურსის მიღების შესახებ, არ აქვს
ჩატარებული. პასუხისმგებელი პირის განმარტებით, 2017-2018 წლებში მერიას არ
მოუთხოვია დელეგირებული უფლებამოსილებისათვის გამოყოფილი ტრანსფერის
მოცულობის გაზრდა. ამასთანავე, მუნიციპალიტეტის შესაბამის სამსახურებს არ
უმსჯელიათ საქმიანობა განეხორციელებინათ დელეგირებული უფლებამოსილებისათვის
გამოყოფილი ფინანსური რესურსის ფარგლებში.

ამდენად, მუნიციპალიტეტმა ვერ უზრუნველყო დელეგირებული უფლებამოსილების
განმახორციელებელი სამსახურების საქმიანობის დაგეგმვა და წარმართვა, მათთვის
გამოყოფილი ფინანსური რესურსების შესაბამისად.

ინვენტარიზაციის პროცესში გამოვლენილი ხარვეზი
კრიტერიუმი. „საბიუჯეტო ორგანიზაციებში ქონების, მოთხოვნებისა და
ვალდებულებების ინვენტარიზაციის ჩატარების წესის დამტკიცების შესახებ“
საქართველოს ფინანსთა მინისტრის ბრძანების თანახმად,73 ინვენტარიზაციის ჩატარება

72 ადგილობრივი თვითმმართველობის კოდექსი, მუხლი 17, პუნქტი 2.
73 2010 წლის 23 ივლისის №605 ბრძანება.

სავალდებულოა ყოველწლიურად, საბიუჯეტო წლის ბოლოს, გარდა უძრავი ქონებისა,
საბიბლიოთეკო ფონდებისა, იმ აქტივებისა და ვალდებულებებისა, რომელთა
ინვენტარიზაცია ჩატარდა საანგარიშგებო წლის პირველი სექტემბრის შემდეგ, ასევე 10
წელზე მეტი ხანდაზმულობის მქონე ფინანსური აქტივების და ვალდებულებებისა.
აღნიშნული აქტივებისა და ვალდებულებებისათვის ბრძანებით განსაზღვრულია
ინვენტარიზაციის ჩატარების სხვადასხვა ვადა.

გამოვლენილი გარემოება. 2017 წელს მუნიციპალიტეტში ინვენტარიზაცია ჩაუტარდა
მუნიციპალიტეტის ბალანსზე რიცხულ აქტივებს, მათ შორის, უძრავ ქონებას.
პასუხისმგებელი პირის განმარტებით, ინვენტარიზაცია არ ჩატარებია ბალანსზე რიცხულ
ვალდებულებებს. ამასთანავე, მუნიციპალიტეტში 2018 წელს ინვენტარიზაცია არ
განხორციელებულა.

აუდიტის ჯგუფმა შეისწავლა 2017 წელს ჩატარებული ინვენტარიზაციის დოკუმენტაცია.
შესწავლით გამოვლინდა, რომ პროცესი განხორციელდა გარკვეული ხარვეზებით. კერძოდ,
ინვენტარიზაციის შედეგების მიხედვით, საინვენტარიზაციო კომისიამ დაადასტურა, რომ
მუნიციპალიტეტის სოფლებში, ჩხარსა და ბარდუბანში, დასაწყობებული იყო 6.3 ათასი
ლარის ღირებულების სხვადასხვა სამშენებლო მასალა. აუდიტის ჯგუფმა გადაამოწმა
ინფორმაცია დასაწყობებული მასალების შესახებ. გამოვლინდა, რომ აღნიშნული მასალები
ინვენტარიზაციის ჩატარებამდე გახარჯული და გამოყენებული იყო სხვადასხვა
პროექტისათვის. საინვენტარიზაციო კომისიის წევრებმა განმარტეს, რომ 2017 წლის
საინვენტარიზაციო უწყისში წარმოდგენილი ინფორმაცია, სოფელ ჩხარსა და ბარდუბანში
დასაწყობებულ მასალებზე, არის ტექნიკური ხარვეზი.

დასკვნა
2017 წელს აქტივებისა და ვალდებულებების შემოწმება, მათი აღრიცხვის სისწორის
დადგენა ბუღალტრული მონაცემებისა და ფაქტობრივი ნაშთების შედარების გზით,
განხორციელდა არასრულად, არასწორად და შეიძლება ითქვას, რომ ფორმალურ ხასიათს
ატარებდა, ხოლო 2018 წელს ინვენტარიზაცია საერთოდ არ განხორციელებულა. არსებობს
რისკი, რომ საინვენტარიზაციო კომისიის მიერ აღწერილი აქტივები და დადასტურებული
ნაშთი ფაქტობრივად დაკარგული ან დაზიანებული იყოს. სათანადო კონტროლის
არარსებობის პირობებში, მუნიციპალიტეტის მერია არ ფლობს სრულ ინფორმაციას
საკუთრებაში არსებული ქონების შესახებ.
რეკომენდაცია №17. მუნიციპალიტეტის მერიამ განახორციელოს ქონების, მოთხოვნებისა
და ვალდებულებების ინვენტარიზაცია კანონმდებლობით დადგენილი წესით, რაც
უზრუნველყოფს აქტივებისა და ვალდებულებების ფაქტობრივი ნაშთების დადგენას და
მათ შედარებას სააღრიცხვო მონაცემებთან. განსაზღვროს ინვენტარიზაციის
განმახორციელებელი პასუხისმგებელი პირები, კონტროლზე აიყვანოს და უზრუნველყოს
ინვენტარიზაციის ჩატარება მოქმედი კანონმდებლობით განსაზღვრული პერიოდულობის
შესაბამისად. ასევე გამოავლინოს ინვენტარიზაციის ხარვეზებით განხორციელების
გამომწვევი მიზეზები და გაატაროს შესაბამისი ღონისძიებები პასუხისმგებელი პირების
მიმართ.

ბუღალტრული ანგარიშგების ფორმების მომზადებისას გამოვლენილი ხარვეზი
კრიტერიუმი. ავტონომიური რესპუბლიკის და ადგილობრივი ხელისუფლების
საბიუჯეტო ორგანიზაციების ბუღალტრული ანგარიშგების ფორმების დამტკიცების

შესახებ საქართველოს ფინანსთა მინისტრის 2008 წლის 16 აპრილის №364 ბრძანების
მიხედვით,74 მუნიციპალიტეტი ვალდებულია მოამზადოს ბუღალტრული ანგარიშგების
ფორმები − ბალანსი და ბალანსის დანართები.
გამოვლენილი გარემოება. მუნიციპალიტეტს 2017-2018 წლების ბალანსი და ბალანსის
დანართი ფორმები შედგენილი არ ჰქონდა და მოამზადა აუდიტის ჯგუფის მოთხოვნის
საფუძველზე. თუმცა მერიას ბალანსის დანართი 4 ფორმა (ფორმა №7 - ორგანიზაციების
ანგარიშებზე რიცხული ფინანსური აქტივები და მოთხოვნები წარმოშობის წლების
მიხედვით, ფორმა №8 - ორგანიზაციის ანგარიშებზე რიცხული ვალდებულებები
წარმოშობის წლების მიხედვით, ფორმა №9 - ინფორმაცია ფინანსური აქტივების და
მოთხოვნების შესახებ დებიტორების მიხედვით, ფორმა №10 - ინფორმაცია
ვალდებულებების შესახებ კრედიტორების მიხედვით) არ მოუმზადებია. შესაბამისად,
ბუღალტრული ანგარიშგება არასრულყოფილად არის წარმოდგენილი. შედეგად,
მუნიციპალიტეტის ბუღალტრული ანგარიშგების მომხმარებლებს არ ეძლევათ საშუალება
დროულად და სრულყოფილად მიიღონ ინფორმაცია მუნიციპალიტეტის ფინანსური
მდგომარეობის შესახებ.

მუნიციპალიტეტში არ არის დანერგილი საბუღალტრო აღრიცხვის სპეციალიზებული
სისტემა. „სახელმწიფო შიდა ფინანსური კონტროლის შესახებ“ საქართველოს კანონის
თანახმად,75 დაწესებულების ხელმძღვანელი ნერგავს და განავითარებს სანდო,
სრულყოფილ და ხელმისაწვდომ საინფორმაციო და საკომუნიკაციო სისტემას, რომელიც
უზრუნველყოფს დაწესებულების საქმიანობის შესახებ უახლესი და სანდო ინფორმაციის
სათანადო ხელმისაწვდომობას. აღნიშნულიდან გამომდინარე, სასურველია,
მუნიციპალიტეტმა იმსჯელოს საბუღალტრო პროგრამის შეძენის მიზანშეწონილობაზე.

შიდა აუდიტის სამსახურის საქმიანობის ხარვეზები

კრიტერიუმი. მუნიციპალიტეტის წარმატებული საქმიანობისათვის მნიშვნელოვანია
სისტემის გაუმჯობესებაზე ორიენტირებული შიდა აუდიტის სამსახურის შექმნა76. შიდა
აუდიტის სამსახურის მიზანია დაეხმაროს მუნიციპალიტეტს იმ პოლიტიკისა და
პროცედურების განხორციელებაში, რომლებიც დაადგინა ხელმძღვანელობამ,
მოწესრიგებული და ეფექტიანი მართვის მიზნით. აღნიშნულის უზრუნველსაყოფად შიდა
აუდიტის სამსახურის უპირველესი ფუნქციაა სისტემური ხარვეზების შესწავლა და მათ
გაუმჯობესებაზე ორიენტირებული რეკომენდაციების შემუშავება. რეკომენდაციების
დახმარებით ორგანიზაციამ უნდა შეძლოს ეფექტიანი შიდა კონტროლის სისტემის
დანერგვა, რომლითაც შესაძლებელი იქნება ტექნიკური და ფუნქციური ხარვეზების
აღმოჩენა, თაღლითობისა და შეცდომების გამოვლენა და პრევენცია. ორგანიზაციის
ხელმძღვანელი, თავის მხრივ, ვალდებულია გაითვალისწინოს შიდა აუდიტის ანგარიშში
ასახული რეკომენდაციები და უზრუნველყოს მისი დროული შესრულება. შიდა აუდიტის
სამსახურმა თავისი საქმიანობით უნდა უზრუნველყოს მუნიციპალიტეტის საქმიანობის
ეკონომიურობის, ეფექტიანობისა და პროდუქტიულობის ზრდა.

74 2018 წლისთვის მოქმედი რედაქციით − „ავტონომიური რესპუბლიკის და ადგილობრივი ხელისუფლების
საბიუჯეტო ორგანიზაციების ბუღალტრული ანგარიშგების ფორმების დამტკიცების შესახებ“.
75 მუხლი 14.
76 Ⴑაქართველოს კანონი „სახელმწიფო შიდა ფინანსური კონტროლის შესახებ“.



2019

შესაბამისობის აუდიტის ანგარიში 60

სამსახურის მიერ აუდიტები ტარდება სტრატეგიული და წლიური გეგმების შესაბამისად,
რომელიც მტკიცდება დაწესებულების ხელმძღვანელის მიერ დაგეგმილი პერიოდის
დაწყებამდე. ორგანიზაციის ხელმძღვანელი, თავის მხრივ, ვალდებულია
გაითვალისწინოს შიდა აუდიტის ანგარიშში ასახული რეკომენდაციები და უზრუნველყოს
მათი დროული შესრულება.

გამოვლენილი გარემოება. მუნიციპალიტეტის მერიაში შექმნილია შიდა აუდიტის
სამსახური. აუდიტის ჯგუფმა შეისწავლა შიდა აუდიტის სამსახურის საქმიანობა. შედეგად
გამოვლინდა, რომ მიუხედავად კანონმდებლობის მოთხოვნისა, მუნიციპალიტეტს
შემუშავებული არ აქვს შიდა აუდიტის სტრატეგიული გეგმა.

2017-2018 წლებში შიდა აუდიტის სამსახურს ჩატარებული აქვს სულ 14 აუდიტორული
შემოწმება. მათ შორის, 4 შემთხვევაში შესწავლილი აქვს მერიის სტრუქტურული
ერთეულების საქმიანობა. ძირითად შემთხვევებში ჩატარებულია თემატური
აუდიტორული შემოწმებები, კონკრეტული საკითხების დეტალური გამოკვლევის
მიზნით.

შიდა აუდიტის სამსახურს არ აქვს სისტემაზე ორიენტირებული მიდგომა და ვერ
განსაზღვრავს, რამდენად ეფექტიანად და პროდუქტიულად ფუნქციონირებს ცალკეული
სისტემა/პროცესი. სამსახურს არ შეუფასებია, შეესაბამებოდა თუ არა მუნიციპალიტეტის
საქმიანობა დაგეგმილ მიზნებსა და ამოცანებს, დანერგილი იყო თუ არა ადეკვატური
მართვისა და კონტროლის მექანიზმები და სხვ. შესაბამისად, არსებობს მაღალი რისკი
იმისა, რომ შიდა აუდიტის სამსახურს გამოვლენის, შესწავლისა და შეფასების გარეშე
დარჩეს სისტემური დარღვევა-ნაკლოვანებები, რომლებიც შეიძლება არსებობდეს
ორგანიზაციაში. ამდენად, შიდა აუდიტის სამსახურის საქმიანობა სრულად ვერ
უზრუნველყოფს მუნიციპალიტეტში მიმდინარე მმართველობითი პროცესების
გაუმჯობესებას.

რეკომენდაცია №18. მუნიციპალიტეტის მერიამ უზრუნველყოს შიდა აუდიტის
სამსახურის იმგვარი ჩამოყალიბება, რომელიც მოახდენს ორგანიზაციის შიდა კონტროლის
სისტემების შესწავლასა და შეფასებას, ასევე პროცესებში არსებული რისკებისა და
სისტემური ხარვეზების გამოვლენას. მიღებული შედეგების საფუძველზე, სამსახურმა
შეიმუშაოს რეკომენდაციები და განახორციელოს მისი მუდმივი მონიტორინგი.
აღნიშნული ხელს შეუწყობს მუნიციპალიტეტის საქმიანობის ეკონომიურობის,
ეფექტიანობისა და პროდუქტიულობის გაზრდას და საჯარო ფინანსების მართვის
გაუმჯობესებას.

ინტერესთა შეუთავსებლობა სამშენებლო საქმიანობის განხორციელებისას

კრიტერიუმი. საქართველოს მთავრობის დადგენილებით77 დარეგულირებულია
ინტერესთა შეუთავსებლობა სამშენებლო საქმიანობის განხორციელებისას. მოქმედი
კანონმდებლობის მიხედვით, სამუშაოთა მწარმოებელ მშენებელს არ აქვს უფლება
განახორციელოს ამავე ობიექტზე სამშენებლო საქმიანობის ტექნიკური ზედამხედველისა
და ექსპერტის ფუნქციები.

77 „მშენებლობის ნებართვის გაცემის წესისა და სანებართვო პირობების შესახებ“ საქართველოს მთავრობის 2009
წლის 24 მარტის №57 დადგენილება, მუხლი 22.

გამოვლენილი გარემოება. 2017 წელს მუნიციპალიტეტმა ჩხარი-გოგნის დამაკავშირებელი
გზის ბეტონის საფარით მოწყობისათვის ხელშეკრულება78 გააფორმა შპს „ბეტკოსთან“,
ღირებულებით − 420.3 ათასი ლარი.79 სახელშეკრულებო პირობების მიხედვით,
მიმწოდებელი ვალდებული იყო შესრულებული სამუშაოების ხარისხზე, მოცულობასა და
ფასებზე ჩაეტარებინა ექსპერტიზა; ასევე წარმოედგინა გამოყენებული მასალების (ცემენტ-
ბეტონის (ნარევის მარკიანობა, ხარისხი), ღორღის, ქვიშის) ლაბორატორიული დასკვნები,
რომლებიც შესაბამისობაში უნდა ყოფილიყო მოქმედ სტანდარტებთან და ნორმებთან.

მიმწოდებელმა, საბოლოო მიღება-ჩაბარების აქტის გაფორმებისათვის წარმოადგინა
მოწყობილი გზის საფარიდან აღებული ბეტონის კუბიკების გამოცდის შედეგები,
რომელიც გაცემული იყო შპს „ქუთაისცემენტის“ მიერ.80

აუდიტის ჯგუფმა ჩაატარა დამატებითი აუდიტორული პროცედურები. კერძოდ,
შესწავლილ იქნა შპს „ბეტკოს“ და შპს „ქუთაისცემენტის“ საჯარო რეესტრის ეროვნულ
სააგენტოში არსებული მონაცემები. შესწავლის შედეგად გამოვლინდა, რომ მიმწოდებელი
და ლაბორატორიული დასკვნის გამცემი პირი ერთმანეთთან დაკავშირებული
ორგანიზაციები არიან.81 შესაბამისად, მუნიციპალიტეტის მიერ შესყიდული სამუშაოს
ფარგლებში, სამშენებლო საქმიანობის განხორციელებისას, იკვეთება ინტერესთა
შეუთავსებლობა, რაც ეწინააღმდეგება მოქმედ კანონმდებლობას. მიუხედავად ამისა,
მერიას (შესაბამის პასუხისმგებელ პირებს) აღნიშნულ ფაქტთან დაკავშირებით არ
უმსჯელია და სათანადო რეაგირება არ მოუხდენია.

დასკვნა

იქიდან გამომდინარე, რომ სამუშაოების შემსრულებელი და ლაბორატორიული
შემოწმების განმახორციელებელი პირები ურთიერთდაკავშირებული მხარეებია, იკვეთება
ინტერესთა შეუთავსებლობა. შესაბამისად, არსებობს რისკი, რომ ლაბორატორიული
დასკვნები მიკერძოებული იყოს. მუნიციპალიტეტს არ აქვს სათანადო კონტროლის
მექანიზმები შემუშავებული, რათა თავიდან იქნეს აცილებული ან დროულად იქნეს
გამოვლენილი ინტერესთა შეუთავსებლობა სამშენებლო საქმიანობის განხორციელებისას.

რეკომენდაცია №19. მუნიციპალიტეტის მერიამ, სამუშაოების შესყიდვისას,
დანერგოს/განახორციელოს კონტროლის და მონიტორინგის პროცედურები, რომელიც
საშუალებას მისცემს თავიდან აიცილოს ან დროულად გამოავლინოს ინტერესთა
შეუთავსებლობა სამშენებლო საქმიანობის განხორციელებისას. ამასთანავე, ინტერესთა
შეუთავსებლობის შემთხვევების გამოვლენისას გაატაროს კანონმდებლობით
გათვალისწინებული ღონისძიებები, რათა თავიდან იქნეს აცილებული უხარისხოდ
შესრულებული სამუშაოების მიღების რისკი.

78 NAT170004370, ხელშეკრულება №85.
79 შპს „ბეტკოს“ საფირმო სახელწოდება 2018 წლის მაისამდე იყო შპს MJM, ს/კ 400051858.
80 ს/კ 200276272.
81 მასალების ლაბორატორიულად შემოწმების პერიოდში, შპს „ბეტკოს“ დირექტორი იყო შპს „ვესტ გრუპის“
მესაკუთრე, ხოლო შპს „ვესტ გრუპი“ იყო შპს „ქუთაისცემენტის“ მესაკუთრე. 2018 წლის 4 იანვრიდან შპს „ბეტკოს“
და შპს „ქუთაისცემენტის“ მესაკუთრე ერთიდაიგივე პირია, ხოლო ფირმების დირექტორები ასევე ერთიდაიგივე
პირია.

ხელშეკრულებების საკრებულოსთვის შეთანხმება

კრიტერიუმი. საქართველოს ორგანული კანონის − „ადგილობრივი თვითმმართველობის
კოდექსის“ მიხედვით, საკრებულოს უფლებამოსილებაა ისეთი გარიგების დადებაზე
თანხმობის მიცემა, რომლის ღირებულება აღემატება მუნიციპალიტეტის ბიუჯეტის
გადასახდელების 5%-ს.

გამოვლენილი გარემოება. 2018 წელს მუნიციპალიტეტმა გააფორმა ხელშეკრულება გზის
ბეტონის საფარით მოწყობის სამუშაოებზე, ღირებულებით − 1,172.9 ათასი ლარი
(ბიუჯეტის გადასახდელების, დაახლოებით, 6.4%). მიუხედავად იმისა, რომ
გაფორმებული ხელშეკრულების ღირებულება აღემატება კანონმდებლობით
განსაზღვრულ 5%-იან ზღვარს, მერიას გარიგების დადება არ შეუთანხმებია
მუნიციპალიტეტის საკრებულოსთან. შედეგად, დარღვეულია საბიუჯეტო კოდექსის
მოთხოვნები. პასუხისმგებელი პირის ზეპირი განმარტებით, საკრებულოსთან შეთანხმება
არ მოხდა იმ მიზეზით, რომ ხელშეკრულება იყო ორწლიანი და მიმდინარე საბიუჯეტო
წელს ასანაზღაურებელი თანხა არ აღემატებოდა ბიუჯეტის გადასახდელების 5%-ს.

აუდიტის ჯგუფი ვერ გაიზიარებს წარმოდგენილ არგუმენტს, რადგან კანონმდებლობის
მოთხოვნა (5%-იანი ზღვარი) ვრცელდება ხელშეკრულების მთლიან ღირებულებაზე და არ
გამოყოფს თანხის ანაზღაურების პერიოდს საბიუჯეტო წლების მიხედვით.

წინა აუდიტის შედეგად გამოვლენილი დარღვევა-ნაკლოვანებების მდგომარეობა
სახელმწიფო აუდიტის სამსახურმა ჩაატარა თერჯოლის მუნიციპალიტეტის 2014-2015
წლების შესაბამისობის აუდიტი. აუდიტის ანგარიშში დაფიქსირდა სხვადასხვა არსებითი
ხასიათის დარღვევა-ნაკლოვანება.
აუდიტის ობიექტმა გაატარა ღონისძიებები და წარმოადგინა ინფორმაცია წინა აუდიტის
ანგარიშში ასახული ზოგიერთი ხარვეზის გამოსწორების შესახებ. თუმცა
მუნიციპალიტეტმა არ მოახდინა სათანადო რეაგირება და არ გამოასწორა შემდეგი
დარღვევა-ნაკლოვანებები: არ დაბრუნებულა ზედმეტად გადარიცხული თანხები;
მოქმედი დადგენილების შესაბამისად, არ არის დაცული ავტომობილების ზღვრული
ოდენობა; სოციალური პროგრამების შესრულებისას ისევ აღინიშნება მნიშვნელოვანი
ხარვეზები; საკრებულოს წევრების მიერ უფლებამოსილების განხორციელების ხარჯები
ანაზღაურებულია შესაბამისი დოკუმენტაციის წარმოდგენის გარეშე და სხვ.
მუნიციპალიტეტმა არ მოახდინა სათანადო რეაგირება და განმეორებით დაუშვა
ზოგიერთი დარღვევა, რაც აღწერილია აუდიტის ანგარიშში. მნიშვნელოვანია, რომ
აუდიტის ობიექტმა დაგეგმოს და განახორციელოს საჭირო ქმედებები აუდიტის
ანგარიშებში ასახული დარღვევა-ნაკლოვანებების გამოსწორებისათვის და მომავალში არ
დაუშვას მათი განმეორება. აღნიშნული აუცილებელია საჯარო დაწესებულების
ინტერესების დაცულობისა და საბიუჯეტო სახსრების რაციონალური ხარჯვისათვის.
მუნიციპალიტეტი (შესაბამისი პასუხისმგებელი პირები) ვალდებული იყო გაეტარებინა
საკმარისი და შესაფერისი ღონისძიებები აუდიტის ანგარიშებში დაფიქსირებული
ხარვეზების გამოსასწორებლად და შესაბამისი შედეგების მისაღებად, რაც სრულად არ
განხორციელებულა.
რეკომენდაცია №20. მუნიციპალიტეტის მერიამ შეიმუშაოს და სახელმწიფო აუდიტის
სამსახურში წარმოადგინოს ღონისძიებათა გეგმა აუდიტის ანგარიშში ასახული დარღვევა-

